
 …sɛ yɛwɔ ha anadwo yi bio wɔ asɔrefie ha, na yɛrehwɛ
kwan ɛwɔ saa ayɔnkofa nwanwasoɔ yi mu na yasɔre wɔ

Onyankopɔn Asɛm a ɔde ama yɛn kwa yi mu. Na yɛyɛ…yɛdɔ
sɛ yɛbɛyɛ saa nhyira yi fafafoɔ.
554 Na me wɔ ahotosoɔ sɛ Onyankopɔn bɛhyira yɛn anadwo
yi te sɛ deɛ Ɔyɛɛ no anɔpa yi, ɔde anɔpa yi nkransɛm no. Na
merekasa kyerɛ me yɔnko, Owurayere. Wood, berɛ a abɛsene
korɔ no, na yɛredi ho nkɔmɔ, ɛne Owura. Wood ɛne wɔn. Na me
gyedi sɛ na ɛyɛ Onuabarima Neville asɛnka a ɛyɛ paa wɔ deɛ
ɛyɛ nyinaa a na waka no mu, na ɛno yɛ baako a ɛyɛ papa ma
me sene ɛmu biara a na waka ho asɛm pɛn. M’anigyeeɛ nokorɛ
ni na megyee saa asɛnka nwanwasoɔ no too mu. Na ɛmaa me
akokoɔduro, na ɛbubuu me. Enti me—me pɛsɛ me gye tom sɛ
nokorɛ, mo nim. Enti, ɛfa ɔfa a ɛyɛ akokoɔduro no, mo nim, sɛ
woyɛ ɔkokoɔdurofoɔ no, ɛne sɛnea…Dawid wɔ hɔ, ɛne sɛnea
ɔno…Berɛ a ɔwɔ saa nsɔhwɛ kɛseɛ no mu no, sɛ anka ɔbɛka sɛ
“Ɛyɛ, mɛkɔ akɔyɛ yei, Awurade, Wo deɛ boa me,” ɔtwɛnee, ɔkɔɔe
kɔbisaa Awurade deɛ ɔnyɛ. Ɔde asɔfotadeɛ no baae, mo nim, ɛna
ɔkaa sɛ, “Afei momma yɛnsɔre na yɛmmisa Onyankopɔn, ‘Ɛdeɛn
na ɛsɛ sɛ yɛyɛ ɛwɔ asɛnkɛseɛ yi mu?’” Oh, na ɛno yɛ papa paa.
Na aduanennuro wɔ mu bebree sene adutɔnbea nyinaa a na ɛwɔ
ɔman no mu. Aane, owura, ɛno yɛ wo yie paa.
555 Afei, anadwo yi, yɛn—ɛnyɛ yɛn botaeɛ ne sɛ yɛbɛtena akɔsi
anadwo dasuo mu, sɛ yɛbɛtumi a, ɛwɔ saa nsɛmmisa yi ho.
Enti yɛre—yɛrekɔ mu pɛɛ, seesei ara. Ɛyɛ saa nsɛmmisa yinom
awieɛ, na berɛ biara mefiri aseɛ sɛ mɛwie…Afei, Onuabaa
Hattie, na menkyerɛ saa, wo nim saa. Me—me na mereka saa,
hwɛ; na, ne nyinaa yɛ. Mmom manya deɛ ɛyɛ den paa wɔ ha
afiri ɔsɔfoɔ bi hɔ, na wɔyɛ den paa sɛ mɛbua. Mo nim, saa
asɛnkafoɔ no, wɔdanedane no fa Twerɛ Kronkron nomu nawɔbɔ
mmɔden hwehwɛwɔn arammuaeɛ ansanawɔbɛbisa wo, mo nim.
Na afei…na wɔrekyere yei gu ahoma so, akɔ m’adamfo sɔfoɔ
bi a ɔwɔ Georgia hɔ a ɔwɔ Twerɛ Kronkron nsɛmmisa titiriw
nnwɔtwe wɔ ha a ɛyɛ akɛseɛ papa, paa.
556 Na afei, nnawɔtwe a ɛreba yi, momma mo werɛ mfiri na mo
mmɔ mpaeɛ mma yɛn.
557 Na me yere ho yɛ paa; wasɔre seesei, na ɔboaa aduanenoa,
ɛnnɛ. Yɛn nnamfonom adɔfoɔ a wɔfiri Canada, Onuabarima,
Onuabaa Sothmann, wɔne yɛn wɔ ha wɔabɛsra yɛn, na wɔn nsra
no yɛ yɛn anisɔ ankasa. Na me yere, berɛ a ɔnim sɛ wɔreba no,

adɛn, na ɔrebɛsɔre sɛdeɛ ɔbɛnya anigyeɛ no bi ɛne saa Akristofoɔ
adɔfoɔ yinom ayɔnkofa. Ɛyɛ yɛn anigye sɛ yɛwɔ Onuabarima
Freddie ka yɛn ho anadwo yi, na ɔne no tenaa…Na ɔwɔ ha
anɔpa yi, nansome gyedi sɛ ɔne no tenaa…daabi, saa yɛ nokorɛ,
ɔka Meda ho, sɛdeɛ ɔbɛka ne ho berɛ a yɛreba no; ɛfiri sɛ me nim
sɛ ɛbɛka akyire kakra anadwo yi, ɛyɛ awurade adidie ɛne ɛnanho
hohoro. Enti ɛyɛ yɛn anigye sɛ yanya wɔn ɛne ahɔhoɔ no ka yɛn
ho.
558 Afei, ansana yɛbɛfiri aseɛ sɛ yɛbɛbɔ mmɔden ama nsɛmmisa
no mmuaeɛ no…Na monkae sɛ me—mɛtumi ayɛ mfomsoɔ,
wahu, me—menkyerɛ sɛ meyɛ papa wɔ biribiara a me yɛ mu.
Me—mebɔ mmɔden sɛ mɛyɛ papa, nanso ebia na me—mafom.
Na—na sɛ mafom a, ɛnneɛ na momfa nkyɛ me; na me bɔ mpaeɛ
sɛ Onyankopɔn bɛyɛ, nso, ɛfiri sɛ menkyerɛ sɛ mɛyɛ mfomsoɔ.
Memmɔ mmɔden sɛ mɛma mmuaeɛ esian-…anaasɛ kwan a
me…de adwemmɔne, Mema mmuaeɛ wɔ me nimdeɛ papa mu,
hwɛ. Na sɛ ɛsɛ sɛ me sesa m’adwene wɔ Twerɛ Kronkron
asɛmbisa bi ho a, me susu sɛ ɛno ne adeɛ a ɛsɛ sɛ me yɛ. Ɛsɛ
sɛ yɛsesa, berɛ biara, sɛ Onyankopɔn Asɛm kasa a; ɛfiri sɛ ɛyɛ
Onyankopɔn Asɛm.
559 Na afei, me susu sɛ yɛbɛbɔ mpaeɛ ama ayarefoɔ bio anadwo
yi, sɛ yɛyɛ daa no. Na ɛtɔdabi a wo nnim; wo fa te sɛ kuo ketewa
bi te sei, esua sene, oh, asɔrefie ketewa a ɛwɔ ha yi, na ɛtɔdabi
a worenhunu deɛ ɛfirii mu pueeɛ a wopɛ sɛ wohunu. Mmom
adeɛ no, deɛ woreyɛ no, woreyi afiri bɛyɛ nkurɔfoɔ ahannu mu.
Na nhyiamu akɛseɛ no mu baako, ebia woreyi afiri bɛyɛ mpem
mmiɛnsa kɔsi du, wahu, ɛna—ɛna ebia deɛ ɛkyɛn saa. Enti ɛno
ne kwan a, wo de hunu dodoɔ paa. Nanso anadwo yi, na merema
mmuaeɛ…Ɛwom sɛ yɛn telefon no woso simma kakra biara da
mu ɛne anadwo no ne fa bi.
560 Yei ne Owurayere. Reisert a ɔte ha yi, a merehwɛ no yi? Wo
Twerɛ Kronkron, onuabaa, ɛwɔ Onuabaa Wood hɔ wɔ akyire hɔ.
Me de brɛɛ wo anɔpa yi, na me—manhu wo amfa amma wo. Na
me—manhu wo anɔpa yi, na ɛwɔ Owurayere. Wood nkyɛn.
561 Enti merebua telefon no na merehunu ɔno—nnoɔma akɛseɛ a
akɔsoɔ. Awuraa bi frɛɛ me, ɔkaa sɛ, “Onuabarima Branham, na
me wɔ nhyiamu bi sei-sei ase na sei-sei na na ɛreha me na akyɛre
paa. Na, wo nim, wo kasaa akyire hɔ, na ɛyɛ…” Ɔkaa sɛ, “Ɛkaa
kakraa bi anka metɔree mum berɛ a Ɛde me baa nkwa mu.” Na
ɔkaa sɛ, “Ɛfiri hɔ menyaa ɔhaw no bio.”
562 Na awuraa bi baa mu na ɔkaa sɛ…Me gyedi sɛ ɔwɔ ha
anadwo yi, anaasɛ na ɔfiri Bedford reba, me gyedi, anaasɛ soro
hɔ baabi. Na wɔn ba wɔ ha, me gyedi, a na ɔwɔ akoma yadeɛ,
a na ɛnyɛ koraa. Na ɔte ha wɔ nhyiamu yi ase, na—na Awurade
sianeeɛ na ɔde ne nsa kaa…ɔka kyerɛɛ abarimaa no fa ne haw
no ho, na ɛyɛ den sɛ ɔbɛma ne nsa so, ɛna akoma yadeɛ, ɛna ne
nsa nyinaa ayɛ hiahiaa, ɛna n’akoma te sei. Na ɛhɔ ara ɔtenaa

lɔre no mu na ɔtu kɔɔ fie, ɛfiri hɔ ɛnhaa no bio. Saa awuraa no a
ɔfiri Bedford no aduru ha anaa? Wo wɔ ha anaa, awuraa? Ɔno na
ɔwɔ hɔ no, wɔ akyire hɔ no. Aane, ɔfrɛɛ me, berɛ kakra a abɛsene
korɔ.
563 Afei awuraa bi wɔ hɔ a ɔfrɛɛ me firii Evansville. Na ɔrentumi
nnuru ha ɛfiri sɛ na ɔwɔ akyirikyiri, na ɔnnim sɛ yɛbɛyɛ ayaresa
som anadwo yi. Na ɔkaa sɛ, “Onuabarima Branham, na me te
Evansville nhyiamu no ase,” na ɔkaa sɛ, “wohwɛɛ dɔm no akyi
na wo kaa sɛ…wokaa deɛ me yɛ kyerɛɛ me, ɛne deɛ mayɛ, ɛne
deɛ na ɛreha me, ɛne deɛ ɛkaho te saa.” Na ɔkaa sɛ, “Me nyaa
saa ntehyeewa haw no, na ɛsɛ sɛ mehye Asthmador ɛne biribiara
wɔ dan no mu ɛfiri sɛ na meyɛ abaayewa kumaa.” Ɔkaa sɛ, “Mfie
mmienu ni a abɛsene korɔ, na me nyaa baabi baako mpo ɛfiri saa
berɛ no.” Wohu?
564 Na ɛyɛ wɔn a wɔwɔ ha anadwo yi dea, na wɔnni ha anɔpa
yi sɛ wɔbɛnya adansedie no mu anigyeɛ; Mekɔɔ mpesewa du
adetɔnbea hɔ, na meretɔ abaduaba, ɛnnora. Afei, na ɛnyɛ me ara
me dea, hwɛ. Na ɛno yɛ m’abaayewa kumaa dea, Rebeka, ɔwɔ
hɔ. Na—na Sarah rekɔ baabi, foforɔ, ɛnnɛ. Ne sukuunnamfoɔ
nkumaa bi na wɔreyɛ nhyiamu ketewa bi, ɛyɛ awoda anaasɛ
biribi, na ɔrema no akyɛdeɛ ketewa bi; na meretɔ abaduaba
ketewa bi, ne tenten bɛyɛ sɛɛ. Na awuraa bi baa hɔ, ɔkaa sɛ, “Wo
kae me anaa?”
565 Na me kaa sɛ, “Me nnye nni sɛ me kae.”
566 Na me bɛhunuu sɛ, na ɛyɛ Onuabarima Neville a ɔwɔ ha yi
busuani, sɛ ɛbɛyɛ…berɛ a na merekɔ Sweden, wɔn…Ɔbaa no
baa ha, na ɔwɔ abarimaa bi a ɔte ayarefoɔ akonwamu, te sɛ Edith
kumaa a ɔwɔ hɔ no, na akumaa no anya kokoram, adebɔne bi
ahono n’adwene mu. Na ne tiri ketewa no asi ase, na ɔno…na
adɔkotafoɔ no ama no nnawɔtwe mmiɛnsa pɛ a ɔde retena nkwa
mu. Na wɔayi ɛna wɔhwehwɛɛ mu, na wɔhunuu sɛ ɛyɛ…na ɛyɛ
deɛn, na wɔmaa no nnawɔtwe mmiɛnsa a ɔde retena nkwa mu.
Na ɛsɛ sɛ wɔpia no wɔ akonwa mu, na wɔde no too ayarefoɔ mpa
so berɛ a ɔkɔɔ dan mu ɛna wɔhwehwɛɛ ne mu, na wɔde no sane
baae. Me kɔbɔɔ mpaeɛ maa saa abarimaa kumaa no, na me bisaa
Awurade sɛ ɔnsa no yadeɛ. Na da a ɛdi hɔ no, berɛ a wɔfaa no
kɔɔ hɔ no, ɔkaa sɛ, “Mempɛ saa ayarefoɔ akonwa no.”
567 Ɔtenaa lɔre no mu na ɔkɔɔ hɔ, na dɔkota no baee ayarefoɔ
mpa no mu, ɔkaa sɛ, “Mempɛ saa ayarefoɔ mpa no.”
568 Ɔtuu mmirika kɔɔ hɔ na ɔtenaa hɔ, dɔkota no hwehwɛɛ ne
mu, ɔkaa sɛ, “Ɛyɛ,” ɔkaa sɛ, “sɛ anka nnawɔtwe mmiɛnsa no,
merebɛma wo mfirinhyia ɔha ne nnwɔtwe a wode bɛtena ase.”
569 Na, ɛnnora, maame no hyiaa me. Na ebia ɔwɔ ha, deɛ me nim
nyinaa, anadwo yi. Na abarimaa kumaa no rebɔ bɔll wɔ abɔnten,
ɔyɛ abranteɛ seesei. Adebɔne bi, kokoram a ɛwɔ adwene no ho,
na afiri hɔ de kyerɛ sɛ…

570 Oh, nnoɔma mpem mpem, hwɛ. Onyankopɔn rentumi nni
hwammɔ. Ɔno—Ɔrentumi nni hwammɔ.
571 Onuabarima John, w’ani no yɛ kakra, onuabarima? Ɔnyaa
akwanhyia, na ɔde dadoa redo agorɔ ɛna ɛwɔɔ n’ani. Na
yɛn nyinaa rebɔ mpaeɛ ama Onuabarima John O’Bannon, yɛn
nuabarima a ɔfiri Louisville a ɔnyaa akwanhyia no a dadoa wɔɔ
n’ani no.
572 Afei, saa nsɛmmisa yi firi obi—obi akomam tɔnn; sɛ
wɔkenkan Twerɛsɛm no na wɔhunu saa nnoɔma yi, na wɔnyɛ…
ebia wɔntumi nte aseɛ, enti wɔde ba ha sɛ yɛmmɔ mmɔden mma
mmuaeɛ. Na mmohunu tebea bɔne a ɛde yɛn kɔ mu; ɛfiri sɛ,
deɛ wobɛka no, wɔde wɔn ho to so. Enti ɛsɛ sɛ wo nya ahotosoɔ
wadi nokorɛ, na me yɛ…sɛ wonya ahotosoɔ a wobɛtumi anya.
Enti afei, deɛ ɛma ahotosoɔ yɛ sɛ wadi nokorɛ, momma yɛmmisa
Honhom Kronkron no seesei ara sɛ ɔnkyerɛ yɛn yei ase, berɛ a
yasi yɛn tiri ase yi.
573 Afei, Ɔsoro Agya, oh, akwanya bɛn nie sɛ yɛka sɛ “Agya”
de ma ɔsoro ɛne asase Bɔfoɔ kɛseɛ no. Na yɛbisa sɛ Wobɛfa saa
nsɛmmisa yi na Wo Ara wadi ho dwuma seesei. Wɔde adwempa
a ɛmu dɔ paa na wɔde baaeɛ. Onyankopɔn, ma ɛno mfiri yɛn
akomam, adwempa a ɛmu dɔ, mmua no yie paa sɛdeɛ yɛnim;
yɛma yɛn.
574 Na ma W’ahummɔborɔ ntena obiara so. Na ma menka biribi
wɔ ha anadwo yi a ɛbɛboa obiara a ɔwɔ ha. Na sɛ yɛfiri ha a, berɛ
a y’abɔmpaeɛ ama ayarefoɔ ɛne awurade adidie ɛne deɛ ɛkeka ho
akyi no, ma yɛn nka te sɛ wɔn a na wɔfiri Emaus no, “Yɛn akoma
anhyehye yɛn wɔ yɛn mu berɛ a Ɔkasa kyerɛɛ yɛn wɔ kwan no so
no?” Ɛfiri sɛ yɛbisa no wɔ Yesu Din mu. Amen.
575 Afei, sɛdeɛ maka no mmerɛ bebree no, sɛ yeinom—yeinom a
ɛwɔ ha yi yɛ—yɛ me nsusuɛ papa paa a ɛwɔ ho, na afei ɛtɔdabi
a ɛde nkɔmmɔ kakra ba. Baako a ɛdikan wɔ ha no, mehu sɛ ɛyɛ
biribi a maka pɛn, ɛna wɔasane de aba bio. Menyɛ…mepɛ sɛ me
kenkan no seesei, sɛ mobɛyɛ a.
65. Berɛ a Adam ɛne Hawa nyaa wɔn mma wɔ Eden mu no, na

nnipa foforɔ bi wɔ asase so saa berɛ yi anaa? Wɔ Gyenesis ti
5 ɛne nyiyimu 16 no, Kain tenaa Nod asase no so na ɔhunuu
ne yere.

576 Afei, ɛno yɛ a—a asɛmmisa nwanwasoɔ. Afei, wɔakyerɛkyerɛ
yɛn wɔ Twerɛ Kronkron no mu…Na mmerɛ pii no yeinom…
ɛtɔdabi a yɛnsusu ho yie…Namede krataa ketewa bi tareme ho,
na meka sɛ, “Mommisa. Bua Twerɛ Kronkron asɛmmisa biara.”
577 Na obi kaa sɛ, “Ɛyɛ, hwan na na ɔyɛ Kain yere?”
578 Oh, mede di agorɔ kakra anaasɛ biribi, mɛka sɛ, “Oh, na
ɔno yɛ n’-ase-baa babaa,” anaasɛ biribi te saa, wo nim, anaasɛ—
anaasɛ “Na ɔyɛ Owurayere. Kain.” Nanso ɛno nyɛ asɛmmisa no
mmuaeɛ. Obi wɔ hɔ…

579 Ɛhɔ no Kain nyaa yere, ɛfiri sɛ Twerɛ Kronkron no kaa sɛ
ɔnyaae. Na sɛ Kain nyaa yere deɛ a, na ɛsɛ sɛ ɔnya ɔbaa no wɔ
baabi. Na yei ne no bɛyɛ tee pɛɛ:

Na nnipa foforɔ bi wɔ asase no so berɛ a Adam ɛne Hawa
nyaa wɔn mma wɔ Eden turo no mu no?

580 Afei, sɛ mo hyɛ no nso a, wɔ Twerɛ Kronkron no mu no ɛntaa
nsi sɛ wɔtwerɛ sɛ wawo ɔbaa. Berɛ biara no ɛyɛ abɔfra barima no
na wɔtwerɛ wɔ Twerɛ Kronkron no mu no, ɛnyɛ ɔbaa no. Ɛntaa
nsi sɛ wɔka sɛ wawo abɔfra ɔbaa, ɛwɔ Twerɛ Kronkron no mu.
Anaasɛ, nokorɛ ni, me nnim sɛ mɛtumi akae baako seesei ara,
wɔ m’adwene mu, baabi a wɔtwerɛɛ abɔfra bi awoɔ; ɔkaa sɛ,
“Wɔwoo mmamarima ɛne mmammaa.”
581 Afei, mmɔfra mmiɛnsa ɛna Adam ɛne Hawa woo wɔn a
Twerɛ Kronkron no twerɛ too hɔ, na ɛno yɛ Kain, Habel, ɛne Set.
Afei, sɛ wɔn mmiɛnsa no nyinaa yɛɛ mmarima, na sɛ wɔanwo
ɔbaa biara a, na ɛnneɛ sɛ ɔbaa baako pɛ (Hawa) wuiɛ a, anka
nnipa abusua no to twaae wɔ hɔ ara, ɛfiri sɛ kwan biara nni hɔ
de ma wɔn sɛ—sɛ wɔbɛnya obiara…nnipa abusua no bɛtoaso,
ɛfiri sɛ anka ɔbaa biara nka. Hawa nko ara na anka ɛbɛka no.
Nanso, mohu, wɔntwerɛ ɔno—ɔbaa abɔfra awoɔ nto hɔ, wɔ Twerɛ
Kronkron no mu, enti na ɛsɛ sɛ wɔnya mmaayewa sɛ mmarimaa
no ara.
582 Afei, ɔtwerɛfoɔ panin no, tete atwerɛfoɔ no mu baako yɛwɔ,
Yosefus, kyerɛ sɛ wɔnyaa mma aduɔson, na Adam ɛne Hawa; tete
atwerɛfoɔ no mu baako, “mma aduɔson, na wɔyɛ mmamarima
ɛne mmammaa.”
583 Afei, sɛ…Na afei sɛ Kain kɔɔ Nod asase so a…Afei, sɛ
mohyɛ no nso a, ɔtwerɛfoɔ no yɛ nimdefoɔ papa, paa ɔretwerɛ
ha. Mohyɛɛ no nso sɛnea ɔkaa no?

Wɔ Eden, berɛ a wɔnyaa wɔn mma wɔ Eden…Afei, ɛnyɛ
Eden turo nomu, na ɔtwerɛfoɔ no nim saa. Deɛ ɔtwerɛɛ nsɛm
a ɛwɔ ha no, ɔkaa sɛ: Berɛ a Adam ɛne Hawa nyaa wɔn mma
wɔ Eden…

584 Ɛnyɛ ɛwɔ Eden turo no mu, ɛfiri sɛ na wɔapamo wɔn afiri
Eden turo no mu. Nanso na wɔdaso ara wɔ Eden, na Eden turo
no wɔ Eden apueɛ. Mmom na Eden te sɛ ɔmantam anaasɛ—
anaasɛ ɛdeɛn…anaasɛ ɔmantam, ɛna afei Nod yɛ ɔmantam
foforɔ anaasɛ ɔmantam a ɛtoa ne so.
585 Afei, onipa baako pɛ a na Kain bɛtumi anya, anaasɛ
wawareɛ, na ɛsɛ sɛ ɔyɛ ɔno ara ne nuabaa. Na ɛsɛ sɛ ɔyɛ. Ɛfiri sɛ
na ɔbarima baako ɛne ɔbaa na na wɔbɛtumi afiri mu aba, hwɛ,
na ɛsɛ sɛ ɔware ɔno ara ne nuabaa. Afei, na mmara ma ɛno ho
kwan wɔ saa nna no mu.
586 Na Isak waree ɔno ara ne busuani, Rebeka, Onyankopɔn na
ɔhyiraa so. Na Sara yɛ Abraham nuabaa, nemogya; ɛnyɛ sɛ ɔnam

nemaame so, ɛnam n’agya so. Hwɛ,mogya nuabaa a—aAbraham
waree no; maame sononko, nanso agya korɔ no ara.
587 Enti, wahu, na wɔware wɔ abusua mu saa berɛ no, ansaana
mogya no—no rebɛyɛ mmerɛ wɔ nnipa abusua no mu, na mmara
ma ho kwan na ɛyɛ papa. Seesei ɛnte saa. Sɛ wo ware wo nuabaa
ɛnnɛ a, na mo wo mma a, wɔbɛyɛ ebia…ɛyɛ, wɔbɛdi dɛm ɛne
biribiara. Mpo wɔfaseɛ a ɛdikan ɛne deɛ ɛtɔso mmienu nsɛ sɛ
wɔware da, hwɛ, ɛfiri sɛ mogyakwan no bɛyɛ mmerɛ na ayɛ
mmerɛ ara.
588 Nanso adeɛ baako pɛ a naKain bɛtumi ayɛ, ɛbɛyɛ sɛ, ɔbɛware
ɔno ara ne nuabaa. Na ɛhɔ ne baabi a mma no wɔ…Ɔnyaa ne
yere, ɔkɔɔ Nod asase no so ɛna ɔhunuu no, na ɛfiri ɛhɔ na mma
no—no baaeɛ. Hwɛ, ɔno…
589 Na sɛ mohyɛ no nso a, Kain mu na nnipa anyansafoɔ no
firi. Set mu na nnipa nyamesomfoɔ no firi, me kyerɛ, ɔno—ɔno
tenenee bobe no. Ɛhɔ pɛɛ, saa mmienu no, wɔwoo santene no a
yɛte mu ɛnnɛ yi.
590 Sɛ mobɛhyɛ no nso ɛnnɛ seesei a (mereyɛ awie asɛmmisa yi):
saa Kain abusua no daso ara wɔ hɔ, ɛna Set abusua no daso ara
wɔ hɔ. Wɔn baanu no kɔ so saa ara. Kain mma wɔ Jeffersonville
ha anadwo yi, ɛna Set mma wɔ Jeffersonville anadwo yi. Sɛdeɛ
mogyakuo no yɛmmerɛ na ɛretwamno, nanso saa abusua no daso
ara wɔ hɔ.
591 Afei, monhwɛ. Kain mma no na berɛ biara…na ansana
asuyiri ɔsɛeɛ no, na wɔyɛ nnipa a wɔyɛ nitefoɔ: abɔdeɛ
nyansahunufoɔ, akyerɛkyerɛfoɔ; ɛne nyamesomfoɔ paa, nanso na
wɔyɛ wɔn a wabu wɔn fɔ. Wahu? Afei monhwɛ, na wɔte sɛ wɔn
agya Kain. Kain, na ɔyɛ nyamesomni. Ɔsii afɔrebukyia a na ɛyɛ
fɛ, ɛna ɔtee asɔre a ɛyɛ fɛ, na ɔbɔɔ mmɔden sɛ ɔbɛma no ayɛ
fɛ asene saa Set asɔre ketewa no a ɛwɔ fam hɔ no. Na monim
saa? Ɔno nokorɛ…Ɔde nhwiren siesiee afɔrebukyia no, na ɔyɛɛ
no fɛfɛɛfɛ, na ɔmaa no yɛɛ fɛ; na ɔtee asɔre a ɛyɛ kɛseɛ, ɛso,
asɔre a wɔdɔɔso, ɛfiri sɛ ɔsusuu sɛ ɔnam saayɛ so bɛtumi anya
animuonya wɔ Onyankopɔn nkyɛn.
592 NaHabel kɔɔ so na ɔnyaa adwammaa kumaa bi, na ɔfirii aseɛ
twee no kɔɔ afɔrebukyia no so, na ɔde no too ɔboɔ bi so na ɔkumm
no.
593 Na afei, sɛ na Onyankopɔn yɛ deɛ a, sɛ deɛ na Ɔhia nyinaa
yɛ ɔsom deɛ a, Kain de nokorɛdie sɛdeɛ Habel yɛɛeɛ no na ɔde
somm Onyankopɔn. Na wɔn baanu yɛ nokwafoɔ. Na wɔn baanu
rebɔ mmɔden sɛ wɔbɛhunu Onyankopɔn adom. Na wɔn mu biara
nni hɔ a wɔnye Onyankopɔn nni. Na wɔn baanu yɛ, nokorɛ paa,
agyidifoɔ ɛwɔ Yehowamu. Afei, ɛhɔ, ɛnoma yɛn biribi dwene ho.
594 Ebinom wɔ ha anadwo yi a me nhunuu wɔn da, nnipa; me
nhunuu mo da. Nanso ɛsɛ sɛ mo hunu yei, na mo mo de yei hyɛ
mo adwene mu. Mo ahu? Ɛmfa ho ne sɛnea wo yɛ nyamesomni,

ɛno ne no nni adeɛ baako mpo yɛ. Wo bɛtumi atena asafo mu, wo
bɛtumi ayɛ nokwafoɔ ara sɛ, na wo daso ara ayera! Wahu?
595 Na mo ka sɛ, “Ɛyɛ,” mo ka sɛ, “yɛn ahwɛfoɔ na wɔyɛ nitefoɔ
paa, wɔfa asɔfoɔ nteteɛbea kɔnya nwomasua a ɛyɛ paa. Wɔyɛ
nyamesom mu animdefoɔ, wɔnim nyamesɛm ho nimdeɛ nyinaa—
nyinaa ɛne deɛ ɛkeka ho. Na wɔyɛ nitefoɔ, watete wɔn, ɔno
ara…papa paa a wayi wɔn a yɛnim.” Na wɔdaso ara tumi yera!
Wahu?
596 Afei Kain, wɔ ne fa no: na wɔyɛ, obiara, nyamesomfoɔ paa;
nnipa a wɔagye din; na wɔyɛ abɔdeɛmu nyansahunufoɔ, ɛne
adɔkotafoɔ, ɛne dansifoɔ, ɛne adwumayɛfoɔ, ɛne nnipa a wɔyɛ
nitefoɔ. Nanso saa abusua no nyinaawɔpoowɔn, ɛfiri Kain ɛreba
fam nyinaa.
597 Na wɔ Habel afa no: na wɔnyɛ adansifoɔ anaasɛ
akyerɛkyerɛfoɔ anaasɛ nnipa nitefoɔ; na wɔyɛ a, dodoɔ anaasɛ
ketewa, ahobraseɛfoɔ, nnwanhwɛfoɔ bi saa, ɛne akuafoɔ, a
wɔnam Honhom so nanteeɛ.
598 Afei, Twerɛ Kronkron no kaa sɛ, “Afɔbuo biara nni hɔ mma
wɔn a wɔwɔ Kristo Yesu mu, a wɔnnante honam mu na mmom
Honhom no mu.” Honhom mu nnipa no wɔ honhom mu ɔkra a
ɔrentumi nwu da. Na honam mu onipa no wɔ nyamesom tebea
a atwa ne ho ahyia (na ɔpɛ sɛ ɔsom ɛne deɛ ɛkeka ho) nanso ɛyɛ
honam; ɛnyɛ deɛ ɔnyennie, mmom honam gyedini; na ɛno ne deɛ
wɔpooeɛ.
599 Afei, ɛfiri hɔ, Kain kɔɔe na ɔkɔwaree ne yere ɛwɔ Nod asase
so. Afei, wɔanka deɛ Set wareeɛ, anaasɛ deɛ afoforɔ wareeɛ. Na
adeɛ fɛɛfɛ a ɛno yɛ ne sɛ wobɛhunu saa—saa sɛ, Kain wareeɛ,
yɛwɔ mmuaeɛ de ma. Ɛfiri sɛ na ɛsɛ sɛ ɔware ne nuabaa, anaasɛ
ɔno…anaasɛ biribi wɔ hɔ…
600 Na mmaa biara nni asase no so bio, nanso na ɛsɛ sɛ ɛfiri
Hawa mu. Na ɔno ne ateasefoɔ nyinaa maame. Ɛno yɛ, nnipa a
na wɔtease nyinaa no, na ɔno ne wɔn maame. Ɛno ne deɛ nti a na
ɔyɛ…Asɛm Hawa kyerɛ sɛ “ateasefoɔ no maame.” Enti ɔbaae
ɛna ɔde saa abɔfra yi baaeɛ. Na Kain waree ɔno ara ne nuabaa,
ɛbɛyɛ kwan baako pɛ a mɛtumi ahunu afiri mu. Enti na nnipa bi
te ase wɔ saa da no, nokorɛni. Wohunu? Ɛyɛ, na…

Berɛ a Adam ɛne Hawa nyaa wɔn mma wɔ Eden…Afei
monhwɛ, ɛno ne asɛmmisa no: Berɛ a wɔnyaa wɔn mma wɔ
Eden no, na nnipa foforɔ bi wɔ asase so saa berɛ no anaa?
Daabi! Ɛnneɛ wɔ Gyenesis 5:16, mo hu, Kain tenaa Nod
asase no so na ɔhunuu ne yere. Nokorɛ. Wahu?

601 Ɛno ne Gyenesis 1, baabi a Ɔbɔɔ onipa wɔ Ɔno Ara ne suban
so, a na ɛwɔ honhom tebeamu. NawɔGyenesis 2, Ɔyɛɛ onipa firii
dɔteɛ a ɛwɔ asase mu, a na ɔyɛ nnipa a yɛwɔ no seesei. Na afei,
wɔ 3 na ɛyɛ ahweaseɛ no, na wɔpamoo wɔn firii Eden turo no
mu; na afei mma no wowoo mma. Na Kain faa ne yere na ɔne no
tenaae wɔ Nod asase, akyire, ɛfiri sɛ na Onyankopɔn ayi no afiri

ɔne ɔno ara ne nuabarima ayɔnkofa no mu (esiane Abel ne—ne
wuo no). Na ɔno ne deɛ ɔnyaaeɛ, ɔno ara ne nuabaa, ɛna ɔwaree
no; ɛno nko ara ne kwan a metumi, me ankasa, tumi hunu sɛnea
ɔno—ɔno wareeɛ.
602 Afei, wɔaka sɛ…Na mewɔ anidasoɔ sɛ me nnamfonom
tuntumfoɔ a wɔwɔ ha de saa kasa yi bɛkyɛ me, ɛfiri sɛ ɛnyɛ
nokorɛ koraa. Berɛ a ɛdikan a me hyiaa obiara wɔ m’abrabɔ mu
no, akyire yi a me sakyeraaeɛ no…Name…hyiaa Onuabarima
George DeArk ɛne wɔn wɔ fam hɔ. Na me nantee, ɛna Awurade
dii me kan kɔɔ baabi ketewa bi. Na wɔredi nkɔmmɔ fa baabi a
nnipa tuntum firi baaeɛ. Na wɔrebɔ mmɔden ka sɛ nnipa tuntum
no…Sɛ Kain waree aboa bi tesɛ akaatia, na ɛfiri hɔ na abusua
tuntum no baaeɛ. Afei, ɛno yɛ mfomsoɔ! Nokorɛ paa, ɛno yɛ
mfomsoɔ! Na mongye saa ntom da. Ɛfiri sɛ na tuntum anaasɛ
fitaa, anaasɛ biribi foforɔ, na ɛyɛ nnipa abusua baako na ɛkɔɔ
nsuyiri no mu. Afei nsuyiri no akyi no ɛne Babel abantenten
no, berɛ a wɔfirii aseɛ peteeɛ, ɛno ne berɛ a wɔfaa wɔn ahosuo
ɛne deɛ ɛkeka ho. Wɔn nyinaa firi dua korɔ na ɛbaaeɛ. Ɛno yɛ
nokorɛ paa. Adam ɛne Hawa na wɔyɛ agya ɛne maame, asase
so, ɛma abɔdeɛ biara a ɛte aseɛ wɔ nnipa mu a aba asase so.
Ɛyɛ nokorɛ. Tuntum, fitaa, nsonsoo, kɔkɔɔ, akokɔsradeɛ, ahosuo
biara a wobɛtumi ayɛ, ɛno ne baabi paa a wo tena ase, ɛne ɛkwan
a sɛ—sɛ ɔno…Ɛte sɛ…
603 Me susu sɛ mɛtumi akyerɛ yei berɛ a mewɔ so no. Nnipa
a wɔwɔ ha seesei wɔ saa mpaepaemu ɛne mmara ɛne nnoɔma
wɔrehyehyɛ, me susu sɛ ɛyɛ nkwaseasɛm. Me yɛ paa. Montie,
mongyae saa nnipa no, wɔnim deɛ wɔpɛ. Onyankopɔn yɛɛ onipa
tuntum, ɛna nani gye ne ho. Nokorɛ paa! Sɛ Onyankopɔn yɛɛ
me nnipa tuntum a, anka m’ani bɛgye afa ho; sɛ Ɔyɛɛ me nnipa
kɔkɔɔ a, anka m’ani bɛgye; sɛ Ɔyɛɛ me nnipa fitaa a, m’ani gye;
sɛ Ɔyɛɛ me akokɔsradeɛ nnipa a, anka m’ani bɛgye. Onyankopɔn
yɛɛ yɛnwɔ yɛn ahosuomu, na Ɔyɛɛ yɛn kwan aƆpɛ yɛn so, na yɛn
nyinaa yɛ Ne mma. Nokorɛ paa! Na ɛnsɛ sɛ wɔkasa gyegyeegye
na wɔkɔso te saa. Ɛno yɛ mfomsoɔ sɛ yɛyɛ saa. Ɛnsɛ sɛ wɔyɛ.
Onyankopɔn na ɔyɛɛ yɛn…kwan a yɛpɛ so.
604 Na nnipa tuntum no, ɔmpɛ sɛ ɔbɛkɔ hɔ na wasɛe ne—n’awoɔ
ntoatoasoɔ anaasɛ n’ahosuo, na ɔde fra fitaa mu ɛne biribiara te
saa. Memmɔ no soboɔ. Menyɛ. Onipa tuntum no wɔ nnoɔma bi a
onipa fitaa no nni bi mpo. Nokorɛ paa! Saa yɛ nokorɛ pɛpɛɛpɛ.
Na Onyankopɔn anhyehyɛ amma wɔn sɛ ɛnyɛ saa kwan no so.
605 Ɛyɛ, hwɛ. Onipa tuntum no yɛ…ɔyɛ—ɔyɛ a…ɔwɔ a—ɔwɔ
a suban bi wɔ ne ho a onipa fitaa no nnya bi da. Ɔwɔ anigyeɛ-
ɔnnwene-daakye ho, a “ ɔwɔ awerɛhyɛmu wɔ Onyankopɔn nmu,
na ɔgyae deɛ aka no mu”; sɛ ɔwɔ bi anaasɛ ɔnni bie, ɔwɔ anigyeɛ
sɛ ɛteɛ biara. Mepɛ sɛ menya saa nnoɔma no nyinaa bi, anadwo
yi, me wɔ ahotosoɔ. Ɛyɛ, ɔwɔ, na ɛno yɛ ne dea; wɔmpɛ sɛ wɔde
abusua foforɔ bɛfra na wɔasɛe no, nso. Ɛyɛ nokorɛ pɛpɛɛpɛ.

606 Me susu sɛ awuraa no a ɔwɔ Shreveport no kaa asɛm baako a
ɛyɛ paa—ɛyɛ paa a mate pɛn wɔ m’abrabɔ mu. Ɔbaa no kaa sɛm
bi, ɛna wɔde baa krataa no mu. Ɔnante kɔɔ soro, ɔkaa sɛ, “Kwan
a saa nnoɔma yi rekɔ so wɔ ha no, ɛwɔ mpaepaemu yi mu no,
mempɛ sɛ me mma bɛkɔ sukuu wɔ saa fitaa sukuu no mu.” Ɔkaa
sɛ, “Wɔrenhwɛ wɔn yie sɛ anka wɔnyaa kyerɛkyerɛni tuntum a.”
Saa ɔbaa no yɛ ɔbaa nitefoɔ. Na ɔnim deɛ ɔrekasa fa ho, wɔnya
nwomasua papa. Ɛyɛ nokorɛ pɛpɛɛpɛ. Enti me susu sɛ nnipa no
yɛ mfomsoɔ sɛ wɔreyɛ saa.
607 Na afei wɔka sɛ, “Kain ne Habel…” ɛne deɛ ɛkeka ho te saa.
Daabi, owura! Ahosuo no ne no nni hwee yɛ. Ɛyɛ honhom no a
ɛwɔ emu hɔ no na ɛne no wɔ biribi yɛ. Saa yɛ nokorɛ pɛpɛɛpɛ.
608 Enti Kain hunuu ne yere, na ɛno yɛ ne nuabaa. Na wɔn…
ɔde ɔbaa no kɔɔ Nod asase so, na ɛhɔ na asase so abusua akɛseɛ
no firi baaeɛ: nyamesomfoɔ ɛne ɔsomfoɔ.
609 Na wo deɛ dwene ɛnnɛ, adamfoɔ, wo deɛ gyina na dwene ho
berɛ tiaa bi. Sɛ mpem du ahodoɔ mpem du ɛne mpem mpem,
nnipa paa a wɔrekɔ-asɔre na wɔwɔ hɔ, sɛdeɛ wɔde nokorɛ ɛne
ahofama ama saa asɔre no sɛdeɛ wɔbɛtumi, ɛno yɛ sɛdeɛ wayera
kɔ akyirikyiri sɛdeɛ na Kain teɛ. Wahu? Ɛyɛ Onyankopɔn ne Deɛ
ɔyi bie! Ɛyɛ Onyankopɔn na W’ayie! Wohunu? Onyankopɔn na
Ɔma ahummɔborɔ! Dɔteɛ no rentumi nka nkyerɛ ɔnwomfoɔ no,
ɛyɛ ɔnwomfoɔ no na ɔdi dɔteɛ no so. Ɛno yɛ nokorɛ.
610 Afei baako a ɛyɛ fɛ wɔ ha, ɔfoforɔ no wɔ ha:

Wɔ Petro a ɛtɔso Mmienu 2:4—2:4…
611 Obi wɔ Twerɛ Kronkron, mepɛ sɛ wo bue kɔ saa twerɛsɛm yi
mu ntɛmso berɛ a merekenkan, sɛ wo pɛ a. Na asɛ waboa me wɔ
ha, berɛ a yɛrefa saa asɛmmisa yi.
612 Afei, wɔ Kain yi ɛne—ɛne deɛ ɛkeka ho no, sɛ ɛno ɛnyɛ yie
seesei a, momma yɛmfa no. Yɛn ani bɛgye…
613 Afei Petro a ɛtɔso Mmienu 2:4. Ne nyinaa yɛ, owura, yɛwɔ ha
yi:
66. Petro a ɛtɔso Mmienu 2:4, “Sɛ Onyankopɔn wɔ a…Sɛ

Onyankopɔn ankora abɔfoɔ a wɔyɛɛ bɔne no a, na mmom
ɔtoo wɔn guu amanehunukrom,” ɛnneɛ adɛn nti na Kristo
kaa asɛm no kyerɛɛ ahonhom a wɔwɔ afiase, wɔ Petro a
Ɛdikan 3:19?

614 Afei, yanya Petro 2:4, kane. Ne nyinaa yɛ:
Sɛ Onyankopɔn ankora abɔfoɔ a wɔyɛɛ bɔne, na

mmom ɔtoo wɔn guu—guu amanehunukrom, na—na
ɔde esum kabii ahoma kyeree wɔn, sɛ wɔmfa wɔn nsie
atemmuo no a;

615 Afei, afei momma yɛn nhwehwɛ Petro a Ɛdikan (ɛno yɛ Petro
a ɛtɔso Mmienu), Petro a Ɛdikan 3:19, montie yei. Yɛwɔ ha, ɛha
pɛɛ. Yeinom aba mu, deɛ nti mantwerɛ anto hɔ no.

…a nso…ɔkɔɔe ɛna ɔkɔkaa asɛm no kyerɛɛ
ahonhom a ɛwɔ afiase;

616 Oh, aane, yɛwɔ ha yi. Momma yɛmfiri aseɛ wɔ akyire kakra,
nyiyimu 18 no:

Ɛfiri Kristo sɛ nso…hunuu bɔne ho amane prɛko,
deɛ ɔtene hunuu maa wɔn a wɔntene, sɛ ɔde yɛn bɛkɔ
Onyankopɔn nkyɛn, wɔkumm no honam mu, nanso
wɔmaa no tenaa ase Honhom mu:
Ɛno mu nso na Ɔkɔ kɔkaa asɛm kyerɛɛ ahonhom a

wɔwɔ afiase;
A tete no wɔyɛ asoɔdenfoɔ,…

617 M’adamfo ɔdɔfoɔ, sɛ wobɛkenkan nyiyimu a ɛdisoɔ no a, na
ɛhɔ na Ɔkyerɛkyerɛ mu. Wohu?

A tete no wɔyɛ asoɔdenfoɔ, ɛberɛ a Onyankopɔn
abodwokyɛre twɛneeɛ Noa nna no mu, berɛ a wɔreyɛ
adaka no mu, emu na kakraa bi, a wɔsi, akra nnwɔtwe
nyaa nkwa nsuo no mu. (Mohu?)

618 Afei, sɛ mo bɛhyɛ no nso wɔ ha a, me susu sɛ saa ɔsɛnkani no
wɔ ɔfoforɔ so…biribi wɔ saa kwan no ara so, wɔbɛma mmuaeɛ
ɛyɛ kakra.
619 Petro a Ɛdikan 4…anaasɛ 2:4, sɛ mo hyɛɛ no nso a, “sɛ
Onyankopɔn ankora abɔfoɔ no a,” sɛn na wasopɛ saa abɔfoɔ no?
Ketewa “a.” Wahu? Afei, wɔ ha, “ahonhom a wɔwɔ afiase a
wɔyɛ asoɔdenfoɔ berɛ a abodwokyɛre twɛneeɛ wɔ Noa nna no
mu,” abɔfoɔ korɔ no ara. Na wɔyɛ nnipa: asomafoɔ, asɛnkafoɔ;
“wankora abɔfoɔ no.” Na monim sɛ a…asɛm ɔbɔfoɔ no firi
asɛm “ɔsomafoɔ”? Dodoɔ sɛn na monim sɛ ɔbɔfoɔ yɛ “ɔsomafoɔ”?
Nokorɛ paa, ɔbɔfoɔ yɛ ɔsomafoɔ, “naWankora abɔfoɔ no.”Wohu?
620 Na ɛwɔ ha wɔ Hebrifoɔ no mu no, monkae yɛ kɔɔ mu
nnawɔtwe kakra a abɛsene korɔ no, “abɔfoɔ no”?
621 Na ɛwɔwɔHe-…wɔAdiyisɛmmuno, “Sardi asafomu bɔfoɔ
no twerɛ kɔma no sɛ. Ɛfeso asafo mu bɔfoɔ no twerɛ kɔma no
sɛ. Asafo no mu bɔfoɔ no…” Mokae saa? Na yɛkɔɔ yɛn akyi
faa asɛm ɔbɔfoɔ no ho, na ɛfiri nsɛm asekyerɛ nwoma mu no, na
yɛhunuu sɛ ɛno kyerɛ “ɔsomafoɔ.” Ɛbɛtumi ayɛ “ɔsomafoɔ wɔ
asase so, nyankoma ɔsomafoɔ,” asɛm ɔbɔfoɔ no.
622 Enti wɔ saa tebea yi mu no, sɛ yɛbɛfa nsɛm asekyerɛ
nwoma no na yɛkɔ mu a, wobɛhunu sɛ ɛfiri aseɛ firi “asomafoɔ,
asomafoɔ a ɛdikan no.” Hwɛ, “Sɛ ɔno…Sɛ wankora…Ɛfiri
sɛ sɛ Onyankopɔn ankora abɔfoɔ a wɔyɛɛ bɔne,” (Hwɛ?) “na
nyankoma nnipa no,” (Hwɛ?) “ɔtwɛne no akyire yi…”

Afei monhwɛ, ɔkaa sɛ:
…sɛ…wankora abɔfoɔ a wɔyɛɛ bɔne no, mmom ɔtoo

wɔn guu amanehunukrom, na ɔde esum kabii ahoma
kyeree wɔn, sɛ wɔmfa wɔn nsie atemmuo;

623 Afei monhwɛ Petro a Ɛdikan wɔ ha bio, 3:19, monhwɛ sɛnea
yei fa kenkane seesei:

Ɛno mu nso na ɔkɔ kɔkaa asɛm kyerɛɛ ahonhom a
wɔwɔ afiase;

A tete no wɔyɛ asoɔdenfoɔ, ɛberɛ a Onyankopɔn
abodwokyɛre twɛneeɛ wɔ Noa nna no mu… (hwɛ, na
ɛyɛ saa da no asomafoɔ, asomafoɔ)…ɛberɛ a wɔreyɛ
adaka no, emu na…wɔsi akra nnwɔtwe nyaa nkwa
nsuo no mu.

624 Afei sɛ mobɛhyɛ no nso berɛ a na saa nnipa no wɔ Soro no.
Afei, wɔ Adiyisɛm 11…anaasɛ ti 7, me gyedi…anaasɛ daabi,
daabi, ɛyɛ ti 12. Ɔma ɔbaa no a ɔgyina hɔ no mfonini; bosome
no wɔ ne tiri so ɛna owia no…anaasɛ, owia no wɔ ne tiri so
ɛna bosome no wɔ ne nan ase. Na ɔtweaseɛ kɔkɔɔ no bɛgyinaa
sɛ ɔbɛmene Abɔfra no ntɛm ara a ɔbɛwo No no, na ɔde ne dua
twee Ɔsoro nsoromma nkyekyɛmu mmiɛnsa mu baako na ɔtoto
guu asase so. Mohyɛɛ ɛno nso anaa? Afei, ɛno nkyerɛ sɛ Satan
wɔ a—a dua tenten a ɔde kyekyere nnipa, mmom “anansesɛm no
a ɔkaaeɛ,” na ɔde twee saa nsoromma nkyekyɛmu mmiɛnsa mu
baako. Saa nsoromma no na wɔyɛ Abraham asefoɔ.
625 Abraham kaa sɛ, “Oh…”
626 Onyankopɔn ka kyerɛɛ Abraham sɛ, “Hwɛ soro, na kan
nsoromma no sɛ wobɛtumi a.”
627 Ɔkaa sɛ, “Merentumi nyɛ.”
628 Ɔkaa sɛ, “Saa nso na worentumi nkan w’asefoɔ,” nsoromma
no.
629 Hwan na ɔyɛ Adekyeɛ Nsoromma a Ɛhyerɛn no? Yesu a ɔfiri
Nasaret, deɛ ɔhyerɛn paa a ɔtenaa nnipaduamu. Ɔno ne Adekyeɛ
Nsoromma a Ɛhyerɛn no. NaƆno neAbrahamAseni no, ɔfiri Isak
mu. Na yɛn, yɛawu wɔ Kristo mu, fa Abraham Aseni na yɛyɛ
adedifoɔ a ɛnam bɔhyɛ no so.
630 Enti na ɔsoro nsoromma no gyina hɔ ma nnipa ahonhom
wɔ ha. Na berɛ a ɔtweaseɛ kɔkɔɔ no (wɔ Roma, ɔtaeɛ ase no)
ɔtwee nsoromma no mu nkyekyɛmu mmiɛnsa mu mmienu…
anaasɛ emu mmiɛnsa, na ɔtoo wɔn guu fam, na ɛyɛ yɛn Awurade
Yesu asennua mu bɔ berɛ a wɔpoo No na Ɔyɛ…na wɔpamoo No
na wɔne No anya hwee yɛ; ɛhɔ ne saa abɔfoɔ nsoromma no mu
nkyekyɛmu mmiɛnsa no, abɔfoɔ no.
631 Hwɛ, wɔ wo nipadua mu no, wo mu no…(yɛwɔ asɛmmisa
foforɔ wɔ ɛno ho, tee, de ma mmuaeɛ papa). Enti sɛ…Honhom
wɔ wo mu, onipa foforɔ. Wo ho no yɛ onipa baako, wo mu no yɛ
onipa foforɔ. Enti wo mu no yɛ honhom, wo ho no yɛ nipadua a
wɔtumi sɔ mu. Wohu? Na nipadua yi, sɛ wo yɛ obi a Honhom-
di wo kan a, ɛnam Onyankopɔn so a, wo bɛyɛɛ Onyankopɔn
somafoɔ, anaasɛ ɔbɔfoɔ. Onyankopɔn somafoɔ, Onyankopɔn

bɔfoɔ, yɛ asɛm korɔ no ara; worentumi ntete mu: Onyankopɔn
somafoɔ, anaasɛ, Onyankopɔn bɔfoɔ.
632 Na hwan na ɔwɔ tumi kɛseɛ no? Ɔbɔfoɔ a ɔfiri Soro anaasɛ
ɔbɔfoɔ a ɔgyina asɛnka pono no ho no? Hwan na ɔwɔ? Ɔbɔfoɔ no a
ɔgyina asɛnka pono no ho no! Paulo kaa sɛ, “Sɛ Ɔbɔfoɔ firi Soro
ba na ɔbɛka asɛmpa foforɔ bi ka deɛ maka makyerɛ mo dada no
ho a, nnomee nka no.” Enti ɔbɔfoɔ no a Honhom Kronkron no
asra no ngo na ɔkura Asɛm no gyina hɔ ma Onyankopɔn. Ɛyɛ
nokorɛ. Wɔ Soro no, ne tumi…
633 “Wɔde Ɔsoro ɛne asase so tumi nyinaa ama Me. Monkɔ, na
me ne mo bɛkɔ. Deɛ mo kyekyere wɔ asase so no, mɛkyekyere wɔ
Soro. Deɛ mosane wɔ asase so no, Mɛsane wɔ Soro.”
634 Oh, sɛ Asafo kronkron kɛseɛ no hunuu ne tumi a ɔde yɛ
saa nnoɔma yinom a. Nanso akyinnyeɛ pii wɔ hɔ ɛne ehu ɛne
ahopopoɔ, wɔnnim sɛ ɛbɛyɛ a, “Ɛbɛtumi ayɛ hɔ anaa?” Mmerɛ
tenten a saa wɔ hɔ no, Asafo no rentumi ngyina pintinn. Na sɛ
ehu biara firi hɔ na sɛ Honhom Kronkron no di Asafo no so
koraa a, ɛnneɛ na ehu nyinaa afiri hɔ, na saa Asafo no anya tumi.
Wohunu? Adɛn, wɔwɔ biribiara a Ɔsoro wɔ tae wɔn akyi. Wɔyɛ
Ahennwa no ananmusifoɔ. Nokorɛ paa! Kristo ananmusifoɔ wɔ
tumi no, ɛne biribiara a ɛyɛ Kristo dea no wɔ saa ananmusifoɔ
no. Na Ɔkaa sɛ, “Monkɔ wiase nyinaa, mo yɛ M’adansefoɔ sɛ
Honhom Kronkron no ba mo so a.” Na hwan ne ɔdanseni? Ɔyɛ
ananmusifoɔ; sɛ ɔmra na ɔmɛdi biribi ho adanseɛ. Ɔsoro tumi
nyinaa wɔ mo nsa mu! Oh, adɛn nti na yɛte hɔ? Na asafo no ayɛ
bonini, na yɛte hɔ a yɛnyɛ hwee. Ɛfiri sɛ yɛnhunu saa nnoɔma no.
635 Afei, akra a nawɔwɔ afiase (a nawɔyɛ asoɔdenfoɔ), na wɔnyɛ
Abɔfoɔ awɔdewɔn—wɔdewɔn aba tebea a Abɔfoɔwɔmu,mmom
na ɛyɛ saa abɔfoɔ no ahonhom a wɔhwee aseɛ ansana wɔrehyɛ
wiase aseɛ, akyire hɔ berɛ a ɔko no kɔɔ so Soro no. Na Satan ne—
ne ɔtweaseɛ no kooe, na afei…anaasɛ Mikael ne—ne ɔno—ɔno
ɔtweaseɛ no kooe (ne Bonsam). Na wɔtoo Bonsam ɛne ne mma
nyinaa twenee (abɔfoɔ a ɔdaadaa wɔn no nyinaa), na saa abɔfoɔ
no baa asase so na afei wɔbrɛɛ wɔn ho ase bɛyɛɛ nnipa. Na berɛ a
wɔyɛɛeɛ no, ɛno ne berɛ a “Onyankopɔn mma hunuu nnipa mma
mmaa sɛ wɔn ho yɛ fɛ, na wɔwarewaree wɔn.”
636 Wɔyɛ Onyankopɔn mma. Onipa biara a wawo no wɔ asase
yi so no yɛ Onyankopɔn ba. Ɛmfa ho sɛ ɔyɛ ɔdebɔneyɛni anaasɛ
deɛ ɔteɛ, ɔyɛ Onyankopɔn ba. Wɔbɔɔ wɔn wɔ Onyankopɔn nsɛso
de maa Onyankopɔn ayɛyie, wɔbɔɔ no saa kwan no so. Nanso
mfitiaseɛ no na Onyankopɔn nim wɔn a wɔbɛgye No ɛne wɔn a
wɔngye No. Ne saa nti na Ɔtumi hyehyɛ to hɔ, anaasɛ, ɔnhyehyɛ
nto hɔ, nanso ɔnam nim a ɔnim dada so Ɔtumi ka wɔn a wɔbɛgye
wɔn nkwa ɛne wɔn a wɔnnye wɔn nkwa, ɛfiri sɛ na Ɔnim honhom
korɔ a onipa korɔ no bɛfa.
637 Na saa ahonhom no a wɔfiri Nyankopɔn Ahennwa no anim
no, na wɔgyina Nyankopɔn Ahennwa no anim no, na wɔtenaa

aseɛ…na mmerɛ ɔpepepem ne ɔpepepem ne mfesanten ansana
wiase asehyɛ, ɛwɔ Onyankopɔn Animpa mu, mo susu sɛ wɔnnim
biribi fa ɔsom ho anaa? Nawɔbaa fam nawɔkɔɔ onipamu pɛɛ, na
wɔsom Onyankopɔn! Nokorɛ paa, wɔsom Onyankopɔn; na wɔwɔ
Onyankopɔn ho nimdeɛ, ɛna wɔyɛ nitefoɔ, ɛna anyansafoɔ, ɛne
animdefoɔ, berɛ biara. Nanso Onyankopɔn poowɔn firi mfitiaseɛ
no!
638 Enti ne saa nti, adamfoɔ, sɛ woka asafo bi ho, anaasɛ—anaasɛ
anyamesɛm ho nimdeɛ anaasɛ biribi, ɛne No nni adeɛ baako yɛ.
Ɛsɛ sɛ ɛyɛ Yesu Kristo Mogya ɛne awoɔ foforɔ a ɛde wo ka Ne ho
sɛ onipa baako. Wo na wowɔ hɔ no.
639 Onyankopɔn, mfitiaseɛ no berɛ a na Ɔnim sɛ…Mmarima
ɛne mmaa wɔyɛɛ wɔn baako no, ɛnyɛ mmienu no, wɔyɛɛ wɔn
baako. Wɔtee wɔn mu, ɔbaako wɔ honam mu ɛna ɔbaako wɔ
honhom nipadua mu. Na ɔnim saa. Enti sɛdeɛ ɛbɛyɛ a ɔbɛkyerɛ
saa akyerɛ mo no: berɛ a Onyankopɔn yɛɛ ɔbaa no, Wamfa dɔteɛ
bi na ɔde yɛɛ no te sɛ deɛ Ɔyɛɛ ɔbarima no; Ɔyii mfempadeɛ firii
Adam nkyɛnmu, ɛna ɔbɛyɛɛ obi a-ɔfiri ɔbarima mu (ɛfiri sɛ ɔbaa
no yɛ ne fa bi). Wo ate No aseɛ seesei? Wahu? Wo na wowɔ hɔ no.
640 Abɔfoɔ no na wɔwɔ hɔ no. Na Onyankopɔn ne honhom no a
ɛneOnyankopɔn akabomno yɛHonhombaako. Ɛyɛ nokorɛ. Afei,
Onyankopɔn Honhom a ɛte Asafo no mu no, yɛ Honhom a ɛfiri
Soro, a Onyankopɔn nim ansana wɔrehyɛ wiase aseɛ, a wɔpoo
bonsam atorɔ no. Na saa honhom ɛsɛ sɛ ɔnya honam nipadua
sɛ ɔbɛyɛ…sɛ ɔbɛnya ne nsɔhwɛ ahodoɔ. Ɛsɛ sɛ ɔba honam mu
sɛdeɛ yeinom nyaaeɛ no, nawɔn nyinaa bɛgyina kɔnnua korɔ soɔ.
Na Onyankopɔn, ɛfiri mfitiaseɛ no, nim ahonhom a wɔbɛyɛ, ɛne
deɛ wɔnyɛ. Wo na wowɔ hɔ no. Saa bonsam no yɛ nyansafoɔ ara
sɛ ɔbɛdaadaa wɔn a wayi wɔn no, sɛ ɛbɛtumi a.
641 Enti saa ahonhom yinom, saa abɔfoɔ yi a wɔkaa asɛm no, na
wɔwɔ afiase; abɔfoɔ, sɛ mobɛhyɛ no nso wɔ ha a, ɛyɛ adeketewa
“a” a ɛkyerɛ “onipa”; abɔfoɔ, asomafoɔ wɔ asase so ha. Wɔyɛɛ
bɔne, na kwan baako a na wɔbɛtumi ayɛ bɔne yɛ annyeanie!
Na kwan no…Na wɔwɔ wɔn ara wɔn som, na wɔannye Noa
nkransɛm no anni.WɔannyeHenok nkransɛm no anni. Nawɔpoo
wɔn Nkransɛm no, “na wɔbuu wɔn fɔ,” Twerɛ Kronkron no kaa
sɛ wɔyɛɛe.
642 Henok hyɛɛ nkɔm kyerɛɛ wɔn, ɔkaa sɛ, “Awurade No reba
ɔne N’ahotefoɔ mpem du.”
643 Na wɔhyɛɛ nkɔm. Na Noa sii adaka, ɛna wɔkaa sɛ, “Ɔyɛ
kronkron-amunimuni! Ɔyɛ nyɛtrasoɔ! Biribiara nni hɔ sɛ osuo
retɔ.” Na mfirinhyia ɔha ɛne aduonu twaamu, na ɔwɔ nyamesom
a na nkwagyeɛ wɔ mu, na wɔbɔɔ dwanekwan bi too hɔ, nanso na
wɔn tebea no sɔ wɔn ani.
644 Saa kwan no ara so na ɛteɛ ɛnnɛ, sɛ nnipa ani sɔ wɔn tebea
a wɔwɔ mu. Nanso dwanekwan bi wɔ hɔ, na saa kwan no nam

Yesu Kristo so. Amen. Wo na wowɔ hɔ no: abusua korɔ no ara,
ahonhom korɔ no ara.
645 Na wɔyɛ nyamesomfoɔ paa, nyamesomfoɔ paa, nanso apam
ntam no paa wɔn ho.
646 Saa ara na ɛteɛ ɛnnɛ. Nnipa kɔ asɔre, na wɔkɔ dɔm asɔre
akɛseɛ, na wɔbɔ mmɔden sɛ nnipa dodoɔ no bɛgye wɔn ato mu
kuro no mu. Sɛ wɔpɛ sɛ wɔkɔka asafo bi ho a, wɔnya deɛ ɛyɛ
kɛseɛ paa wɔ kuro no mu, deɛ ɛyɛ paa wɔ kuro no mu na wɔbu-
wɔn-paa. Sɛnea wɔafiri ɔfrɛ no ho kɔ akyirikyiri! Sɛnea wɔafiri
Ho kɔ akyirikyiri!
647 Kwan baako pɛ a wode bɛhunu Yesu Kristo ɛyɛ sɛ wo
nam honhom adiyie so, ɛnnam anyamesɛm ho nimdeɛ so ɛne
sɛnea wobɛsua Twerɛ Kronkron no. Sɛ wo yɛ Christian Science,
Mɛtɔdis, Yehowa Adanseni, anaasɛ deɛ wo yɛ biara; ɛmfa ho
ne deɛ wo yɛ, womfa Asɛm no so nhu No da, ɛyɛ Onyankopɔn
Honhom na ɔyi No adi kyerɛ woɔ. Ɛyɛ honhom mu adiyie!
648 Berɛ a Adam, ɛwɔ Eden turo no mu no, ɛne Hawa, berɛ a
wɔpamoo saa mmɔfra no, ɛha na Kain de nyamesɛm ho nimdeɛ
papa baaeɛ. Ɔkaa sɛ, “Ɛsɛ sɛ Onyankopɔn hunu sɛ yɛreyɛ yei
firi papa paa—papa paa m’akoma mu. Mɛsi afɔrebukyia a ɛyɛ
fɛ, mede nhwiren bɛgu so, mede nnuaba bɛgu so, mɛma no
ayɛ fɛfɛɛfɛ. Nokorɛ ni mɛtumi de yei apata Nyankopɔn amma
No ahunu sɛ m’adi nokorɛ wɔ m’akoma mu.” Na ɔyɛ nokorɛ
sɛdeɛ Asɛm no kyerɛ; Onyankopɔn na ɔhwehwɛ ɔsom, ɔwuraa
ɔsom mu. Ɔsii beaɛ fɛɛfɛ bi a na ɔsom wɔ mu, kɛseɛ, asɔrefie
fɛɛfɛ (sɛdeɛ wɔfrɛ no ɛnnɛ). Na ɔyɛɛ no yie, ɔsii no yie ɛna ɔde
afɔrebukyia sii mu; na ɔnyɛ obi a ɔnye Nyankopɔn nni.
649 Nanso Habel, gyinaa Onyankopɔn Asɛm so…Nawɔntwerɛɛ
Twerɛ Kronkron biara saa berɛ no, nanso Onyankopɔn yi kyerɛɛ
no sɛ ɛnyɛ aduaba na ɛde yɛn pue firii Eden turo no mu, ɛnyɛ
aprɛ na Adam ne Hawa diiɛ, nokorɛ ni na ɛyɛ ɔbaa ne ɔbarima
nnamu nnoɔma na ɛtee wɔnmu ɛna ɛtetee wɔn ntam. Na ɔnim sɛ
wɔbɛyɛ nnipa a wɔwuo, na ɛnam Adam mogya so, na ɛnam aboa
no mogya so na afiri yei ase, Habel, nam Ɔsoro adiyie so, kɔfaa
adwammaa na ɔde bɔɔ afɔdeɛ. Na Onyankopɔn kaa sɛ, “Ɛno ne
No!” Nokorɛ.
650 Berɛ awɔfirii Ahosakyera Bepɔ no so no, Yesu kaa sɛ, “Nnipa
ka sɛ Me onipa Ba no ne hwan?”
651 “Ebinom ka sɛ Woyɛ ‘Mose,’ ɛna ebinom ka sɛ Woyɛ ‘Elia,’
ɛna ebinom ka sɛ Woyɛ ‘Yeremia,’ ɛna ebinom ka sɛ Woyɛ ‘saa
Odiyifoɔ no.’”
652 Ɔkaa sɛ, “Na mo nso moka sɛ Me ne hwan?”
653 Petro kaa sɛ, “Wo ne Kristo no, Onyankopɔn Teasefoɔ no Ba.”
654 Ɔkaa sɛ, “Nhyira ne wo, Simon yona-Ba, ɛfiri sɛ ɛnyɛ
honam ɛne mogya na ɛyii yei kyerɛɛ woɔ.” (Monhwɛ!) “Ɛnnam
atwerɛdeɛ no so bio, ɛnnam sukuu so bio; woansua no wɔ asɔfoɔ

nteteɛbea da, ɛna obi anka ankyerɛ woɔ. Ɛnyɛ honam ɛne mogya
na ɛyii yei kyerɛɛwoɔ,mmomM’Agya a ɔwɔ Soro no na ɔyi kyerɛɛ
woɔ. Na saa ɔbotan yi so na Mede M’Asafo bɛsie, na asamando
apono remmu mfa So.” Wo na wowɔ hɔ no. Onyankopɔn teasefoɔ
no Asafo no na Ɛwɔ hɔ no. Ɛno ne no. Wɔ saa asafo no so…
Wɔ saa adiyie no so, wɔde saa Asafo no siiɛ. Ɛyɛ Ɔsoro adiyie a
Onyankopɔn ayi no adie, sɛ Yesu Kristo ne Onyankopɔn Ba no,
na wagye No ato mu sɛ wo ankasa Agyenkwa, watwa mu afiri
owuo mu kɔ Nkwa mu.
655 Na Honhom Kronkron no retu anammɔn ɛna ɔreyɛ adwuma
wɔ saa Nipadua no akwaa nyinaa mu. Asafo no na Ɛwɔ hɔ no!
Ɛmfa ho sɛ ahia no, na ɛwɔ adwuma, namogyinadua bi ase baabi,
anaasɛ baabiara a ɛwɔ, sɛ ɛwɔ obi fie wɔ kokoam nhyiamu bi,
ɛmfa ho ne baabi a ɛbɛsie. Ahoɔfɛ ɛne nnoɔmammaOnyankopɔn
anigyeɛ. Ɛyɛ akomam nokorɛdie a ɛnam adiyie so sɛ Yesu Kristo
wɔde no ama sɛ Onyankopɔn Ba no, yɛn ankasa Agyenkwa.
Amen!
656 Me, yɛn…worenya yeinom da, worekɔ mu te saa, yɛbɛ?
657 Yeinom ne wɔn a…wɔ hɔ no a Ɔkɔɔ hɔ; abɔfoɔ no: asomafoɔ
no, saa asɛnkafoɔ no, saa animdefoɔ no, saa asomafoɔ no a
wɔanye annie berɛ a Noa kɔkaa asɛm no kyerɛɛ wɔn na ɔka
kyerɛɛ wɔn sɛ, “Adɛn, mommra saa adaka yi mu.”
658 Wɔkaa sɛ, “Montie amunimuni-kronkron yi. Montie saa
nyɛtrasoɔ ni no. Adɛn, osuo biara nni hɔ. Hwan na ɔtee pɛn
fa biribi saa ho? Adɛn, me, yɛnni asɔre ahodoɔ anaa? Yɛnyɛ
nyamesomfoɔ anaa?” Adɛn, na wɔyɛ nyamesomfoɔ!
659 Yesu kaa sɛ ɛbɛyɛ awoɔ ntoatoasoɔ a abɛsene korɔ no ara na,
ɛbɛyɛ saa awoɔ ntoatoasoɔ no bɛsane aba bio ansana Ne Mmaeɛ
no aba, “Sɛdeɛ ɛyɛɛ wɔ Noa nna no mu no, saa ara na ɛbɛyɛ wɔ
onipa Ba no mmaeɛ no mu. Ɛfiri sɛ wɔdidiiɛ, wɔnomee, wɔwaree
yerenom, wɔmaa awadeɛ.” Na wɔwɔ Reno, Nevada saa berɛ no,
baabi. Na wɔwɔ nkwaseasɛm nyinaa bi a wɔwɔ no ɛnnɛ yi; kaa
agokansie, ɛne anigyedeɛ, ɛne nsɛnkwaa, fɛwdie ɛne deɛ ɛkeka
ho; wɔkekare wɔn anim kyerɛ onyamesom pa, nanso wɔpa emu
Nokorɛ paa no: apam no, adom Nkransɛm no. Onyankopɔn a
ɔrebɔ Ne kwan, na ɔrema nnipa no Na—N’apam, sɛnea wɔbɛtumi
adwane; Na nkwagyeɛ wɔ mu, na nkwagyeɛ yɛ beaɛ a wɔdwane
kɔ.
660 “Ɛdeɛn na yɛhia nkwagyeɛ de yɛ?” Ɛnnɛ nnipa ka sɛ, “Yɛnte
dodoɔ amammuo papa ase anaa? Ɛdeɛn na yɛhia?”
661 Memfa ho ne sɛnea dodoɔ amammuo aban a yɛte mu, yɛ
hia Yesu Kristo Mogya no. Ɛyɛ! Yɛhia Kristo. Mani sɔ dodoɔ
amammuo aban; ɛno ne ɔkra no, nkwagyeɛ nni hwee yɛ. Nokorɛ
paa! Saa amammuo aban no bɛtwam, na ɔman biara bɛtwam.
Na magyina ho…baabi a farao ahodoɔ no gyinaaeɛ, na ɛsɛ
sɛ wotu fam kɔ anammɔn aduonu na wobɛhunu wɔn ahennwa
baabi a wɔtenaaeɛ. Farao ahodoɔ no nyinaa ɛne wɔn asase yi

so ahennie ahodoɔ no, ɛne nnoɔma a ɛhinhim no nyinaa bɛdi
hwammɔna atwam,mmomYehowa bɛdi hene daa, ɛfiri sɛ Ɔno ne
Onyankopɔn a ɔnwuo. Ɔbotantim Kristo Yesu no so na yɛgyina,
na asase foforɔ a aka no nyinaa yɛ anwea a ɛmem.
662 Memfa ho sɛ ɛyɛ…ahennie bɛba na wadi hwammɔ, nanso
oh, biribiara nni hɔ…Memfa ho sɛ ebia ɛyɛ…biribiara;
biribiara nni hɔ seesei, biribiara nni daakye, biribiara (ɛkɔm
anaasɛ mmusuo anaasɛ biribiara) ɛbɛtumi atete yɛn afiri saa
Onyankopɔn dɔ a ɛwɔ Kristo mu no ho. Sɛ Onyankopɔn Honhom
wo onipa bi a, ɔnyɛ abɔdeɛ wɔ berɛ mu bio, mmom ɔyɛ abɔdeɛ
wɔ Ɔniawieɛ mu. Amen. Watwa mu afiri owuo mu kɔ Nkwa mu.
Watwam afiri…Watwam afa berɛ tebea mu, awura Oniawieɛ
mu. Ɔrensɛe da! Na Onyankopɔn kaa ntam sɛ Ɔbɛnyane no wɔ
nna a ɛdi akyire no.
663 Enti wɔbɛtumi anya mo asafo akɛseɛ no nyinaa, ɛne mo
mmerɛ nyinaa, ɛne deɛ mo pɛ nyinaa, na moyi mo aseresɛm
na modi mo Bunco agorɔ, ɛne anwummerɛ adidie nkwan ɛne
biribiara amopɛ; namonya ɔsɛnkafoɔ nimdefoɔ bi gyina hɔ. Ebia
ɔbɛtumi ayɛ adwuma yie akyɛne saa mmarimaa dada nketewa
no a ɛyɛ den sɛ wɔbɛhunu wɔn ABD. Nanso mereka nokorɛ
akyerɛ mo, mɛpɛ sɛ anka mɛnya abarimaa bi a ɔnnim ne ABD
aka nyamesɛm akyerɛ me (a ɔnim Kristo) akyɛne nyamesɛm ho
animdefoɔ nyinaa ɛne mo nwomasua a yɛbɛtumi asusuo nyinaa.
Nokorɛ paa!
664 Ɛwɔ Kentucky ha, ɛnkyɛree koraa, abarimaa kumaa bi a na
ɛyɛ den sɛ ɔbɛkenkan ɔno ara ne din, ɔkaa sɛ Awurade afrɛ no
sɛ ɔnka nyamesɛm na ɔrehwehwɛ sɛ ɔbɛnya sukuudan. Adɛn,
wɔn a wɔdi tumi no amfa amma no. Ɔsɛnkani kɛseɛ bi baa
hɔ a ɔwɔ abodin ka ne din ho te sɛɛ, dɔkota abodin kɛseɛ wɔ
nyamesommu adesua mu, adɛn, wɔde sukuu no maa no. Nokorɛ.
Ɔyɛɛ nnawɔtwemmienu ɔhyewbɔ,wanya ɔkra baako.Na ne papa
sane kɔɔ hɔ, ɔkaa sɛ, “Afei momfa mma no, metua ɛtoɔ, mewɔ
akwanya sɛ m’abarimaa no nya. Na ɛsɛ sɛ m’abarimaa no nso
nya.”
665 Enti ɔsane kɔbisaae, na ɔbisaa wɔn, wɔkaa sɛ, “Ɛyɛ, yɛde
bɛma no bɛyɛ anadwo mmienu.” Na wɔkɔɔ so na wɔde maa no
anadwo mmienu.
666 Na saa anadwo no saa abarimaa kumaa no kɔɔ soro hɔ na
ɔntumi nkenkan Twerɛ Kronkron no mpo, ɔmaa obi kenkanee
n’asuasɛm no. Nanso berɛ a ɔkɔɔ apa no so no, na Honhom
Kronkron asra no ngo. Na berɛ a ɔkaa asɛm no, ɛbɛyɛ aduonu
na ɛbaa afɔrebukyia no anim; na deɛ wayɛ-ne ho ɔsɛnkani no
suui kɔduruu Kalvari, wɔ afɔrebukyia no anim.
667 Nokorɛ, onuabarima, ɛnyɛ—ɛnyɛ deɛwo nim, ɛyɛDeɛwo nim
no. Ɛno ne adwene no, ɛno ne deɛ ɛhia, ɛhia sɛ wo nim Kristo. Sɛ
wo nim No a, ɛyɛ Nkwa; sɛ wo po No a, ɛyɛ owuo.

668 Ntɛmso yɛrekɔ nsɛmmisa foforɔ so, nsɛmmisa a afei ɛrekɔ
Georgia:
67. Ɛdeɛn na aboɔ no a ɛwɔ…gyina hɔ ma wɔ Adiyisɛm 21:19

ɛne 20?
669 Sɛ mopɛ sɛ mo fa berɛ a mo de bɛbue mo Twerɛ Kronkron no
mu a, a yɛnni berɛ dodo seesei no, nanso mɛbɔ mmɔden sɛ mɛma
mmuaeɛ ntɛmso. Adiyisɛm aduonu-…Me gyedi sɛ ɛyɛ 21:19 ɛne
20. Aane.
670 Ne nyinaa yɛ, emu hɔ no mobɛhunu sɛ na ɔrekasa fa aboɔ no
a na ɛwɔ ɛdan no mu no ho. Na aboɔ no yɛ fapem. Sɛ mobɛhyɛ
no nso a…Me gyedi sɛ mo wɔ no wɔ hɔ, Onuabarima Neville.
Ɛna ɔboɔ biara yɛ fapem. Ɛnyɛ ɔboɔ baako na ɛyɛ fapem, ɛna
afoforɔ no…Mmom ɔboɔ biara yɛ fapem. Ɔboɔ biara kɔso ara
yɛ fapem. Na aboɔ dummienu na ɛwɔ hɔ. Na sɛ mo hyɛɛ no nso a
saa aboɔ dummienu no, ma obiara…Ɛdikan yɛde ahwehwɛboɔ
refiri aseɛ, ɛne bogyanamboɔ, ɛne deɛ ɛkeke ho te saa, ɛgyina hɔ
ma ɔboɔ biara.
671 Wɔ Twerɛ Kronkron no mu hɔ no mobɛhunu sɛ na wɔfrɛ no
aboɔ bi. Wɔn mu bi yɛ sononko kakra, montee ho asɛm da. Sɛ
mohwɛ nsɛm asekyerɛ nwoma no mu a mohunu sɛ ɔboɔ korɔ no
ara, edin na ɛyɛ sononko; asesa.
672 Mmom ɛde—ɛde ahwehwɛboɔ na ɛfiri aseɛ. Ahwehwɛboɔ na
ɛyɛ ɔboɔma—maBenyamin, anaasɛ, ɔboɔma…oh, ɔba a ɔdikan,
Reuben. Ɔboɔ a ɛdikan no yɛ Reuben, a na ɛyɛ ahwehwɛboɔ.
Ɔboɔ a ɛdi akyire no yɛ Benyamin, ɔboɔ a ɛdi akyire wɔ soro.
673 Afei, saa aboɔ dummienu yi a wɔtoo fapem no wɔ soɔ no,
saa—saa aboɔ dummienu no na ɛbobɔ Aaron adaaboɔ no mu.
Na wɔn—wɔgyina hɔ ma, na ɔno ne ɔsɔfo panin de ma saa—
abusuakuo no. Wɔn mu biara abusuaboɔ wɔ mu ha, wɔ adaaboɔ
yi—yi mu. Na berɛ a nnipa no hunuu adaaboɔ yi no, wɔhunuu sɛ
Aaron na ɔyɛ ɔsɔfo panin ma saa abusuakuo no nyinaa, berɛ a
wɔhunuu abusuaboɔ no wɔ adaaboɔ yi mu no.
674 Afei, berɛ a anɔpa yi yɛnyaa no wɔ Onuabarima Neville
nkransɛm no mu no. Na mmerɛ pii wɔde Urim Tumim no baae.
Mo hu no wɔ Twerɛ Kronkron no mu sɛ kwan a wɔnim sɛ wɔn
nkransɛm yɛ Nokorɛ anaasɛ ɛnyɛ. Saa aboɔ no, na wɔkyerɛ
deɛ onipa no kaaeɛ, odiyifoɔ no hyɛɛ nkɔm, na saa aboɔ no
nyinaa abom ahyerɛn. Ɛyɛɛ hann mmoano a ɛfiri hoaboɔ mu, ɛne
ahwehwɛboɔ, ɛne ahahamonoboɔ, na saa aboɔ foforɔ no nyinaa
ɛhyerɛn wɔn hann, ɛyɛɛ nyankontɔn kɛseɛ fɛɛfɛ baako ahosuo a
ɛkaa ne nyinaa boom.
675 Afei, afei, ɛnnɛ, berɛ a saa asɔfodwuma no yii saa Urim
Tumim no firii hɔ no, afei saa TwerɛKronkron yi ne Onyankopɔn
Urim Tumim ɛnnɛ. Na sɛ ɔsɛnkani ka asɛm a, ɛnsɛ sɛ ɛyɛ baabi
ketewa baako wɔ ha, na ɔde n’anidasoɔ nyinaa to ɛno so; ɛsɛ
sɛ ɛyɛ Twerɛ Kronkron no nyinaa a ɛrehyerɛn nkransɛm no a
onipa no reka no. Ɛno ne adeɛ no. Ɛnyɛ baabi baako, na ɔka

sɛ, “Ɛyɛ, Twerɛ Kronkron no ka sei.” Oh, nokorɛ, ɛka nnoɔma
bebree. Nanso ɛsɛ sɛ wo ma ne nyinaa bom. Na sɛ Onyankopɔn
Honhom no ba bɛwura ɔno—ɔno Asɛm no mu a, Ɛde ne nyinaa
bom na ɛhyerɛn Hann kɛseɛ baako, na saa Hann no ne Yesu
Kristo. Amen.
676 Afei, saa aboɔ dummienu no na ɛyɛ fapem ahodoɔ dummienu
a ɛfirii aseɛ firii Reuben soɔ, ɛne Gad, na ɛtoaso bɛsi Benyamin
so; abusuakuo dummienu, aboɔ dummienu. Na saa aboɔ no a ɛwɔ
Asɔrefie no mu no, ɛwɔ Ɔsoro Yerusalem no, fapem baako biara
wɔde bɛsi agyanom mu baako so.
677 Afei monhwɛ, monhyɛ aboɔ no nso, afei morebɛhwɛ saa
agyanom sɛ wɔhyerɛn kɔɔ biribi foforɔ mu pɛɛ, ɛwɔ asɛmmisa
foforɔ mu.
68. Kyerɛ mu—kyerɛ deɛ ɛtɔso nnan no mu…ateasefoɔ nnan a

wɔwɔ Adiyisɛm 5 no.
678 Onuabarima Neville, sɛ wanya no yie wɔ hɔ a, anaasɛ mo
mu bi, ɛwɔ Adiyisɛm 5, yɛbɛkenkan yei simma kakra. Ɛyɛ a—
ɛyɛ mfonini fɛɛfɛ wɔ ha ɛfa ɔno…Ɛha, me ara manya, Adiyisɛm
ti 5:

Na me hunuu wɔ ne nsa nifa mu deɛ ɔte ahennwa no
soɔ no—no soɔ ahennwa no nwoma bi a wɔatwerɛ emu
ne akyire na—na—na akyire no, wɔde nsɔano nson asosɔ
ano.
Na me…

679 Afei, ɛnyɛ beaɛ hɔ a. Mepɛ sɛ mekɔ animu kakra, ateasefoɔ
nnan no. Momma yɛnhwɛ, nyiyimu 14 no. Ne nyinaa yɛ, owura.
Afei yɛrekɔ ha, ɛyɛ nokorɛ. Afei momma yɛmfiri aseɛ wɔ soro ha
wɔ—wɔ nyiyimu 12 no, daabi, me susu sɛ ɔno…“Na ateasefoɔ
nnan no kaa sɛ, ‘Amen.’” Daabi, baabi ketewa bi wɔ akyire hɔ,
Onuabarima Neville. “Hwɛ, me tee ɛnne no…”
680 Momma yɛnhwɛ, simma kakra, na merekenkan berɛ kakra
a abɛsene korɔ no. Oh, ɛha na yɛwɔ, momma yɛmfiri aseɛ wɔ
nyiyimu 6 no. Nyiyimu 5 no:

Na mpanimfoɔ no mu baako ka kyerɛɛ me sɛ, Nsu:
hwɛ, Yuda abusuakuomuGyata no, Dawid nhini no, adi
nkonim sɛ ɔbɛbue nwoma nomu, nawatete ne…nsɔano
no.
Na mehwɛɛe, na…ahennwa no ne…ateasesfoɔ

nnan, ne, mpanimfoɔ no ntam no, adwammaa bi gyina
hɔ a ɔte sɛdeɛ, wɔaku no, ɔwɔ mmɛn nson ne ani nson,
a ɛyɛ Ahonhom nson…a wɔasoma wɔn…kɔ asase so.

681 Mepɛ sɛ mo sɔ saa asɛmmisa no mu, na sɛ manhunu no wɔ ha
simma ntam a,Mepɛ sɛmosane de ba bio, mepɛ sɛmeyɛ ho biribi,
“Adwammaa no wɔ ani nson a ɛyɛ Ahonhom nson.” Oh, ɛyɛ adeɛ
a ɛyɛ fɛ paa. (Ɛyɛ, yɛpɛ sɛ yɛnya saa onuabarima yi asɛmmisa no
seesei.) Ne nyinaa yɛ, momma mo werɛ mfiri ɛno seesei.

Na ɔba bɛgyee nwoma no firii deɛ ɔte ahennwa no soɔ
no nifa mu.
Na ɔgyee nwoma no no, ateasefoɔ nnan no ɛne

mpanimfoɔ aduonu nnan no hwehwee ase adwammaa
no anim,…wɔn nyinaa kurakura nsankuo,…

682 Afei, ɛno ne—ateasefoɔ nnan no—nnan no wɔ ha, sɛ mobɛhyɛ
no nso a. Afei momma yɛnkɔ y’anim na yɛnkenkan nkɔ animu
kakra:

…sika mfamfaa,…a ohwam ayɛ no mama,…ɛne
ahotefoɔ mpaebɔ.
Na wɔtoo dwom foforɔ sɛ,…Wofata…(na wɔkɔɔ so

na wɔyɛɛ wɔn…wɔn som nyinaa maa Awurade)
683 Afei, saa ateasefoɔ nnan a wɔwɔ Adiyisɛm mu yi, sɛ mohyɛɛ
wɔn nso a, baabiara…(Mo Twerɛ Kronkron akenkanfoɔ, ɛne
onipa biara ɔbɛtie saa nsɛm a wakyere agu tape yi soɔ yi). Saa
ateasefoɔ nnan yi, na wɔwɔ animu nnan: ɔbaako wɔ animu te sɛ
onipa, ɔfoforɔ baakowɔ animu te sɛ afunumu, na ɔfoforɔ no anim
te sɛ ɔkɔdeɛ, ɛna ɔfoforɔ no anim te sɛ gyata. Na wɔn ankɔ akyire
da, na wɔntumi nkɔ akyire.
684 Dodoɔ sɛn na wɔkae Adiyisɛm nwoma dada nno berɛ a
wɔkyerɛkyerɛeɛ mfirinhyia pii a abɛsene korɔ no, berɛ a me faa
bɛyɛ mfirinhyia mmienu wɔ ha wɔ Adiyisɛm Nwoma no mu?
Adada-foɔ no pii no kae.
685 Monhwɛ, na wɔrentumi nkɔ akyire, ɛfiri sɛ kwan biara a
wɔkɔ no na wɔrekɔ animu. Sɛ wɔfa kwan yei so a, na wɔrekɔ
te sɛ onipa; sɛ wɔfa kwan yei so a, na wɔrekɔ te sɛ gyata; wɔfa
kwan yei so a, na wɔrekɔ te sɛ ɔkɔdeɛ; sɛ wɔfa kwan yei so a, na
wɔrekɔ te sɛ afunumu. Hwɛ, na wɔrentumi nkɔ akyire, na wɔrekɔ
animu aberɛ nyinaa.
686 Afei saa ateasefoɔ nnan no. Afei sɛ yɛbɛnya yei ntɛm no, ɛfiri
sɛmempɛ sɛ yɛkyɛre yei ho. Nanso ateasefoɔ nnan no…Aboa no,
wɔ Twerɛ Kronkron mu no, gyinahɔ ma “tumi.” Na monhyɛ no
nso saa ateasefoɔ yi na wɔnni ɔtadeɛ mu anaasɛ ɛpo mu baabi
na wɔreba, mmom na wɔwɔ Onyankopɔn Ahennwa no ho, ɛna
wɔresɔre Onyankopɔn. Saa ateasefoɔ nnan no kyerɛ tumi nnan
a ɛfiri asase mu, na saa tumi nnan no na ɛyɛ Asɛmpa nnan no:
Mateo, Marko, Luka, ɛna Yohane; baako ntia ɔfoforɔ baako.
687 Na wɔn mu baako, ɔno…Sɛdeɛ Asɛmpa no kɔ te sɛ gyata,
ɔyɛ den, ɔwɔ akokoɔduru; Asɛmpa no yɛ nnam te sɛ gyata, na ɔyɛ
ɔhene te sɛ gyata. Sɛ ɔde onipa anim kɔ a, ɛyɛ aniteɛ ɛne nyansa
te sɛ onipa. Sɛ ɔde ɔkɔdeɛ anim kɔ a, ɔwɔ ntaban a ɛyɛ hare ma
ɔsoro kɔ. Ɔno…Mohu deɛ merekyerɛ no? Sɛ ɔkɔ te sɛ afunumu
a, ɔyɛ nantwie adwuma a ɔtumi twe, afunumu adwuma a ɔtwe
Asɛmpa adesoɔ no—no—no. Na ateasefoɔ nnan no yɛ tumi, a na
ɛyɛ: Mateo, Marko, Luka, ɛna Yohane; Asɛmpa nnan no a ɛwoso
wɔ Onyankopɔn Animpa mu. Ɛno yɛ…

688 Sɛ mo hyɛɛ no nso a, na wɔwɔ ani wɔ animu ɛna akyire.
Wɔn—wɔn…Baabiara wɔkɔ no, ɛhyerɛn. Wɔhunu baabiara a
wɔrekɔ. Na ɛno ne Asɛmpa no tumi berɛ a ɛrekɔ, ɛtumi…
Ɔwɔ onipa nyansa; ɔwɔ ɔkɔdeɛ ahoɔhare; ɔwɔ ɔno—ɔno—ɔno—
ɔno tumi, tumi a ɛtwe, adesoɔ-soafoɔ te sɛ afunumu; ɔwɔ ɔno—
ɔno aniɛden ɛne akokoɔduru te sɛ gyata. Monhwɛ, ɛyɛ Asɛmpa
nnan no, a ɛyɛ Adiyisɛm no tumi, ti 4 no.

Ne nyinaa yɛ, afei deɛ ɛdisoɔ no:
69. Hwanom ne mpanimfoɔ aduonu nnan no? Ne nyinaa yɛ,

me gyedi sɛ ɛno bɛyɛ ɔno—ɔno…Hwanom ne mpanimfoɔ
aduonu-nnan no?

689 Afei ɛno yɛ sima, yɛbɛtumi aduru hɔ. Mpanimfoɔ aduonu-
nnan no na wɔtete Ahennwa no anim. Ɛno wɔ ɔno…Me gyedi
sɛ ɛwɔ nyiyimu 4, ɛyɛ baabi a wɔhu no. “Na ɔfoforɔ puee hɔ…”
Ɛsɛ sɛ me…Momma yɛnhwɛ, me wɔ…4:10.
690 Ne nyinaa yɛ, Adiyisɛm no, ti 4 no, ɛne nyiyimu 10 no. Ɛyɛ
nokorɛ. Yɛbɛduru hɔ.

Na mpanimfoɔ aduonu nnan no hwehwe ase deɛ ɔte
ahennwa no soɔ no anim, na wɔkotoo deɛ ɔte ase daa
daa no, na wɔyiyii wɔn abotire no gu ahennwa no anim
ka sɛ,
Wofata, O Awurade, sɛ wogye animuonyam ne anidie

ne tumi: ɛfiri sɛ wo na wobɔɔ nnoɔma nyinaa, na wo pɛ
nti na wɔwɔ hɔ na wobɔeɛ.

691 Afei mpanimfoɔ aduonu nnan no. Ɔpanin yɛ ɔhwɛfoɔ. Afei
monhyɛ no nso, na wɔyɛ agyanom dummienu ɛna asomafoɔ
dummienun. Na wɔtete hɔ, dummienu wɔ fa baako ɛna
dummienu wɔ ɔfoforɔ. Wɔn ne mpanimfoɔ aduonu nnan no, a
na wɔyɛ agyanom dummienu no wɔ fa baako, Apam Dada no;
asomafoɔ dummienu no a wɔwɔ ɛfa foforɔ no, wɔ Apam Foforɔ
no mu no. Ana Yesu anka sɛ, “Mobɛtena ahennwa dummienu so,
na mo abu Israel mmusuakuo dummienu no atɛn”?
692 Afei, fapem no. Monhwɛ, dua bi mpo wɔ ɛmu hɔ. Na dua
no a ɛwɔ afanu no so aduaba ahodoɔ dummienu. Na wɔso wɔn
aba prɛko bosome, a ɛyɛ abosome dummienu wɔ afe no mu.
Wɔma aduaba ahodoɔ dummienu afe biara sɛdeɛ ɛsene korɔ.
Dummienu, wɔ ɔno “ɔsɔreɛ” nkenkaneɛ, wohu. Na aduonu ɛne
nnan na ɛwɔ hɔ, ɛbɛyɛ aduonu-nnan, asuafoɔ dummienu ɛne
agyanom dummienu. Wɔtete Ahennwa no ho.
693 Ne nyinaa yɛ, afei nyiyimu 4 no, anaasɛ, asɛmmisa a ɛtɔso
nnan no:
70. Asaawa kɔkɔɔ no a ɛwɔ Gyenesis 38 no gyina hɔ ma deɛn?
694 Asaawa kɔkɔɔ no, sɛ mobɛhyɛ no nso a, na ɛyɛ Yuda. Na
ɔwɔ mmammarima, na ne mmammarima no mu baako waree
Kanaani baa bi. Na Kaanani baa yi nni mma, na ne ba barima
no wui. Afei, na mmara no yɛ sɛ…ɔbabarima a ɔtɔsoɔ no na ɛsɛ

ɔfa onuabarima no yere no, na ɔwo mma ma deɛ wawuo no. Na
onipa a ɔtɔsoɔ no ne wɔn annyɛ nkabom na wanyɛ deɛ ɛsɛ sɛ ɔyɛ,
na Awurade kumm no. Afei na ɔwɔ abranteɛ baako; enti Yuda
kaa sɛ, “Twɛn kɔsi sɛ saa ɔbabarima yi…bɛnyini aduru berɛ a
wobɛtumi aware no.”
695 Na berɛ a ɔnyini duruu berɛ a ɛsɛ sɛ ɔware ne nuabarima
no yere no, ɛyɛ, na ɛsɛ ɔware ɔbaa no afei, na ɔwo mma ma
ne nnuanom a wɔa…wɔadi n’anim kan awuo no. Yuda amfa
ɔbabarima no amma ɔbaa no (Kanaanni baa no), abarimaa no,
na ɔmaa no kɔɔe. Enti ɔbaa no hunuu sɛ ɔreyɛ mfomsoɔ, enti
ɔpuee na ɔde nkatanimu kataa n’anim, na ɔkɔtenaa baabi a
ɔbaadwamamfoɔ bɛtena.
696 Yuda baae na ɔbɛfaa ɔbaa no waree no, na ɔbaa no yɛ
dwamamfoɔ, na ɔne no tenaae. Na ɔkaa sɛ, ɔbaa no kaa sɛ, “Ɛyɛ,
ɛdeɛn na wo bɛma me?” Na ɔno…ɔbaa no kaa sɛ…
697 Ɔkaa sɛ, “Me ma wo—ɔpapo.” Ɔkaa sɛ, “Ɛyɛ, ma me
nsɛnkyerɛnneɛ sɛ wo bɛyɛ.” Enti ɔbaa no faa ne poma ɛne ne
nsɔanokaa ɛne deɛ ɛkaho, na ɔde sieeɛ.
698 Na berɛ a wɔde ɔpapo no baaeɛ no, wɔanhunu
ɔbaadwamamfoɔ no, ɛfiri sɛ na ɔnyɛ ɔbaadwamamfoɔ.
699 Akyire yi no, ɔyii ne ho kyerɛɛ sɛ ɔyɛ maame. Na berɛ a ɔyii
ne ho kyerɛɛ sɛ ɔrebɛyɛ maame no, wɔbɛka kyerɛɛ Yuda, “Wo-
ase-baa no ayɛ ɔbaadwamamfoɔ.” Ɔkaa sɛ, “Ɛfiri sɛ ɔno—ɔno
anyinsɛne, na wo mma mmarimaa no awu.”
700 Ɔkaa sɛ, “Ɛyɛ, wɔbɛfrɛ no, na wɔahye no.”
701 Na ɔbaa no soma kɔka kyerɛɛ Yuda sɛ, na ɔkaa sɛ, “Ɔbarima
a ɔyɛɛ yei no, saa poma yi ɛne nsɔanokaa yi yɛ ne dea.” Ne nyinaa
yɛ, na ɛno yɛ na-se-barima.
702 Na ɔkaa sɛ, “Ɔbaa no tene sene sɛdeɛ me teɛ paa.”
703 Afei, berɛ a ɔbaa no hunuu sɛ ɔrewo ne mma no, na wɔyɛ
ntafoɔ. Na berɛ a ntafoɔ no…Abɔfra a ɔdikan a wɔbɛwo no no,
Yudafoɔ amammerɛ dada no, abɔfra a ɔdikan no na mpaninie wɔ
no, abɔfra a ɔdikan a ɔbɛpue. Na ɔno, monkae, na ɔyɛ ne ba a
ɔdikan. Na mmarimaa a aka no mu biara nni hɔ a ɔne ɔbaa no
wɔ mma. Na ɔnni abɔfra kɔsi saa berɛ yi.
704 Na berɛ a n’abɔfra a ɔdikan no pueeɛ no, na ɛyɛ nsa kɛkɛ.
Na ɔwogyefoɔ no de asaawa kɔkɔɔ kyekyeree ho, ɛfiri sɛ asaawa
kɔkɔɔ kasa fa ɔgyeɛ ho sɛ Maria babarima a ɔdikan no bɛyɛ…
ɔbɛnya ɔgyeɛ asaawa kɔkɔɔ no.
705 Na berɛ a ɔtwee ne nsa kɔɔ akyire no, ɔfoforɔ no diikan baae.
Na berɛ a ɔbaaeɛ no, ɔkaa sɛ, “Adɛn nti na wo yɛɛ yei? Ɔfoforɔ
no na ɔwɔ mpaninie no.”
706 Enti ɛno ne deɛ Gyenesis 38 kyerɛ, mo hu. Saa abakan no
daso ara wɔ hɔ kɔsi sɛ Awurade Yesu Kristo baaeɛ. Sɛ deɛ ɔdikan
no hyɛ ɔgyeɛ mmara no ase.

707 Mo nim sɛ me kaa sɛ…afunumu ketewa no, mo nim, m’aka
biribi afa ho, a na n’ani yɛ…deɛ ɛka ho biara, n’aso siiɛ, nanso,
sɛ wɔwoo no maa mpaninie a, deɛ ɔdibem, adwammaa a ɔwie pɛ
sii n’ananmu wui. Ɛno na ɛwɔ hɔ no.
708 Enti na ɛno ne mpaninie no. Abɔfra a ɔdikan a ɔpue firii
maame no mu no, na wɔhunuu saa nsa no (na wɔnim sɛ
ɔbɛtumi asane n’akyi bio). Na berɛ a ɔpiaa ne nsa de kyerɛɛ sɛ
wanya no, na ɔno ne ɔbaako a ɔdikan, ɔwogyefoɔ no de asaawa
kɔkɔɔ kyekyeree ho na ɔtwee ne nsa kɔɔ akyire. Wohu? Nanso,
nokorɛ paa, na ɔyɛ deɛ ɔdiikan. Na ɛno yɛ asaawa kɔkɔɔ no,
asaawa kɔkɔɔ no wɔ…Twerɛ Kronkron no mu nyinaa, ɛkyerɛ
redemption; a ɛrekyerɛ daakye abakan a ɔreba.
709 Pɔnkɔ a wɔwoo no diikan, nantwie a wɔwoo no diikan, deɛ
ɔteɛ biara, biribiara a wɔwo diikan no (deɛ ɛdikan pue no) na
ɛhyɛ ɔgyeɛ ase, na ɛsɛ sɛ wɔgye no; na ɛsɛ sɛ wɔgye biribiara!
Halleluya! Oh, ɛno mam’ani gye. Mo ate aseɛ anaa? Ɛsɛ sɛ wɔgye
deɛ ɔdikan no. Na ɛyɛ mmara. Nhyira nka Awurade Din!
710 Naberɛ awɔwooYesuKristo no, Ɔgyeewiase nyinaa. Nokorɛ
ni, Ɔyɛɛ saa.Na ɔyɛƆgyefoɔma abɔdeɛ biara awɔbɔɔ no asase so.
Na ɔyɛ Ɔgyefoɔ no. Na wɔ…ɔgyeɛ nyinaa wɔ Ne mu, na kwan
foforɔ biara nni hɔ a wobɛtumi de nnwuma pa aba, worekɔka
asafo bi ho, anaasɛ deɛ ɛteɛ biara; ɛsɛ sɛ wonam saa asaawa
kɔkɔɔ no so na woba, saa Ɔgyefoɔ no, saa busuani Gyefoɔ no.

Ne nyinaa yɛ, afei deɛ ɛdisoɔ no yɛ:
71. Akyɛdeɛ ahodoɔ no wɔ hen…Ɛdeɛn ne akyɛdeɛ ahodoɔ no

a ɛbɛba ɛfa adansefoɔ mmienu a wɔwɔ Adiyisɛm 11 no wuo
no ho?
Oh, Onuabarima Palmer, sɛ wobɛtumi abisa nsɛmmisa bi a!

711 Afei, ɔgyeɛ no, saa asaawa yi a ɛwɔ ha yi, asaawa kɔkɔɔ yi,
yɛhunu sɛ ɛkyerɛ ɔgyeɛ.
712 Afei asɛmmisa a ɛdisoɔ no yɛ:

Ɛdeɛn ne akyɛdeɛ ahodoɔ a ɛwɔ Adiyisɛm 11?
713 Berɛ bi reba…Afei ɛha yɛ mmuaeɛ de ma asɛmmisa a
memaa no adano anadwo no, a m’adamfo ɔsɛnkani bi twerɛ faa
Yudafoɔ no ho, sɛnea ɛbɛyɛ.
714 Afei saa Yudafoɔ yi anya mfirinhyia mmiɛnsa-ɛne-a-ɛfa a
wɔde hyɛɛ wɔn bɔ. Dodoɔ sɛn na wɔnim saa? Wɔahyɛ mfeɛ
aduɔson ahodoɔ nson ho bɔ. Ɔkaa sɛ, “Mesaia no bɛba na
wɔbɛtwa no atwene wɔ berɛ no mfinimfini.” Mfeɛ mmiɛnsa-ɛne-
a-ɛfa naKristo kaa asɛm no, wɔkummnowɔmfeɛmmiɛnsa-ɛne-
a-ɛfa pɛpɛɛpɛ, mfirinhyia mmiɛnsa ɛne abosome nsia na Ɔkaa
asɛm no.
715 Na afei, amamfoyɛ akyiwadeɛ no, ɔno—ɔno wɔde Omar
nkramodan no bɛsi Asase Kronkron no so; sɛdeɛ Onyankopɔn
kaa sɛ, mfirinhyia ɔha aduonu-nnum ansana ɛsiiɛ, ɛbɛsi hɔ.

Odiyifoɔ no hunuuɛ, na ɔhunuuɛ, na ɔkaa sɛ, “Wɔbɛyɛ…
Amanamanmufoɔ no bɛfa hɔ kɔsi sɛ Amanamanmufoɔ berɛ no
bɛwie duru.”
716 Afei mfeɛ mmiɛnsa-ɛne-a-ɛfa bɔhyɛ wɔ hɔ. Sɛ mohyɛɛ no
nso a, saa Adiyisɛm 11 adansefoɔ no wɔbɛhyɛ nkɔm nna apem,
aha mmienu ɛne aduasa nsia; a ɛyɛ mfirinhyia mmiɛnsa ɛne
ɛfa pɛpɛɛpɛ. Afei…na wɔfira ayitoma. Afei, monhwɛ wɔn
somadwuma, deɛ wɔyɛ. Afei, wɔkum saa adansefoɔ mmienu yi.
717 Afei, ɔno…Wɔsane ba Yudafoɔ no nkyɛn Amanamanmufoɔ
Asafo Ohwim no akyi. Amanamanmufoɔ Asafo no kɔ Fie ɛma
Ayeforɔhyia Adidie no, na sɛdeɛ wɔfaa Rebeka kɔɔ Abraham hɔ
ɔ’ne Isak nawɔwareeɛ no. NaRebeka ɛne Isak nyaa biribiara a na
ɛyɛ Abraham dea no, ne nyinaa kɔyɛɛ Isak dea. Nokorɛ paa! Na
ɛrentumi mmɛyɛ Isak dea gyesɛ Isak ware ansa. Oh Halleluya!
Wo na wowɔ hɔ no.
718 Na Kristo abɛyɛ…Onyankopɔn te saa pɛyɛ no mu, nipadua
a waware no daapem na ɛwɔ Oniawieɛ mu. Berɛ a Adwammaa
no ɛne Ayeforɔ no bɛware wɔ Soro no, ɔbaa no nya ahodeɛ di so
koraa. Nokorɛ paa! Isak ɛne Rebeka nya ahodeɛ pue di so koraa.
719 Na berɛ a saa dwumadie yi rekɔ so wɔ Soro no, ɛfa Ayeforɔ
no ho no, Amanamanmufoɔ Ayeforɔ no a ɔreware Ɔhene no
(Onyankopɔn Ba), wɔ Animuonyam mu; berɛ a wɔrewareɛ no,
ɛno yɛ mfeɛ mmiɛnsa-ɛne-a-ɛfa na ɛkɔsoɔ berɛ a ɔno…Mose
ɛne Elia…
720 A, Mose na ɔnni hɔ da…daabi, wɔfaa ne nipadua kɔɔe.
Abɔfoɔ no faa no, wansɛe, wamporɔ. Na ɔyɛ Kristo nsɛsoɔ a ɛwie
pɛ. Ɔwuiɛ ɛna Abɔfoɔ no faa no kɔɔeɛ, na mpo bonsam nnim
baabi a wɔsiee no, na ɔbɔɔ mmɔden sɛ ɔne Mikael Ɔbɔfopanin
no bɛgye akyinnyeɛ wɔ ne sie ho. Ɛno ne deɛ Twerɛ Kronkron no
kaaeɛ. Onyankopɔn faa no wɔ Ohwim no mu.
721 Na Elia, berɛ a na ɔnam hɔ no, Onyankopɔn diyifoɔ no,
ɔnante kɔɔ Yordan no ho, ɔyii ne ngusoɔ ɛna ɔde bɔɔ nsuo no
mu, na ɛmu paee kɔɔ nifa ɛne benkum. Ɔnante kɔɔ bepɔ no so.
Elisa kaa sɛ…Ɔkaa sɛ, “Ɛdeɛn na wodi m’akyi repɛ?”
722 Ɔkaa sɛ, “Mepɛ wo Honhom abupɛn mmienu.”
723 Ɔkaa sɛ, “Wabisa biribi a ɛyɛ den, nanso sɛ wohu me berɛ a
merekɔ a.” Ɔde n’ani sii ne so.
724 Na ɛyɛ kakra no, ogya teaseɛnam firi Soro baae ɛne ogya
Abɔfoɔ, ogya apɔnkɔ, na Elia tenaamu na ɔkɔɔ Animuonyammu.
Wanka owuo anhwɛ, wɔfaa no, ɛsɛ sɛ ɔwuo!
725 Na sɛ mobɛhwɛ saa adiyifoɔ mmienu a wɔwɔ Adiyisɛm 11
yi a, wɔyɛ adekorɔ no ara a Mose ɛne Elia yɛɛeɛ no bi. Woka sɛ,
“Onuabarima Branham, worekyerɛ me sɛ Elia ɛne Mose daso ara
te ase anaa?” Nokorɛ paa!
726 Adɛn, ansana Bepɔ so Nsakyeraeɛ no bɛsi no…Wɔ Bepɔ so
Nsakyeraeɛ no, ansana Yesu kɔɔ Kalvari no, ɛhɔ na Mose ɛne

Elia gyinaa hɔ rekasa kyerɛ No. Nokorɛni, wɔyɛɛe, wɔnnwui.
Na wɔnwuu da; wɔyɛ nnipa a wɔwuo, ɛsɛ sɛ wɔwuo. Enti wɔwɔ
animuonyam tebea bi mu retwɛn saa berɛ no.
727 Na afei sɛ wɔsane ba a na wɔbɛka asɛm no mfeɛ mmiɛnsa-
ɛne-a-ɛfa pɛpɛɛpɛ a ɛwɔ Honhom Kronkron Asubɔ ngosra ase a,
berɛ a wayi nhyira no afiri Amanamanmufoɔ no mu a (na wafa
Asafo no kɔ soro); na wɔbɛto ahyɛ anisoɔ asafo, nwunwunu no
so sɛ akraman, ɛnam kɔmmunis ɛne Roma kuo no, na sɛ wɔtohyɛ
wɔn so na wɔkum wɔn a. Wɔn—wɔkum wɔn afei; saa adiyifoɔ yi
bɛka asɛm no mfeɛ mmiɛnsa-ɛne-a-ɛfa, na Twerɛ Kronkron no
kaa sɛ wɔkum wɔn wɔ kɛseɛ no mu…wɔ abɔtene no so, wɔfrɛɛ
no honhommu, Sodom ɛneMisraim, baabi a wɔbɔɔ yɛn Awurade
asennua mu. Ɛno bɛyɛ Yerusalem; hwɛ, ɛwɔ Yerusalem, honhom
mu sɛdeɛ wɔfrɛ no no.
728 Nawɔdaa abɔntene so nnammiɛnsa adekyeɛ ɛne adesaeɛ. Na
afei nna mmiɛnsa-ɛne-a-ɛfa awieɛ no, nkwa honhom ba wɔn mu
na wɔsɔre. Ɛsɛ sɛ wɔwuo te sɛ afoforɔ wɔwuo no, ɛsɛ sɛ wɔyɛ saa.
Na berɛ a wɔkumm saa asɛnkafoɔ mmienu yi…
729 Wɔkasa tiaa bɔne, na wɔde ogya firi soro baae. Hwan na ɔyɛɛ
saa? Wohunu? Wɔde ɔhaw firi soro baae, na wɔbɔ asase ɔhare so
sɛdeɛ…ɛne berɛ biara a wɔpɛ. Na wɔde ogya firi soro baae. Na
wɔmaa ɔsoro gyaee osuo tɔ, mmerɛ tenten a na wɔpɛ sɛ wɔyɛ.
Hwan ne no? Ɛyɛ Mose ɛne Elia pɛpɛɛpɛ. Na adansefoɔ mmienu
no na wɔwɔ hɔ no.
730 Na berɛ a wɔbɛha asafo no, anaasɛ ewiase no, wɔnam wɔn
asɛnka so no; na wɔresane agye Yudafoɔ no, na wɔde wɔn resane
aba adwensakyera mu, wɔresane de wɔn aba abɛgye adi…Berɛ
a wɔhunu Yesu sɛ ɔrebɛfa Ayeforɔ no, wɔbɛka sɛ, “Monhwɛ, yei
yɛ yɛn Nyankopɔn No a yɛtwɛnee no no. Ɔno ne No!” Nanso
Ɔremmɛfa wɔn; Ɔrebɛfa N’Ayeforɔ. Na N’Ayeforɔ…
731 Berɛ a Yosef kɔɔ Misraim no, wamfa ne nuanom anka ne ho,
nanso ɔnyaa n’ayeforɔ wɔ hɔ. Nokorɛ paa! Nanso berɛ a ɔdaa
ne ho adi kyerɛɛ ne nuanom no, na obiara nni hɔ. Ɛyɛ nokorɛ
pɛpɛɛpɛ. Na sɛ Ɔda Ne ho adi de kyerɛ saa Yudafoɔ yi a, obiara
bɛfiri hɔ gyesɛ Yudafoɔ no. Wɔn na wɔkumm Yosef no, wɔgyina
hɔ; na ɔkaa sɛ, “Ɛyɛ, me ne Yosef, mo nuabarima no.” Na ɔsui.
732 Na wɔkaa sɛ, “Afei yɛnim sɛ yɛnni anoyie biara, ɛfiri sɛ
yɛkumm no.”
733 Adekorɔ no ara, saa Yudafoɔ no bɛnya saa amaneɛ berɛ kɛseɛ
no ansana aba seesei, ɔtaa no a ɛbɛpamo wɔn akɔ wɔn man mu
no. Ɛbɛpamo wɔn te sɛ nnwammaa asane akɔ Bepɔ Kamel so
nohoa.
734 Berɛ a Awurade Yesu bɛba abɛfa N’Ayeforɔ no, na wɔbɛhu
No, wɔbɛka sɛ, “Ɔno ne Deɛ yatwɛn no no, Ɔno na ɔwɔ hɔ no!”
Ɔbɛpue a ayaresa wɔ Ne ntaban ase. Ɛyɛ nokorɛ.

735 Na asafo no, Yudafoɔ nkaeɛ no, sɛ wɔkum saa adiyifoɔ
mmienu yi a, na wɔda abɔntene so a honhom mu wɔfrɛɛ no
Sodom ɛne Misraim no a, baabi a wɔbɔɔ yɛn Awurade asennua
mu no, wɔbɛmema wɔn ho akyɛdeɛ (ewiase yɛ).
736 Afei, Onuabarima Palmer, wo nie. Monhwɛ Roma abakɔsɛm
no mu na mobɛhunu ɔman baako pɛ a ɛwɔ wiase nyinaa a
wɔmemaa akyɛdeɛ ɛwɔ ɔko akyi, ɛno ne Roma Ahennie no.
737 Ɛno nti na meka sɛ antikristo no bɛpue afiri Roma no. Aboa
no bɛpue afiri Roma, ɔrentumi mpue mfiri Moscow. Ɛbɛpue
afiri Roma, ɔtweaseɛ kɔkɔɔ no a ɔbɛgyinaa ɔbaa a ɔrebɛwoɔ no
anim na sɛ ɔwo No a wamene ne Ba no. Saa bonsam no, na saa
bonsam no wɔ hen? Na ɔne hwan? Kaesar Augustus a ɔsoma
maa wɔkunkumm mmɔfra a wɔadi kɔsi mfeɛ mmienu nyinaa.
Ɔtweaseɛ kɔkɔɔ no, ɔtweaseɛ no, aboa kyerɛ sɛ “tumi.” Roma
tumi no taneeɛ na ɔbɔɔ mmɔden sɛ ɔbɛhunu saa Abɔfra Kristo
no.
738 Na saa adekorɔ no ara! Berɛ biara a Romanfoɔ no,
abosonsom Romafoɔ no na wɔdi nkonim kɛseɛ, wɔde aboɔ fitaa
ɛne biribiara mema wɔn ho wɔn ho, sɛ akyɛdeɛ te saa, sɛ
nkaeɛdum ahodoɔ. Enti saa aboɔ no…Na ɛyɛ deɛn, na ɛyɛ
akyɛdeɛ nketewa a Roma asafo no de kyekyɛ wɔn ho. Nokorɛ
paa! Pɛpɛɛpɛ. Ɛsɛ sɛ ɛyɛ.
739 Magyina hɔ ɛwɔ Vatican City ɛna mede Twerɛ Kronkron no
akyerɛ sɛ ɛyɛ nokorɛ. Pope no hyɛ ahemmotire mmiɛnsa, Vicarvs
Filii Dei, saa nnoɔma no nyinaa a na mateɛ ɛne deɛ ɛkeka ho no,
ɛyɛ nokorɛ paa; asɔre kuo a wɔdi ɔman biara a ɛwɔ Ɔsoro aseɛ
soɔ, na ɔyɛ. Ɛno na ɛwɔ hɔ no, ɛyɛ saa.
740 Biribiara ntiaKatolik nkurɔfoɔ no (daabi, owura), wɔyɛ papa
sɛdeɛ obiara teɛ, nanso mfomsoɔ wɔ wɔn nyamesom no mu sɛdeɛ
Twerɛ Kronkron yi kyerɛ. Sɛ saa Twerɛ Kronkron yi yɛ nokorɛ a,
na wɔafom. Wɔka sɛ wɔnyɛ…“Ɛmfa ho ne deɛ Twerɛ Kronkron
no ka, ɛyɛ deɛ asafo no ka.” Yɛgyedi sɛ Twerɛ Kronkron no de
tumi kɛseɛ na ɛkasa! Nokorɛ paa, ɛyɛ Onyankopɔn Asɛm.
741 Enti mohunu hɔ, saa aboɔ yi a wɔde kɔɔeɛ no, ɛwɔ Adiyisɛm
ha no, ɛyɛ aboɔ no—no a ɛyɛ akyɛdeɛ a wɔde memaa wɔn ho
no. Ɛno nko ara na ɛkɔ kyerɛ sɛ…Twerɛ Kronkron no kaa sɛ,
Adiyisɛm a ɔwɔ ha no, ɛkaa sɛ, “Deɛ ɔwɔ nyansa mmu aboa no
akonta no nto ano. Deɛ ɔwɔ nyansa nyɛ sɛɛ-ɛne-sɛɛ. Deɛ ɔwɔ
akyɛdeɛ bi honhom no nyɛ sɛɛ-ɛne-sɛɛ.” Mohunu sɛnea asafo no
tɔ sini anaa?
742 Abranteɛ bi bisaa me anɔpa yi faa honhom akyɛdeɛ ahodoɔ
no ho, ɛfa kasa foforɔ ho. Abranteɛ bi, ɔnokwafoɔ paa, me gyedi
sɛ ɔbɛyɛ ɔsɔfoɔ saa nna yi mu bi. Ɛna ɛfa asafo no ho, me kaa
sɛ, “Ɛmu bebree na ɛyɛ honam mu. Yɛmpɛ saa, mmom yɛ pɛ ade
kann no. Yɛkɔn dɔ sɛ yɛnya.”
743 Worentumi nkyerɛkyerɛ wɔ asafo no mu; adeɛ a ɛdikan
a wobɛhunu, wobɛnya, ɔbaako anya kasa foforɔ, ɔbaako anya



26 ASƐM A WAKA NO

nnwomy, afei na ɛsɛ sɛ wodi apereapereɛ wɔ mu. Mmom sɛ
Onyankopɔn nam ne tumi so ma akyɛdeɛ a, ɛbɛda ne ho adi. Ɛyɛ
nokorɛ. Hwɛ, ɛno ne Onyankopɔn akyɛdeɛ ahodoɔ no, ɛno ne deɛ
Ɔsoma ba Asafo no mu ma nkonimdie.
744 Afei, antikristo no wɔ biribi te sɛ aane ɛne daabi, ɔwɔ
kwan a—a—a ɔyɛ biribi sɛe no. Na ɛno ne Roma ahennie no a
wɔde akyɛdeɛ ahodoɔ mema wɔn ho no, honam akyɛdeɛ ahodoɔ.
Onyankopɔn soma honhom mu akyɛdeɛ ahodoɔ de ma wɔn a
wɔdi nkonim; Romafoɔ de honam akyɛdeɛ ahodoɔ mema wɔn ho.
745 Yɛgyedi sɛ Honhom Kronkron no yɛ Honhom, yɛnam asubɔ
a ɛfiri Soro so na yɛnya No.
746 Katolik asafo no kyerɛkyerɛ sɛ, “Eucharist kronkron no a
ɛyɛ Kristo nipadua no; sɛ wo nsa ka saa paanoo yi ɛne kosher
a, ɛyɛ Honhom Kronkron no, Honhom Kronkron no, eucharist
kronkron no.” Wahu?
747 Yɛgyedi sɛ ɛyɛ paanoo sini bi, yɛnyenni sɛ ɛyɛKristo nipadua
no, (yɛrebɛdi no simma kakraa bi mu). Yɛgyedi sɛ ɛgyina hɔ ma
Kristo nipadua no. Mmom ɛnyɛ…
748 Ɛno ne nsonsonoeɛ a ɛwɔ Katolik ɛne Matemehofoɔ no
nkyerɛkyerɛ no mu. Wohu? Katolik asafo no ka sɛ, “Nipadua no
yɛ…Paanoo no yɛ nipadua no ankasa. Asafo no wɔ tumi a wɔde
sakyera yei.”Mo ahunuKatolik ni a ɔretwamwɔ asɔre, ɔbɔ ne tiri
ase, ɔsi asennua no?Na ɛfiri sɛ saa hann ketewa no rehyewɔ asafo
no ase wɔ saa asɔrefie ketewa no ase. Wɔwɔ hann kakra bi wɔmu
hɔ, na saa kosher paanoo no wɔ mu. “Na ɛno ne Kristo nipadua
no. Na sɛ wo di ɛno a, woredi Kristo nipadua ankasa nokorɛ paa
wɔ wo adidie a ɛdikan ɛne wo paemuka ɛne deɛ ɛkaho. Woredi,
ankasa, Kristo nipadua no.”
749 Yɛka sɛ ɛno gyina hɔ ma Kristo nipadua, hwɛ, na ɛnyɛ hwee
wɔ wiase sɛ paanoo sini bi. Na ɛmfa ho sɛ ɛnyɛ paanoo mpo a, sɛ
na ɛyɛ biribi foforɔ a, na ɛgyina hɔ ma adekorɔ no ara. Ɛyɛ—ɛyɛ
pɛpɛɛpɛ. Sɛ wɔyɛ…
750 Te sɛ saa nkurɔfoɔ yi a wɔka sɛ, “Meremma wɔmmɔ me asu
wɔ ɔtareɛ mu, mepɛ sɛ wɔbɔ me asu wɔ asutene no mu.”
751 Nsonsonoeɛ bɛn na ɛwɔ mu, mmerɛ tenten a wɔabɔ wo asu
no? Sɛ ɛwɔ ɔtareɛ bi mu, na…Adɛn, Filipo bɔɔ asu wɔ ɔtareɛ
bi mu…berɛ a ɔbɔɔ opiani no asu no. Berɛ a Filipo bɔɔ opiani
no asu ɛwɔ ɔtareɛ no mu no, Honhom Kronkron no hwim no
ara sɛ Ɔde Filipo kɔɔe, wɔanhu no bɛyɛ akwansini ɔha mmienu.
Ɔkyeree NowɔHonhom nomu, ɔmaa no a—a teaseɛnam firi Soro
pɛɛ bɛyɛ akwansini ɔha mmienu. Amen. Ne nwanwa!’

Afei:
Ɛhefa na ahotefoɔ no bɛwɔ mfirinhyia-apem-baako ahennie
no akyi? Na nipadua bɛn na wɔbɛnya? Mɛsane maba ɛno
so berɛ kakra. [Onuabarima Branham bua asɛmmisa yi wɔ
nkyekyɛmu 820, sɛ asɛmmisa 74—Ɔs.] Wɔne Yesu bɛtena.

752 Ne nyinaa yɛ, ɔno—ɔno asɛmmisa a ɛtɔso nson no:

72. Ɛbɛyɛ dɛn na yɛbɛbu abɔfoɔ atɛn?
753 Yɛbɛhu no wɔ…Ɛbɛyɛ dɛn na yɛbɛbu abɔfoɔ atɛn? Sɛ
yɛyɛ Onyankopɔn mma mmarima ɛne mmammaa. Abɔfoɔ yɛ
nkoa; yɛyɛ Onyankopɔn mma marima ɛne mmammaa. Na Twerɛ
Kronkron no kaa sɛ yɛbɛbu abɔfoɔ atɛn. Ɛyɛ nokorɛ. Afei, afei
sɛ mo…

Asɛmmisa a ɛtɔso 8 no:

73. Adɛn ne tiri nwin abɔfoɔ nti wɔ Korintofoɔ a Ɛdikan?
754 Afei obi mmue Korintofoɔ a Ɛdikan, ɔno—ɔno ti 11, na
yɛbɛhunu hɔ, sɛ mobɛhunu ɛno—ɔno…WɔKorintofoɔ a Ɛdikan,
ɔno—ɔno 11, yɛhunu sɛ Paulo rekasa.Mommamemmra so simma
kakra, na afei yɛbɛkenkan no ntɛm so na afei yɛbɛ—yɛbɛtwerɛ
ato hɔ.
755 Mewɔ biribi ka fa saa nyiyimu foforɔ a ɛwɔ ha yi ho, sɛ me
wɔ anidasoɔ sɛ Awurade dema yɛn kwan a ɛsɛ sɛ yɛnya so. Sɛ obi
hunu a…Me susu sɛ ɛno ne ti 11, aane, ne nyinaa yɛ. Afei montie
no yie, yie paa seesei, sɛdeɛ mobɛte aseɛ. Afei momfa mo ahonim
nyinaa nhyɛ mo atadeɛ soro kotokuo mu kɔsi sɛ mɛkenkan awie,
mohunu, na mo aka biribi afa Ho. Montie no yie paa, yei yɛ
SƐDEƐ AWURADE SEƐ NIE:

Monhwɛ me nsua me, sɛdeɛ me…hwɛ Kristo no.
(Paulo kaa sɛ, “Monhwɛ me nsua me, sɛdeɛ mehwɛ
Kristo sua no.”)

Afei meyi mo ayɛ, anuanom, sɛ mo kae me wɔ adeɛ
nyinaa mu, na mo kura ahyɛdeɛ no mu, sɛdeɛ mede me
maaeɛ…maa mo.

Nanso mepɛ sɛ mo hunu, sɛ ɔbarima biara tiri ne
Kristo; na ɔbaa tiri ne ɔbarima; na Kristo tiri ne
Onyankopɔn.

756 Hwɛ sɛnea ɛteɛ? Onyankopɔn, Kristo, ɔbarima, ɔbaa. Afei:

Ɔbarima biara a ɔrebɔ mpaeɛ anaasɛ ɔrehyɛ nkɔm, na
wakata ne tiri so no, nni Kristo ni.

Mmom ɔbaa biara a ɔrebɔ mpaeɛ anaasɛ ɔrehyɛ nkɔm
na ne tiri so da hɔ no ɔnni ne tiri ni…

757 Afei yɛwɔ simma kakra, na mɛkyerɛ mo sɛ ɔbaa tiri nwi yɛ
n’akatasoɔ:

…ɛfiri sɛ…mpo ne nyinaa te sɛ wabɔ tikwa. (Ɛno
kyerɛ sɛ sɛ—sɛ ɔbɛtwa ne tiri nwi a, ɛnneɛ ma no mmɔ
tikwa.)

Na sɛ ɔbaa ankata ne tiri so a, ma no mmɔ tikwa:
(twitwa kyerɛ tikwa, hwɛ)…nanso sɛ ɛyɛ ɔbaa aniwu
sɛ ɔtwitwa ne tiri so anaasɛ ɔyi a, ma no nkata so.

758 Afei yɛreba asɛmmisa no a morebisa no wɔ ha no so pɛɛ.
Mo ahu? Ne nyinaa yɛ, afei ɛyɛ mfomsoɔ de ma a—a awuraa sɛ
ɔtwitwa ne tiri nwi, sɛdeɛ Twerɛ Kronkron no teɛ. Afei montie
ha pɛɛ na monhwɛ sɛ Twerɛ Kronkron no mma ɔbarima mmara
kwan a sɛ ɔbɛgyae ne yere sɛ ɔtwitwa ne tiri nwi a, monhwɛ sɛ
yei yɛ papa anaasɛ mfomsoɔ a.

Sɛ ɔbarima…Ɛnsɛ sɛ ɔbarima kata ne tiri soɔ (ɛne
sɛ, ɔregyina ne tiri kusuu), ɛfiri sɛ ɔyɛ Nyankopɔn
suban ne n’animuonyam: nanso ɔbaa deɛ ɔyɛ ɔbarima
animuonyam. (Mo asusu ho saa pɛn anaa?)

759 Afei mepɛ sɛ me gyina ha, ɛfiri sɛ mepɛ sɛ yei nonom kɔ mo
mu yie paa, hwɛ. Na afei monkae, mahunu mmaa adɔfoɔ mpem
du (menim wɔn seesei ara, na dodoɔ na wɔte saa asafo yi mu) a
wɔwɔ tiri nwi tiatia, a wɔyɛ Akristofoɔ. Na memfa nto mo so, ɛyɛ
kwan a wakyerɛkyerɛ mo no a. Mo ahu? Ɛne no. Mo asɛnkafoɔ
no anka yei ankyerɛ mo da. Nanso sɛ mmaa no mu bi a wɔwɔ
asɔrefie ha te saa deɛ a, ɛnneɛ na wɔdi fɔ. Hwɛ, ɛfiri sɛ nokorɛ yɛ
ka kyerɛ wɔn fa ho.
760 Afei, afei monhwɛ yei:

…ɔbarima…Ɛfiri sɛ…(nyiyimu 7)…Ɛfiri sɛ
ɔbarima…

761 Afei, hwan na ɔrekasa wɔ ha? Afei, ɛtɔdabi a awuraa bi bɛka
sɛ, “Oh, na Paulo tane-mmaa.”
762 Ɛyɛ, afei berɛ a yɛwɔ ɛno soɔ no, momma yɛmmue wɔ ha
nkɔ Galatifoɔ 1:8, na yɛnhwɛ deɛ Paulo ka fa yei ho, hwɛ, wɔ
Galatifoɔ 1:8. Mobɛhunu sɛ Paulo kaa wɔ Galatifoɔ 1:8 ha sɛ:

…sɛ yɛn, anaasɛ ɔbɔfoɔ bi firi soro, bɛka asɛmpa
foforɔ biara ka deɛ moate dada no ho a, nnomee nka no.

763 Afei mommɔ me soboɔ, momɔ Ɔno soboɔ, hwɛ.
Ɛfiri sɛ ɛnsɛ sɛ ɔbarima kata ne tiri so, mmerɛ dodoɔ

a ɔbarima no wɔ Onyankopɔn animuonyam mu ɛne ne
suban so: nanso ɔbaa nowɔ ɔbarima no animuonyammu
ɛne ne suban so.

764 Afei monhwɛ nyiyimu a ɛdisoɔ no:
Ɛfiri sɛ ɔbarima no mfiri ɔbaa mu; na mmom ɔbaa na

ɔfiri ɔbarima mu.
Na ɛnyɛ ɔbaa nti nawɔbɔɔ ɔbarima; nammom ɔbarima

nti na wɔbɔɔ ɔbaa.
765 Afei, mede ɔdɔ paa ɛne ɔdɛ na merekyerɛ yei, na mewɔ
anidasoɔ sɛ mobɛte me aseɛ kwan a mereka yei. Nanso
Amerika…Sɛ ɔkwantufoɔ wɔ aman ahodoɔ so, Amerika wɔ
nhyehyɛeɛ a ɛwɔ-fam paa, de ma wɔn mmaa wɔ ɔman biara a
ɛwɔ wiase mu. Paris, France bɛtumi awɔ soro-kakra asene sɛdeɛ
Amerika ma wɔn mmaa yɛ. Ɛyɛ animguaseɛ!

766 Mo ahunu sɛ Amerika nyame yɛ ɔbaa? Mɛtumi de saa Twerɛ
Kronkron yi akyerɛ mo. Ɛyɛ nokorɛ. Mo ahunu sɛ ɛsɛ sɛ ɛba saa
kwan no so na Katolik asafo no atumi de wɔn nkyerɛkyerɛ aba a
ɛfa ɔbaabunu Maria ho?
767 Afei, sɛ ɛnyɛ ɔbaa nti na wɔbɔɔ ɔbarima, ɛnyɛ…Sɛ ɛnyɛ
ɔbaa nti na wɔbɔɔ ɔbarima, mmom ɔbarima nti na wɔbɔɔ ɔbaa
a, ɛnneɛ ɛbɛyɛ dɛn na moasom ɔbaa? Wohu? Afei, ɛdeɛn na ɛyɛɛ
saa, ɛfirii aseɛ wɔ Paris na ɛbɛduruu Holiwuud. Afei Paris aba
Holiwuud abɛfa wɔn yɛkyerɛfoɔ ɛne wɔn ntaadehyɛ ɛne nnoɔma,
ɛyɛ yɛn Amerika mmaa animguasedeɛ.
768 Ɛyɛ deɛn? Yɛnmman no abɛyɛ ketewa kɔsi sɛ wagye nnwuma
no afiri mmarima no nsam, ɛna wɔde mmaa no a asisi saa beaɛ
yi, kɔsi sɛ wɔn mu ɔha mu aduɔkron, ɛbɛyɛ, ayɛ tuutuufoɔ. Na
kasa fa mmarima a wafiri hɔ ho, aane, ɛfiri sɛ wanya mmaa wɔ
wɔn adwumamu. Nawaba fam ara sɛ wɔdemmaa yɛ asomdwoeɛ
ahwɛfoɔ wɔ abɔnten so. Ɛno yɛ animguaseɛ de ma ɔman biara!
Aane, owura. Ɛdeɛn na mobɛyɛ afa ho?
769 “Ɛdeɛn na woyɛ fa ho, Onuabarima Branham?” Ɛsɛ sɛ me de
obuo ma no, Me yɛ Amerikani ɔman ba, meyɛ deɛ ɔpanin no ka
sɛ menyɛ. Sɛ me…Sɛ a—sɛ abusua bi anya ɔbuo amma abusua
no a (mma anya ɔbuo amma awofoɔ no a), saa abusua no mu
tete asiniasini. Sɛ a—sɛ asafo anya ɔbuo amma ne hwɛfoɔ a, adɛn
saa asafo no asɛe. Na sɛ ɔman no anya ɔbuo amma wɔn asɛnniɛ
kunini no ɛne n’agyinasie a, saa ɔman no mu tete asiniasini.
Ɛyɛ nokorɛ pɛpɛɛpɛ. Ɛsɛ sɛ yɛbu saa nnoɔma no ɛfiri sɛ wɔn ne
mpanimfoɔ no, hwɛ. Nanso ɛnyɛ papa wɔ mfitiaseɛ no. Nokorɛ
paa!
770 Monim sɛ onipa wɔ Twerɛ Kronkron no mu…ɛwɔGyenesis,
ti 1 no, berɛ a Onyankopɔn bɔɔ ɔbaa ɛne—ɛne ɔbarima no, na ɔyɛɛ
ɔbarima no ɛne ɔbaa, na Onyankopɔn ka kyerɛɛ Hawa sɛ “wo
kunu na ɔbɛdi wosoɔ, ɔbɛyɛ woso sodifoɔ”? Ka saa ɛwɔ Amerika
na hwɛ baabi a wobɛkɔ! Abarimaa, ɛnyɛ saa, ɔbaa no na ɔdi
ɔbarima no so; ɛsɛ sɛ wɔyɛ saa, ɔmanmu no beaɛ ahodoɔ no wayɛ
no saa…
771 Mɛtumi de mmaa aba, sɛ ɛsɛ sɛ meyɛ a, afiri me dan mu
ha, bɛyɛ ahodoɔ dummienu, mmaa a wɔfata…Menka sɛ ɛnsɛ
sɛ mmaa nyinaa nyɛ adwuma berɛ bi; ebia wɔwɔ kunu a ɔyɛ
yarefoɔ naasɛ biribi, na ɛsɛ sɛ wɔyɛ adwuma. Nanso sɛ ɛnsɛ sɛ
wɔyɛ a, ɛnsɛ sɛwɔyɛ. Efie ne beaɛ a ɛsɛ sɛwɔtena, wɔn abankɛseɛ
ketewa, ɛhɔ pɛpɛɛpɛ ne baabi a ɛsɛ sɛ wɔtena.
772 Na yɛn Amerika mmaa no anya akwanya sɛ wɔkɔwe prako
anaasɛ wɔwuo. Mpo wɔ mmoa nyinaa mu no ɛne deɛ ɛkeka ho,
sɛ saa adeɛ no ba a, ɛyɛ hɔ na ɛgu abusua no nyinaa anim ase.
773 Anomaa ketewa bi wɔ Abibirem, na ɔyɛ anomaa ketewa bi.
774 Afei, sɛ deɛ ɛteɛ no, berɛ biara ɔbaa no na ne ho nyɛfɛ wɔ
baanu nomu. Ɔbarima no na ne ho yɛfɛ paa berɛ biara, ɔwansane
barima, ɔwansane kɔkɔɔ barima, anomaa barima a ɔwɔ dua

tenten, ɔno—ɔno akokɔnini, na berɛ biara ɔno ne paa…Ɛfir sɛ,
bedeɛ no yɛ efie anomaa. Ɔtena buo mu, ɔyɛne ne mma nketewa
no. Ɔbaa no sakyera firi akorɔma, ɔwɔ, sakraman, biribiara a aka
ho, hwɛ, sɛ ɔbɛyɛne ne mma nketewa no.
775 Nanso wɔ saa abusua no mu baabi a ɔno…anaasɛ ɛwɔ
bɔbea mu no saa—saa—saa ɔbaa no, anaasɛ bedeɛ no, ɔda adi
wɔ ahoɔfɛ mu, berɛ biara ɛyɛ animguaseɛ adeɛ. Wɔ Abibirem,
wo fa anomaa…Anomaa ketewa bi wɔ hɔ, na ɔno nko ara na
ɔwɔ asasepɔn no so a me nim, a bedeɛ no ho yɛfɛ paa sene onini
no. Na sɛ ɛyɛ a…Saa—saa anomaa no yɛ tuutuuni berɛ biara.
Ɔbaa no bɛkyinkyini na wahwehwɛ adamfoɔ, na wakɔto nkosua
no berɛ a ɔne ɔyɔnkoɔ no ahyia, na ɔma adamfoɔ no butu nkosua
no so berɛ a ɔbaa no kɔ na ɔhwehwɛ ɔyɔnkoɔ foforɔ. Ɛyɛ nokorɛ
pɛpɛɛpɛ. Wohunu? Wohunu deɛ merekyerɛ no?
776 Wɔ ɛmu, afei monhwɛ, wɔ Amerika ɛnnɛ, yɛn mmaa no mu.
Abranteɛ bi firi Kentucky kakyerɛɛ me sɛ, nna kakra a abɛsene
korɔ no, sɛ mmaa aha nnwɔtwe yɛ adwuma wɔ afidie bi ho wɔ
Kentucky ha. Na ɔkaa sɛ, “Mɛtumi aka ntam a me nsuro sɛ ɛmu
aha nnan yɛ abɔnten so tuutuufoɔ, na wɔyɛ mmaa awarefoɔ a
wɔwɔ mma.” Abranteɛ baako faa ne yere kɔɔ hɔ na ɔmaa no ne
ahwehwɛfoɔ bi yɛɛ adwuma, na ɔpɛɛ sɛ ɔkum ɔbaa no. Na ɔfoforɔ
baako too ɔbarima bi tuo. Ɛna ɔfoforɔ retwa na wɔreko. Ɛnsɛ sɛ
ɛno yɛ saa. Ɛno nyɛ papa.
777 Momfa ɔbaa no nsane nkɔ gyaade baabi a ɛfata no, afei
biribiara bɛyɛ yie. Nanso mode ɔbaa akɔhyɛ ɔman adwuma mu,
wawie. Noko-…Menka saa…
778 Amerika mmaa no twe wɔn hwene na wɔka sɛ, “Biribiara
nni Ɛno mu.” Na, “Monkyerɛ me.” Nokorɛni, ɛsɛ sɛ mo yɛ, ɛfiri
sɛ Twerɛ Kronkron no hyɛɛ bɔ sɛ mo bɛyɛ. Ɛsɛ sɛ mo yɛ.
779 Na ɛha berɛ a…Na ɛyɛ sɛ, mmerɛ tenten a abɛsene korɔ
no, ɛwɔ Mɛtɔdis asafo mu, sɛ ɔbaa twitwa ne tiri nwi a, na
wɔyi no firi asafo no mu. Nokorɛni, wɔyɛɛ saa. Aane, ampa
ara. Nasarenefoɔ, Pilgrim Akronkronfoɔ, Pentekostefoɔ, na wɔn
nyinaa yɛ saa. Ɛdeɛn na ɛsiiɛ?
780 Monim deɛ nti? Mowɔ ahufoɔ gyina asɛnka pono no akyi.
Ɛno yɛ nokorɛ pɛpɛɛpɛ. Obi suro n’aduane krataa ho…wɔsuro
sɛ mo bɛpamo wɔn, mobɛyi wɔn afiri asafo no mu. Na wɔnni
tumi awɔde bɛgyina, bɛgyina Onyankopɔn asɛm so sɛ Ɛbɛhawɔn
anaasɛ Ɛnyɛ. Saa yɛ nokorɛ paa.
781 Montie ha, ɔbarima no na ɔyɛ sodifoɔ. Monsusu sɛ mo na
mobɛdi efie no so. Ɛnyɛ mo na moyɛ efie no sodifoɔ. Moyɛ ampa
paa…Monyɛ nnɔnkɔ seesei, mmom moyɛ yɔnkoɔ boafoɔ. Na
Adam…Ɔbarima no na ɔdi ne yere soɔ, na ɔwɔ asodie de ma
ne yere nko ara. Onyankopɔn ma ɔbarima no yi ano ma ne yere.
Afei, monkenkan na monhunu sɛ Onyankopɔn ka saa seesei a.

Ɛnsɛ sɛ ɔbarima kata ne tiri soɔ, ɛfiri sɛ ɔyɛNyankopɔn
suban ne n’animuonyam:…

782 Onyankopɔn nyɛ ɔbaa, Onyankopɔn yɛ Ɔbarima. Monim sɛ
wɔyɛ ɔbaabunu Maria ɛne saa nyinaa, na ɔdi-…anaasɛ ɔdima
ahodoɔ ɛne biribiara a ɛte saa, na wɔbɔ mpaeɛ kyerɛ ɔbaabunu
Maria a, monim deɛ ɛkae me wɔ ho? Diana bosombaa kɛseɛ no,
deɛ Paulo kaa n’anim na odwaneeɛ no. Ɛyɛ nokorɛ. Ɔkaa sɛ,
“Adɛn, Onyankopɔn nyɛ ɔbaa!”
783 Ɔboɔ bi tɔɔ fam wɔ abɔnten, ɛna wɔkaa sɛ bosombaa no na
wato ne mfonini aba fam, ɛno nti na mmaa a wɔwɔ Korinto, na
ɛwɔ ɛhɔ, ɔno…na wɔsom Diana, na wɔpɛsɛ wɔbɛyɛ asɛnkafoɔ.
784 Wɔkaa sɛ, “Adɛn, honhom no ka kyerɛɛ yɛn sɛ yɛbɛtumi aka
asɛm no.”
785 Ɔkaa sɛ, “Ɛdeɛn? Mo mu na Onyankopɔn Asɛm no firi baeɛ,
na ɛfiri mo nko aramomu anaa? Sɛ obi susu sɛ ɔyɛ honhommu ni
anaasɛ odiyifoɔ a, ɔnhunu sɛ deɛ meka no yɛ Awurade ahyɛdeɛ:
momma mmaa no nyɛ komm na wɔmmerɛ wɔn ho ase wɔ asafo
no mu, ɛnyɛ sɛ wɔkyerɛkyerɛ anaaasɛ wɔdi tumi biara.” Ɛno yɛ
pɛpɛɛpɛ! Ɛno ne deɛ Twerɛsɛm no kaaeɛ. Wahu? Na Onyankopɔn
bɛma asɛnkafoɔ pii ayi ano ama saa ɛwɔ Atemmuo Da no.
786 Ɛyɛ, montie! Moka sɛ, “Ɛyɛ, meka kyerɛ wo sɛ,
wɔkyerɛkyerɛɛ me saa.” Monim deɛ ɛyɛ seesei! Ɛyɛ nokorɛ.
Sɛ wo anaasɛ obi firi aseɛ fa aduro bi, na obi ka kyerɛ wo sɛ ɛyɛ
awuduro a, na wo—na wo kɔso ara fa sɛ ɛteɛ biara a, ɛno yɛ wo
ara wo mfomsoɔ ɛno akyi. Wohu?
787 Afei montie yei:

Ɛfiri sɛ ɔbarima no mfiri ɔbaa no mu; nanso ɔbaa no
firi ɔbarima no mu.

Ɛno nti na ɛsɛ sɛ ɔbaa no nya ne tiri so tumi abɔfoɔ nti.
788 Mo mu bi rekenkan anaa? Korintofoɔ a Ɛdikan, ti 11 no, ɛne
nyiyimu 10 no. Sɛ mohyɛɛ no nso a, “tumi,” (Adɛn?) “ɛfiri abɔfoɔ
no mu,” Korintofoɔ a Ɛdikan, ɛfiri sɛ abɔfoɔ no yɛ onipa no,
ɔsomafoɔ no. Monhwɛ, ɛyɛ ade ketewa “a” bio. Baabi a Abɔfoɔ
na ɛfa wɔn ho no, ɛyɛ Soro Abɔfoɔ, ɛyɛ ade kɛseɛ “A,” ade kɛseɛ
“A.” Baabi a ɛyɛ ade ketewa “a,” no ɛyɛ nnipa abɔfoɔ.

Nanso ɔbarima nni hɔ…anaasɛ ɔbaa,…nso ɔbaa
nkwati ɔbarima no—ɔbarima no, ɛwɔ Awurade mu.

Na sɛdeɛ ɔbaa firi ɔbarima mu no, sɛ nso ɔbarima nam
ɔbaa so ba ne no;…na ne nyinaa firi Onyankopɔn mu.

Mo ara mommu atɛn…mo mu: ɛnyɛ fɛ sɛ ɔbaa rebɔ
mpaeɛ akyerɛ Nyankopɔn (ɔde tiri nwi tiatia) na ɔnkata
soɔ? (monwene ho seesei)

789 Afei monhwɛ:

Ɔbrasuo no ara nkyerɛ mo, sɛ, sɛ ɔbarima gyina ne tiri
nwi kusuu a,…

790 Moka sɛ, “Ɛdeɛn na ɛno fa ho?” Tiri nwi. Monhunu deɛ Paulo
rekasa fa ho no anaa? Tiri nwi, tiri nwi kusuu! Sɛ…Ɛsɛ sɛ ɔbaa
no gyina ne tiri nwi kusuu. Nyiyimu 14 seesei:

Ɔbrasuo no ara nkyerɛ mo, sɛ, sɛ ɔbarima gyina ne tiri
nwi kusuu a, ɛnhyɛ no animuonyam anaa?

791 Mo te aseɛ anaa? Sɛ ɔbarima gyina ne tiri nwi kusuu a
ɛnhyɛ no animuonyam, mmom ɔbaa-…ɛno yɛ ɔbaa gyinabea.
Onyankopɔn bɔɔ ɔbarima sononko firii ɔbaa ho, bɔbea ɛne
suban mu, ɛne biribiara mu. Ɛnsɛ sɛ ɔbaa hyɛ atadeɛ…Twerɛ
Kronkron no kaa sɛ “Sɛ ɔbaa bi hyɛ trɔsa anaasɛ atadeɛ biara
a ɛyɛ ɔbarima dea a, ɛyɛ akyiwadeɛ ɛne efi ɛne atantaneɛ wɔ
Onyankopɔn anim.” Na Onyankopɔn bɛma no ayi ano. Hwan na
mobɛtie no? Nanso yei ne Twerɛ Kronkron no!
792 Namo kyinkyini na moka sɛ, “Adɛn, me susu sɛ ɛyɛ fɛ ma…
monhwɛ mmaa a wɔhyɛ trɔsa.” Nanso Onyankopɔn bɔɔ wɔn
sononko, Ɔpɛ sɛ wɔsiesie wɔn ho sononko.
793 NaTwerɛKronkron no kaa sɛ, “Sɛ ɔbaampo hyɛ atadeɛ a ɛyɛ
ɔbarima deɛ a, ɛyɛ akyiwadeɛ.” Monim deɛ ɛyɛ akyiwadeɛ? Ɛyɛ
“biribi a ɛyɛ atantaneɛ wɔ Onyankopɔn anim.” Na YehowaKɛseɛ
no Deɛ ɔhwɛ wo sɛ adeɛ a ɛyɛ atantaneɛ…Na Twerɛ Kronkron
no kaa sɛ…
794 Na mo a moka sɛ…Mo nwurabafoɔ no mu bi seesei, ɛkɔ
ma mo mmaayewa a wɔbɛdi bɛyɛ dunnkron, dunnwɔtwe, mfeɛ
aduonu, momma wɔn siesie wɔn ho nenam ha tesɛ deɛ wɔyɛ!
795 Na wo, nso, maame! Hwɛ? Sɛ wo pue na wo hyɛ saa trɔsa no
ɛne nnoɔma nawo tena…nawokɔ abɔnten so, na—nawonya saa
ntadeɛ dada no a wɔreyɛ no nnansa yi, na ɛma wo yɛ te sɛ biribi
a wonyɛ a. Wohu? Na wopue abɔnten so hɔ te sɛ odwamamfoɔ,
wobɛtumi ayɛ kronn na wonni fɔ wɔ wo kunu anim ɛne biribiara,
nanso sɛ wopue abɔnten so na ɔbarima bi hwɛwo esiane sɛ woyɛɛ
wo ho te saa a, wodi fɔ, na wobɛyi ano ɛwɔ Atemmuo Da no sɛ
wo sɛee awadeɛ wo ne ɔbarima biara a ɔhwɛɛ wo te saa. Ɛno ne
deɛ Twerɛ Kronkron no kaaeɛ.
796 Twerɛ Kronkron no kaa sɛ, “Obiara a ɔhwɛ ɔbaa na ne kɔn
dɔ no no, ɔne no asɛe awadeɛ n’akoma mu dada,” na wodi fɔ na
wobɛ…
797 Wo bɛba atemmuo no mu na waka sɛ, “Awurade, Wo nim
m’akoma; Mensɛee awadeɛ da, me tenaa nokorɛ mu maa me
kunu.”
798 Nanso ɔbarima bi nie, ɔfoforɔ bi nie, ɔfoforɔ nie, ɔfoforɔ,
ɔfoforɔ, dunnum, aduonu, aduasa, wɔbɛyɛ aduannan gyina hɔ
reka sɛ, “Wodi fɔ awaresɛeɛ mu!” Adɛn? Ɔbarima bi hwɛɛ wo.
799 “Ɛyɛ, na me nni ho hwee yɛ.” Ɛyɛ, adɛn nti na wo yɛɛ wo ho
te saa? Berɛ a Onyankopɔn ka kyerɛɛ mo sɛ monhyɛ no, na ɛyɛ
akyiwadeɛ sɛ wobɛyɛ, na wokɔ tiee Hwan Na Ɔdɔ Susie? Anaasɛ
deɛn ne no…

800 Mohunuu deɛ ɛtoo saa Hwan Na Ɔdɔ Susie? kunu no? Mo
nyinaa mohunuu saa wɔ krataa mu a ɛnkyɛreɛ. Berɛ a na
yɛwɔ Casper, Wyoming, na ɛpueeɛ. Na ne din de sɛn? Saa
abranteɛ no…wɔ saa Yɛdɔ Susie, anaasɛ ɛdeɛn na ɛwɔ—ɛdeɛn
na ɛwɔ wiase te saa? Ɔno…Oh, ɛdeɛn na mo nyinaa motena fie
Wukuada anadwo na mommma mpaebɔ nhyiamu sɛ mobɛhwɛ.
Ɛdeɛn ne no seesei? Yɛdɔ no…Ɛdeɛn ne saa din? [Onuabaa no
ka sɛ, “Me Dɔ Lucy.”—Ɔs.] Me Dɔ Lucy, ɛsɛ sɛ ɔbaa no kunu
yɛ…ɔko baabiara, wɔkyeree no wɔ Reno, Nevada nohoaa, ɔne
abaayewa tuntum bi, ɔne no atena mfirinhyia pii. Na ɛno ne deɛ
motena fie sɛ mobɛhwɛ sɛ ankamobɛkɔ, akɔtie Asɛmpa no. Ɔbaa
no paeemu kaae. Oh, ahummɔborɔ! Biribiara nni hɔ a ɛho teɛ wɔ
Yesu Kristo akyi!
801 Nhyira nka wo, onuabarima, me—mɛka akyerɛ wo—wo
abranteɛ no, ɛnomubi…Woka sɛ, “Oh,me,monhwɛ diberɛ no.”
Ɛno mu bi—mpɛtɛ paa wɔnyɛ a yanya, mpɛtɛ no, wɔyɛ nnomaa a
wɔn ho yɛ fɛ. Worentumi mfa anomaa ntakra mmu no atɛn, hwɛ.
Enti monkae saa. Oh, me!
802 Afei monhwɛ:

Ɔbrasuo no ara mpo…(ɛno ne saa nyiyimu 14)…
nkyerɛ mo, ɛno, sɛ ɔbarima gyina ne tiri kusuu a ɛnhyɛ
no animuonyam? (Ɛno yɛ ɔbaa dea.)
Nanso sɛ ɔbaa gyina ne tiri kusuu a, ɛhyɛ no

animuonyam:…
803 Afei ɛdeɛn na ɔrekasa fa ho no? Ɛkyɛ a mo Katolik nkurɔfoɔ
no hyɛ wɔ asafo no mu no anaa? Daabi koraa! Akatasoɔ ketewa
bi wɔ wo tiri so, wode duku bi anaa? Ɔrekasa fa wo tiri nwi ho!
804 Afei! Na sɛ ɔbaa twitwa ne tiri nwi a, watwitwa
n’animuonyam, na ɔnni kwan wɔ afɔrebukyia no anim sɛ ɔbɔ
mpaeɛ. Hwɛ, deɛ ɔkaa wɔ ha, “Ɛnyɛ fɛ sɛ ɔbaa rebɔ mpaeɛ na
ɔnkata ne tiri soɔ?” Ɔka wɔ ɛha, ɔka sɛ, “Ɛyɛ, ma no mmɔ tikwa
nso.” Enti ma no mmɔ tikwa afei. “Na sɛ ɔbaa no bɔ tikwa a,”
ɔkaa sɛ, “ɛnyɛ animuonyam, ɛyɛ aniwu ma ɔbaa sɛ ɔbɛyɛ saa.”
Afei ɔkaa sɛ, “Ɛsɛ sɛ ɔkata ne tiri so.” Afei, mere—merekenkan
Paulo krataa no. Mo nyinaa, ɛsɛ mo ara, hwɛ.

Nanso sɛ ɔbaa no gyina ne tiri kusuu a, ɛyɛ
animuonyam ma no: ɛfiri sɛ wɔde ne tiri nwi ama no
sɛ akatasoɔ.

805 Ɔkaa sɛ ɔde ɛkyɛ bɛma ɔbaa no anaa? Mo Katolik nkurɔfoɔ
anaasɛ mo Matemehofoɔ no, mo mu biara, a mokɔ asɔre na mopɛ
sɛ mohyɛ ɛkyɛ, moka sɛ, “Ɛyɛ, merekɔ asɔre, ɛsɛ sɛ mehyɛ ɛkyɛ.”
Daabi, ɛsɛ sɛ mo gyina mo tiri kusuu. Ɛno ne nsonsonoeɛ no.
Wohunu?

…ɛfiri sɛ wɔde ɔbaa no tiri nwi ama no sɛ akatasoɔ.
(Na ɛyɛ aniwu de ma ɔbaa sɛ ɔba asafo mu na ɔnkata ne
tiri soɔ, sɛ ɔkɔ afɔrebukyia anim kɔbɔ mpaeɛ.)

Nanso sɛ obi pɛ sɛ—pɛ sɛ…(menye nni sɛ mɛtumi
aka saa asɛmfua no, a-k-y-i-n-…)…Akyinnyeɛ—
akyinnyeɛ (monim deɛ akyinnyeɛ yɛ), yɛmmu saa bra no,
na Nyankopɔn Asafo no nyɛ saa.

806 Afei sɛ wopɛ sɛ wo gye akyinnyeɛ fa ho a, wo ne Saa nye
akyinnyeɛ. Ne nyinaa yɛ, sɛ wopɛ sɛ wogye akyinnyeɛ fa ho a,
“Oh, nsonsonoeɛ biara nni mu. Momma wɔnkɔ wɔn anim. Adɛn,
me susu sɛ ɛnyɛ biribiara. Me…Ɛnyɛ sɛdeɛ tiri nwi no teɛ, sɛ
ɛteɛ biara, ɛyɛ sɛdeɛ akoma no teɛ.” Ɛyɛ nokorɛ; sɛ akoma no yɛ
papa a, tiri nwi no bɛyɛ papa (Uh-huh).
807 Monkɔ mo anim, sɛ mopɛ sɛ mogye akyinnyeɛ a, Paulo kaa
sɛ, “Yɛmmu saa bra no, ɛna Onyankopɔn Asafo no nso nyɛ saa.”
Ɔkaa sɛ, “Sɛmopɛ sɛmo kɔKain afa a, ɛyɛ, monkɔ so ara.”Nanso
Yei ne deɛ na Paulo reka.
808 Oh, namenkyerɛ sɛmeresere, ɛfiri sɛ ɛnyɛ sereɛ asɛm.Mmom
meka kyerɛ mo nnamfonom, ɛyɛ aniwu sɛ wohunu kwan a wama
saa nnoɔma yi ho kwan sɛ ɛnkɔso. Me…
809 Montie! Ɛrekɔ mamo, me nuammaa adɔfoɔ, mepɛ sɛ moho yɛ
fɛ paa na moyɛ mo ho yie paa, ɛno ne deɛ ɛsɛ sɛ mo yɛ. Ɛno ne deɛ
ɛsɛ sɛ mo yɛ. Na ɛsɛ sɛ mo yɛ dɛɛdɛ ɛne momono ɛne biribiara a
mobɛtumi sɛ mo kunu ba a, ɛte saa ara sɛdeɛ na ɔno yɛ wo dɔfoɔ.
Na ɛsɛ sɛ wo hyia no wɔ pono no ano wode—wode mfeano ma no
yɛ no dɛ te sɛ da a wofee n’ano wɔ afɔrebukyia anim de no yɛɛ wo
kunu. Ɛyɛ nokorɛ. Memmɔ mo soboɔ sɛ moyɛ moho yie na moho
yɛ fɛ paa. Na mepɛ sɛ mo yɛ saa kwan no so, Onyankopɔn nim sɛ
mepɛ.
810 Berɛ bi a abɛsene korɔ no, na merekasa kyerɛ Jack Shuler.
Obi tee Jack Shuler ho asɛm anaa? Ɔsɛkani a ɔgyee din paa a
Mɛtɔdisfoɔ aya. Ɔkaa sɛ, “Ɔbaa bi ba bɛkaa sɛ…ne tiri nwi
nyinaa ayɛ fi, ɛna ɔrewe atwe-tann, ɛna n’atadeɛ nkata ne ho
yie, ɔkaa sɛ, ‘Wo nim, me kunu mpɛ me bio mpo.’”
811 Ɔkaa sɛ, “Memmɔ no soboɔ.”
812 Ɛyɛ nokorɛ. Afei, nanso deɛ ɛsɛ sɛ wo yɛ ne sɛ, ɛsɛ sɛ wo yɛ
wo ho yie. Ɛmfa wo foforɔ yɛ ɛne w’ahoɔfɛ mfiri Holiwud, fa firi
Twerɛ Kronkron no mu, wɔ Nyankopɔn anim. Yɛ wo ho awuraa,
yɛ wo nnoɔma sɛ awuraa, siesie wo ho sɛ awuraa, di wo ho ni. Yɛ
wo nnoɔma sɛ awuraa, ɛnhyɛ saa…
813 Ɔbarima biara a ɔma ne yere pue na ɔhyɛ saa nnoɔma
nketenkete no wɔ mmarima anim no, ɛne nnoɔma nketenkete…
na ɔpue abɔnten na ɔde afidie dɔ, ɛne nnoɔma te saa no,
owura, Mereka akyerɛ wo, onuabarima! Me—menkyerɛ sɛ mefa
no agorɔ, Me…Onyankopɔn nim sɛ ɛno firi m’akomam. Nanso
ɛsɛ sɛ me…Merebɛsesa nnoɔma pii ho ansaana mɛma me deɛ
ayɛ saa. Merebɛyɛ ɔpanin wɔ bepɔ no so hɔ mmerɛ tenten a
mɛtumi, wohu; na sɛ mentumi a, mɛfiri hɔ akɔ. Ɛno yɛ nokorɛ.

814 Oh, onuabarima, ɛno yɛ aniwuo ɛne animguaseɛ demammaa
sɛ wɔyɛ saa. Na me—menkyerɛ sɛ, onuabaa…Me—me ngu mo
anim ase, Merehwehwɛ aka sɛ…Yɛn asafo yi a ɛwɔ ha yi nni
asɔremma, nnipa ba ha kɛkɛ. Mmom yei yɛ Nyankopɔn fie, na
yɛka kyerɛ nnipa nokorɛ mu sɛ wɔnhyɛ saa nnoɔma no. Ɛno
ne no…wobɛyi ano wɔ Atemmuo Da no. Afei monhwɛ ha. Na
momma mo tiri nwi mfu, hwɛ, na yɛ awuraa.
815 Afei:

Afei wɔ yei mu deɛ…Merehyɛ mo yi menyi mo ayɛ,
ɛfiri sɛ monhyia mu…nyɛ ade pa, na mmom ade bɔne.

Na deɛ ɛdikan no, mohyia mu asafo no mu a, mete
sɛ mpaepaemu wɔ mo mu; ɛne deɛ ɛkaho…(ɛkɔso kɔ
awurade adidie pono no ho)

816 Afei montie Ɛno. Ɛno nti na abɔfoɔ no…
817 Afei, Onuabarima Palmer, merenka nkyerɛ wo wɔ tape yi so
wo ka adekorɔ no ara a ɛwɔ fam hɔ a mereyɛ wɔ ha yi. Nanso
wo nim papa ɛne deɛ ɛyɛ, na wo yɛ ɔsɛnkani, wo nim sɛ ɛno yɛ
Nokorɛ, onuabarima. Ne nyinaa yɛ.
818 Enti abɔfoɔ no a wɔwɔ ha no yɛ “mmarima.” Sɛ mo hyɛɛ no
nso a, Onuabarima Palmer, ɛwɔ atwerɛdeɛ nketewa mu, “abɔfoɔ
no.” Na Twerɛ Kronkron no kɔ so…Ɔrekasa fa ɔbarima no ɛne
ne yere ho, hwɛ, ɛno ne deɛ asɛmtiri no teɛ.
819 Saa kwan no so na nnipa no adwene yɛ wɔn basaa wɔ Twerɛ
Kronkron no mu, wɔka sɛ, “Ɛyɛ, Onyankopɔn ka biribi baako wɔ
ha, na ɔbaako…” Daabi, wo—wo firi asɛmtiri no so. Montena
asɛmtiri korɔ no ara so, ne nyinaa ne no. Ɔrekasa fa ɔbarima ɛne
ne yere ho.
820 Afei aka adeɛ baako a mepɛ sɛ me bɔ soɔ ansana yawie, mɛfa
bɛyɛ simma mmienu:

74. Ɛhe na ahotefoɔ no bɛwɔmfirinhyia-apem-baako ahennie no
akyi? Na nipadua bɛn na wɔbɛnya?

821 Me susu sɛ ɛno yɛ asɛmmisa a ɛyɛ dɛ paa, me dɔ saa. Afei
momma yɛnhwɛ mu yie.
822 Mfitiaseɛ no, Onyankopɔn…Yɛbɛsane akɔ yɛn Hebrifoɔ
nkyerɛkyerɛ no so bɛyɛ simma kakraa bi. Na Onyankopɔn yɛ
saa nkwa asutire kɛseɛ, a ahosuo nson wɔ mu no. Dodoɔ sɛn
na wɔnim saa? Wahu? Na dodoɔ sɛn na wɔnim sɛ Onyankopɔn
wɔ Ahonhom nson? Nokorɛ paa, Ahonhom nson. Na adwammaa
no wɔ ani nson, ɛne deɛ ɛkeka ho, ne nyinaa ɛrebɔ mu seesei.
Wohunu? Afei, na ɛno yɛ Onyankopɔn.
823 Afei berɛ a Ɔno (Logos no) ɔfirii Onyankopɔnmu no, a na ɛyɛ
Onyankopɔn a ɔfiri saa asutire kɛseɛ baako yi mu awura nipadua
mu ɛwɔ tebea a ɛyɛ a—ɛyɛ a onipa; na ɛyɛɛ Logos, deɛ yɛfrɛ no
honhom nipadua no.

824 Afei, sɛ wo fa honhom nipadua no berɛ a worehwɛ ɛno a, ɛno
yɛ onipa. Afei ɛno yɛn…Afei, ɛno ne baabi a na yɛwɔ mfitiaseɛ
no. Afei, wo nte aseɛ seesei, nanso na wo wɔ akyire hɔ mfitiaseɛ
no wɔ saa kwan no so. Berɛ a onipa yɛɛ…Berɛ a Onyankopɔn
yɛɛ onipa wɔ Ne suban so no, Ɔyɛɛ no honhom nipadua. Na Ɔde
no wuraa honam mu…Berɛ a Onyankopɔn yɛɛ onipa wɔ Ne
suban so no, wɔ Ne nsɛsoɔ so no, na wɔyɛ…Wɔ Gyenesis 2, na
ɛwɔ hɔ…anaasɛ Gyenesis 1:28, me gyedi sɛ ɛyɛ saa, “Na onipa
biara nni hɔ a ɔbɛdɔ asase no,” na Onyankopɔn ayɛ ɔbarima ɛne
ɔbaa. Ɛyɛ nokorɛ, “Onipa biara nni hɔ a ɔbɛdɔ asase no.”
825 Afei Onyankopɔn de onipa no baa fam kakra ɛna ɔde no hyɛɛ
aboa nkwa mu, ɛno yɛ nipadua yi, te sɛ mmoa no sɛdeɛ ɔbɛtumi
adɔ asase no, ɔbɛtumi asɔ mu. Saa honhom nipadua no ntumi
nsɔ mu, ɛnhunu adeɛ, ɛnte dɛ, ɛnhua adeɛ, ɛnte asɛm; saa atenka
ahodoɔ yi a yɛwɔ yi. Enti Onyankopɔn de onipa kɔɔ fam hɔ sɛ—
sɛ ɔnsɔ mu na ɔnya atenka.
826 Na—na berɛ a ɔnantee wɔ Eden turo no mu no, ɛdikan sɛ
honhom nipadua (te sɛ Honhom Kronkron no wɔ ha yi seesei
nenam ha yi), ɔbɔɔ aboa bra. Ɔdii biribiara so, nanso na ɔntumi
nnɔ asase no, hwɛ. Enti Onyankopɔn de no wuraa honam sɛdeɛ
ɔbɛtumi adɔ asase no. Ɔmaa no atenka nnum, sɛ ɔnnɔ asase no
na ɔnyɛ bobeturo no—no ɛne—ɛne deɛ ɛkeka ho, na afei na onipa
no daso ara yɛ ankonam. Oh, yei yɛ mfonini fɛɛfɛ.
827 Monhwɛ, berɛ a ɛdikan a ɔyɛɛ no no, ɔyɛɛ no nipa mmienu
boom. Ɔyɛɛ no ɔbarima ɛne ɔbaa, na onipa no yɛ saa. Twerɛ
Kronkron no kaa sɛ na ɔyɛ saa. Onyankopɔn yɛɛ onipa ɔbarima
ɛne mmaa, “Ɔbɔɔ no.” Monhyɛ no nso afei, berɛ a ɔyi onipa firii
honhom nipadua mu no na ɔde wuraa honam mu no, na ɔyɛ—na
ne nyinaa nni hɔ; na ne fa bi daso ara yɛ honhom nipadua, enti
na ɛnyɛ papa.
828 Onini ɛne Ɔbedeɛ firii nantwie no mu, ɛfirii pɔnkɔ no mu,
ɛna ɛfirii afunumuu no mu, ɛna biribiara firiiɛ, baanu. Nanso
Adam, ɔno…na ɛyɛ…Hwɛ, na biribi aka mu. Saa akɔnnɔ no
ara kyerɛɛ sɛ na ɔhokafoɔ bi retwɛn no. Mo ate aseɛ? Na saa
adwene sɛ ɛsɛ sɛ yɛwu wɔ ha, na yɛwɔ ɔhaw ɛne ateetee mu, na
yɛrehwehwɛ Nkwa a owuo nni mu no, ɛkyerɛ sɛ ɛretwɛn yɛn.
Wahu?
829 Na Adam yɛ ankonam. Na Onyankopɔn, ɔde rekyerɛ sɛ
wɔntumi ntete wɔn mu no…Afei meresane makɔ adekorɔ no
ara mu, simma kakra.
830 Monhwɛ, Wankɔfa dɔteɛ ɛna ɔde yɛɛ Hawa, mmom Ɔyɛ firii
kane dɔteɛ no mu, Adam. Ɔyii mfempadeɛ firii ne mfe mu na ɔde
yɛɛ boafoɔ maa no, na na ɛno yɛ Hawa. Ɔyɛɛ no maa onipa no, na
ɔyɛ onipa no ne fa bi. Na ɔyɛ ne fa bi wɔ mfitiaseɛ no, wɔ adebɔ
no mu, wɔ honhom nipadua mu. Na ɔyɛ ne fa bi wɔ fam ha wɔ
adebɔ yi mu. Wantumi anyɛ ɔbaa no wɔ adebɔ foforɔ mu, na ɛsɛ
sɛ ɔyɛ ɔbaa wɔ adebɔ korɔ no ara mu.

831 Saa pɛpɛɛpɛ nti na Kristo ɛne Onyankopɔn na ɛsɛ sɛ wɔyɛ
Ade korɔ no ara, ɛrentumi nyɛ biribi sononko. Sɛ na Ɔyɛ nnipa
papa anaasɛ odiyifoɔ a, anka Ɔrenyɛ Ɔgyefoɔ; Na ɛsɛ sɛ ɔyɛ
Ɔbɔadeɛ No ara. Nanso Ɔdaso ara yɛ honhom nipadua seesei,
mohu, ɛne sɛdeɛ na Ɔyɛ kane no.
832 Afei onipa baa fam ha na ɔno—ɔyɛ nwanwa; na Onyankopɔn
dɔɔ saa, Ɔkaa sɛ, “Ɛno yɛ fɛ, momma wɔn ntena asase so na
wɔntena hɔ daa. Ne nyinaa ne no; ɛnkɔ—ɛnkɔ Oniawieɛ, na
ɛnkɔ so na ɛnkɔ so. Momma no nyini, na dua biara nso aba, na
biribiara nyɛ saa. Na ma onipa no ntena ase, na mmoa no ntena
ase, ɛne biribiara a ɛkaho, daapem ne daa. Ne nyinaa yɛ.” Wahu?
833 Na afei bɔne wuraa mu. Na me pɛ sɛ me ka asɛm yi. Wɔ
ɔno…Nnipa pii yɛ mfomsoɔ kɛseɛ wɔ saa Twerɛsɛm baako yi
mu, na ɛno yɛ Nnwom 23. Wɔkenkan No te sei, “Aane, sɛ me
nam owuo sum bonhwa sunsum mu a.” Afei, biribiara saa nni
hɔ. Twerɛ Kronkron no nka, sɛ, “Bonhwa nomu sunsum…esum
kabii bonhwa owuo sunsum.”
834 Ɛka sɛ, “Sɛ mpo menam owuo sum kabii bɔnhwa no mu a.”
Afei, ansana ɛbɛtumi ayɛ sunsum no, ɛsɛ sɛ ɛnya hann a ɛde bɛyɛ
sunsum no. Hwɛ, Dawid a ɔyɛ odiyifoɔ na ɔwɔ saa ngosra no ase
no, na ɔrenyɛ mfomsoɔ, ɔkaa Nokorɛ no: “Aane, mpo sɛ me…”
ɛnyɛ, nam sum bonhwa no mu, mmom, “me nam owuo sunsum
bonhwa mu a.”
835 Afei ɛsɛ sɛ wo nya hann nkyekyɛmu bi a ɛde bɛyɛ sunsum.
Na saa kwan no ara so na ɛteɛ wɔ ha. Yɛyɛ baanu honam ɛne
nyankoma. Saa nipadua yi tumiwu, na ɔbaa na ɔwoo no; a ɛnnam
hwee so mmom ɛnam…Ɛnnam Onyankopɔn so, wo firi Adam
ɛne Hawa awoɔ nsɛsoɔ mu. Yɛ tuntum, fitaa, anaa deɛ wo teɛ
biara, wo firi obi mu, wo firi Adam ɛne Hawa mu. Ɛno na ɛma
wo nipadua no “wɔawo no wɔ bɔne mu, atete no bɔne mu, woba
wiase bɛdi atorɔ.” Wo hyɛ abufuo ase ɛna w’abu wo fɔ wɔwo
nkwa mfitiaseɛ, na mpo, wonni akwanya.
836 Afei, esiane sɛ honhom a wowɔ no de esu bi brɛ woɔ nti, na
esu no firi ɔbarima ne ɔbaa nhyiamu, akɔnnɔ a ɛnam mmarima
ne mmaa so no wo ewiase abɔfra. Na wo deɛ gyae abɔfra no, na
ɛnkyerɛ no papa biara, ɔbɛfom. Ɛnkyerɛ no papa anaasɛ bɔne,
ɔbɛfa bɔne. Ɛfiri sɛ ɛyɛ ne su sɛ ɔbɛyɛ saa.
837 Monhwɛ abɔfra ketewa, na ɔnyini nnuruu sɛɛ, ɔyɛ te sɛ deɛ
wabɔdam; ɔbɛ…ɔno—ɔkyinkyim ne nsa, na n’nim ayɛ kɔkɔɔ, na
watua ahome. Nokorɛ. Ɛyɛ deɛn? Ɛyɛ ne su. Ɔnya firii ne papa
anaasɛ ne maame hɔ, baako; ɔbaa no nyaa abufuo dodoɔ a ɔne
yiwan ko ntɔkwa, anaasɛ ne papa. Sɛ wɔanyɛ a, ne nana barima
anaasɛ nanabaa yɛɛe. Hwɛ, ɔyɛ aseni.
838 Enti ɛma wo yɛ…Wɔwo wo wɔ ewiase mu. Wo nam su bi
so baae, na wo mu nyinaa yɛ tuntum ɛne kusuu, ɛne abufuo, na
wadome wo ɛna worekɔ amanehunukrom. Ɛyɛ nokorɛ!

839 Nanso sɛ wɔwo wo foforɔ a, ɛnneɛ na Onyankopɔn Hann no
hyerɛn wi saa ɔkra no mu (halleluya) afei na ɛnyɛ sum kabii
bonhwa bio, mmom ɛyɛ bonhwa a sunsum wɔ mu. Wɔde honam
akata wo ho deɛ, ɛne nnoɔma a akata y’anim, nanso Hann kɛseɛ
paa bi wɔ mu hɔ. Na dabi saa Hann ɛne esum no mu bɛtete! Na
sɛ hann no hyerɛn a, esum no dwane. Na sɛ yɛkɔ Kristo nkyɛn wɔ
saa nipadua no mu a, esum ne owuo firi hɔ, na yɛwura Hann a
ɛwie pɛ mu. Animuonyam nka Onyankopɔn! Ɛhɔ na yɛwɔ; yadeɛ
biara nni hɔ bio, a esum biara nnii afra bio.
840 Seesei no yɛwɔ yadeɛ ɛne anigyeɛ, ɛna yɛwɔ apomuden ɛne
ahoɔden, ɛna yɛwɔ ɛmu ɛne akyire, ɛne ɛsoro ɛne fam, ɛne anigyeɛ
ɛne awerɛhoɔ, deɛ ɛkeka ho. Ɛyɛ, ɛyɛ sunsum kɛkɛ. Yanya hann
bebree sɛ yɛbɛhunu sɛ Hann bi wɔ hɔ; na yɛdaso ara wɔ nipadua
no mu, wɔ honam mu. Nanso da bi Da no rebɛpue. Ɛno ne berɛ a
owuo bɔfoɔ abɛtena mpa no anafoɔ no, ɛno ne berɛ a oduyɛfoɔ no
ka sɛ ne nyinaa asa; na honam yi firi nyankoma no mu, na hann
no sane kɔ Hann mu, na sum akɔ sum no mu. Afei na deɛ ɛwuo
yi ahyɛ deɛ ɛnwuo no. Ɛno ne berɛ a porɔeɛ yi hyɛ deɛ ɛmporɔ.
Ɛno ne berɛ a deɛ ɛwuo yi hyɛ deɛ ɛnwuo, na yɛbɛyɛ abɔdeɛ a
ɛfiri berɛ mu kɔ Daa abɔdeɛ mu. Worentumi ne esum kabii mpue
nkɔ, ɛsɛ sɛ wo nya hann wɔ esum no mu. Wo na wowɔ hɔ no. Saa
nipadua no na wo nya.
841 Ɛdeɛn na yɛyɛ? Ɛyɛ, me nuabarima hoteni, me nuabaa hoteni,
ansaana wɔrehyɛ wiase ase no, berɛ a Onyankopɔn bɔɔ wo wɔ
Ne suban so no, anaasɛ ɔbɔɔ ɔno—ɔno onipa ɛwɔ Ne suban so
no, na ɔbɔɔ ɔbaa no wɔ onipa no suban so no de maa onipa
no animuonyam no, Ɔyɛɛ wo honhom nipadua. Ɛte sɛ Ɔno ara,
berɛ a Ɔkaa sɛ “momma Yɛn” kyerɛɛ abɔdeɛ a na Wayɛ wɔn,
“momma Yɛnyɛ onipa wɔ Yɛn Ara suban so, wɔ Yɛn nsɛso,
honhom nipadua.” Onyankopɔn na ɔmmɛyɛɛ honam da, na Ɔwɔ
honhom nipadua mu.
842 NaMose hunuu No. Mose teaam, “Awurade, ma me nhuWo.”
843 Ɔkaa sɛ, “Kɔ akyire hɔ na kɔsie wɔ ɔbotan mu, wɔ deɛ apae
mu.” NaMose kɔɔ deɛ apae no mu; na berɛ a Onyankopɔn twaam
no, anyinam ɛne agradaa…Na berɛ a Onyankopɔn twaa mu no,
Na Wadane N’akyi te sei.

Na Mose kaa sɛ, “Na ɛyɛ Onipa akyi.” Halleluya!
844 Hwan ne No? Melkisedek No a ɔsanee, Salem Hene no, ɔnni
agya anaasɛ ɛna, ɔnni nna mfitiaseɛ anaasɛ nkwa awieɛ. Ɔno ne
No! Na Ɔsanee. Ɔno na Ɔkasa kyerɛɛ Abraham no; a ɔboaboaa
honam kakra ano te sɛɛ, na “Hwew!” ɔhome guumu, ɔwuraamu,
na ɔsanee na ɔbɛwee nam, ɔnommnantwie nufusuo, ɛna ɔdii bɔta
ɛne paanoo. Ɛne Abɔfoɔ baanu.
845 Na berɛ a wɔkɔɔ hɔ no, ɛne wɔn nyinaa saa, “Hwew!”
wɔyeraae na wɔfirii hɔ kɔɔe.
846 Mennwenee ho saa da. Ɛha berɛ bi a abɛsene korɔ, na mede
atuduro regu etuo abenamu, namewɔ .22 tuo, ɛyɛ .220Ahoɔherɛ.



NSƐMMISA ƐNE MMUAEƐ HEBRIFOƆ ƆFA III 39

Na mo anuanom a mo to tuo wɔ ha no nim. Atuduro ketewa
no, ɛyɛ atuduro nketewa aduanan-nwɔtwe, ne tenten bɛyɛ sɛɛ,
atuduro paa .22. Wɔhyɛ no mma a ne tumi bɛyɛ .30-06. Afei
me…fididwumabea no hyɛ ɛno ma no yɛ bɛyɛ anamɔn mpem
nnan-ahannan kɛ biara. Ne nyinaa yɛ, nanso wobɛtumi de dodoɔ
ahyɛ mu…wo ara de ahyɛ mu, na wobɛtumi ama no ayɛ anamɔn
mpem nnum kɛ biara. Na—na anyɛ saa a, sɛ woreto tuo no a…
Na yɛreto tuo no, da foforɔ bi, ɛwɔ basafa ahammienu mu, na
atuduro no rebɔ anwea mu, ɛtu fa wiem ansana etuo no agyeso.
Sɛnea ne hare teɛ ne no.
847 Afei wo fa deɛ yɛde yiyi ɛsee mu a (mo nim, baabi a ɛyɛ
tratra no) na wode wura wo pawda no mu a na wonya saa adeɛ
no pawda ma a, ɛbɛyɛ aba nketewa nnan anaasɛ nnum, na fa to
soro hɔ, na afei fa w’atuduro no wura hɔ. Gyina ha, na wonya
atuduro wɔ wo nsam wɔ kɛ. Na to bɔ ɛfɔm prako a ɔte anamɔn
ahammienu firi baabi a wowɔ, na ɛfɔm prako no rentu ne nan da.
Atuduro no sane kɔ ne kane tebea no mu, ɛsane kɔ yɛ sɛ tutuo
ahodoɔ. Atuduro a ɛyɛ kɔbere ɛne lɛɛd a wɔde afra, na kɛ mu
fa, na asane kɔ a worenhunu no bio. Ɛsane kɔɔ nakyi te sɛ deɛ
ɛyɛ mfirinhyia ɔpepepem ɔha a abɛsene korɔ, asane akɔyɛ tutuo
ahodoɔ. Saa tutuo ahodoɔ no ɛsɛ sɛ ɛyɛ na ɛsane bɛyɛ kɔbere ɛne
lɛɛd, ɛne deɛ ɛkekaho, te saa. Saa tutuo ahodoɔ no ɛsɛ sɛ ɛgyina.
848 Afei, wo nawowɔ hɔ no. Saa kwan no so na yɛteɛwɔ ha, yɛfiri
tebea a ɛkorɔn na ɛbaaeɛ. Mfitiaseɛ no na yɛwɔ Onyankopɔn
suban mu. Nkatanimu no ɛne esum no twe yɛn firi ho sɛ yɛhunu
no seesei. Nanso Yesu ka kyerɛɛ n’asuafoɔ sɛ na Ɔno “ɔka wɔn ho
ansaana wɔhyɛɛ wiase ase.” Wahu? Na yɛyɛ! Worentumi nhunu
no seesei, nanso nawowɔmfitiaseɛ hɔ. “Na sɛ asase so ntomadan
yi firi hɔ a, yɛwɔ baako a ɛretwɛn dada!” Halleluya! Na afei
yakɔ wura saa honhom nipadua yi mu, deɛ na kane yɛte mu
no, sɛdeɛ yɛbɛtumi adidi na yakyea nsamu. Na akra no a wɔwɔ
afɔrebukyia no ase no team, “Ɛnkɔsi dabɛn, Awurade?”
849 Anamɔn nson na ɛwɔ hɔ a ɛkɔ Nyankopɔn nkyɛn, de ma
Ahonhom nson no sɛdeɛ—sɛdeɛ Ɛba fam no. Ne nyinaa yɛ, sɛ wo
kɔ Nyankopɔn afɔrebukyia no ase a, na wɔreteam, “Awurade,
ɛnkɔsi dabɛn? Yɛbɛtumi akɔ akyire ha, wɔ fam ha?”
850 Oyankopɔn kaa sɛ, “Ɛnyɛ berɛ kakra, kɔsi sɛ mo awurakwaa
bɛhunu amaneɛ korɔ no ara a mohunuuɛ no bi.” Hwɛ?
851 Na afei akra no sane wɔn akyi, na wɔbɛyɛ mmarima ɛne
mmaa bio, na wɔtena ase daa berɛ a esum nyinaa ɛne owuo ɛne
yadeɛ ɛne awerɛhoɔmu tuntum afiri hɔ; sunsum biara nni hɔ bio,
ɛyɛ hann nko ara!
852 Montie. Aha deɛ. Momma no nyɛ esum sɛdeɛ ɛpɛ sɛ ɛyɛ biara;
ɛrenyɛ tumm paa kɔsi sɛ owia bɛyi esum biara afiri hɔ. Esum ɛne
hann rentumi ntena faako nkyɛre. Ɛfiri sɛ…Ɛmu deɛ ɛwɔ hen
na ɔwɔ tumi paa? Ɛyɛ hann no. Na sɛ hann no hyerɛn a, esum
no dwane. Amen. Ɛnyɛ mo anigye? Ɛnyɛ mo anigye sɛ mo nim?

Akyinnyeɛ nni ho, sunsum nni hɔ baabiara. Nanso saa nhyira
Hann yi a ɛwɔ yɛn akoma mu seesei ara no, biribi redi adanseɛ
akyire hɔ: Onyankopɔn Ba no, Onyankopɔn tumi no.
853 Na yɛnante ha, yɛhu Honhom Kronkron tumi no sɛ ɛba fam
na ɔkɔ nhyiamu bi ase, na ɔka sɛ, “Wo ne Owurayere. Sɛɛ-ɛne-
sɛɛ, wo yɛɛ biribi sɛɛ, ɛwɔ beaɛ bi. Mmerɛ tenten na saa adeɛ yi
aha woɔ, nanso SƐDEƐ AWURADE SEƐ NIE, ‘Sɔre Gyina wo
nan so, wanya w’ayaresa.’” Na ɔbubuani ɛne onifirani sɔre gyina
wɔn nan so. Na onipa sunsum, a kokoram adi ne nam, sɔre ba
nkwa mu ɛne ahoɔden foforɔ mu bio.
854 Akyinnyeɛ biara nni ho, Yesu kaa sɛ, “Saa nnoɔma yi a me yɛ
no, mo nso mobɛyɛ.” Na Ɔkaa sɛ, “Menyɛ biribiara gyesɛ Agya
no ayi akyerɛ Me.”
855 Ɛdeɛn ne no? Ɛno ne Hann no a abɛfra esum yi, mo hu, sɛ
ɛbɛgye yɛn nkwa. Mote deɛ merekyerɛ no ase?
856 Afei, da bi yɛbɛkɔ akyire hɔ pɛɛ, na afei sɛ honhom nipadua
no bɛyɛ honam a ɛnwuo bio te sɛ deɛ na ɛteɛ wɔ mfitiaseɛ no
a, afei Yesu ba, na Onyankopɔn…berɛ a Kristo bɛyɛ baako.
Kristo bɛtena Ahennwa no so, na nnipa no nyinaa bɛyɛ honam.
Kristo bɛtena Dawid ahennwa no so, Onipa, Awurade Yesu no; a
ɔrenwu da. Yɛn nso renwu da, yɛn nyare da, yɛnni awerɛhoɔ bio,
na yɛbɛtena ase mfirinhyia apem no mu.
857 Na sɛ mfirinhyia apem no twa mu wɔ asase yi so a, afei na
bonsam bɛba; na owusɔreɛ a ɛtɔso mmienu no bɛba, abɔnefoɔ
no wusɔreɛ. Wɔbɛboa asraafoɔ kɛseɛ ano te sɛ mpoano anwea,
na wabɛtwa ahotefoɔ no nsraban ho ahyia, na sɛ ɛba saa a,
Onyankopɔn bɛtɔ ogya ɛne sɔfe afiri soro na wasɛe wɔn.
858 Na Yohane kaa sɛ, “Me hunuu ɔsoro foforɔ ɛne asase foforɔ,
na kane soro ɛne kane asase no atwam, na ɛpo nni hɔ bio. Na
me, Yohane, hunuu Kuro Kronkron no, Yerusalem Foforɔ no,
sɛ ɛresane firi Onyankopɔn hɔ Ɔsoro, w’asiesie no sɛ ayeforɔ a
wahyehyɛ no ama ne kunu.” Wo na wowɔ hɔ no.
859 Ɛhɔ na ɔkaa sɛ, “Ɔyere no…Adwammaa no ɛne Ayeforɔ no
bɛwɔ hɔ afebɔɔ.” Asase foforɔ bɛwɔ hɔ, ne tɛtrɛtɛ bɛyɛ akwansini
ɔpepepem ne ɔpepepem. Oh, me. Kuro no, Twerɛ Kronkron no
susuKuro no tɛtrɛtɛ sɛ akwansini mpem dunnum. Ɛyɛ akwansini
mpem dunnum ne tenten mu, akwansini mpem dunnum ne
tɛtrɛtɛ mu, ɛne akwansini mpem dunnum ne korɔn mu. Ɛno ne
sɛdeɛ Twerɛ Kronkron no ka fa Kuro no ho. Ɛnyɛ nwanwa sɛ ɛpo
no nni hɔ bio, na baabiara nni hɔ mma saa.
860 Oh, ɛhɔ bɛyɛ fɛ ankasa! Na emu hɔ, asutire bi wɔ
Onyankopɔn Ahennwa no ho pɛɛ, a ɛtene wɔ Ahennwa no anim.
Dua bi wɔ nnua no afa…wɔ Nkwa nsuo no nkyɛn. Na dua no so
no aba ahodoɔ dummienu wɔ so, na ɛso n’aba bosome biara mu.
861 Ɛhɔ na mpanimfoɔ aduonu nnan no wɔ. Ayeforɔ no wɔ
hɔ. Mpem aduanan nnan no wɔ hɔ, asɔrefie ayitotofoɔ no.



NSƐMMISA ƐNE MMUAEƐ HEBRIFOƆ ƆFA III 41

Oh onuabarima, yɛrekɔ baabi! Nnoɔma wɔ yanim ma yɛn.
Nnan no…Mpanimfoɔ aduonu nnan no. Ayitotofoɔ mpem ɔha-
aduanan nnan no. Ayeforɔ no ne Kristo te hɔ. Me, wo kasa…Me
Fie, Efie dɛɛdɛ! Amen.
862 Sɛ wodwene sɛ mewɔ akwanya sɛ merekɔ hɔ, na wowɔ
akwanya sɛ worekɔ hɔ. Na adɛn na wobɛyi sɛ wobɛnante esum
yi mu na wonhunu Hann, na wawu na wakɔ basabasayɛ mu na
wanyɛ hwee? Ɛfiri sɛ sɛ Hann no fa ne tumi kɛseɛ no a, beaɛ biara
nni hɔma esum.Kɔ hwehwɛ baabi a esumno kɔ sɛ hann ba a. Ɛno
ne berɛ a, berɛ a nnoɔma nyinaa adane kɔ Onyankopɔn hɔ. Na
ɛwɔ, na esum wɔ mfitiaseɛ, esum wɔ awieɛ. Hann nni mfitiaseɛ
da anaasɛ ɔnni awieɛ da.NaOnyankopɔn nnimfitiaseɛ da anaasɛ
ɔnni awieɛ da. Enti, da bi, ewiase porɔeɛ yi nyinaa ɛne ne bɔne
nyinaa ɛne n’afɛɛfɛdeɛ, sɛdeɛ-wɔfrɛ no, ɛne n’anwanwadeɛ ɛne
atenka ahodoɔ, ɛne n’animuonyam nyinaa ɛne biribiara bɛfiri
hɔ koraa a ɛnyɛ hwee, na ɛnyɛ hwee bio. Ɛnyɛ hwee bio, ɛmma
adwene mu bio! Ɔkaa sɛ, mpo, “Ɛremma nkaeɛ mu mpo bio.”
863 Nanso wɔn a Awurade ahyira wɔn no bɛka Ne ho berɛ biara.
Yɛbɛnya nipadua te sɛ Ɔno Ara N’animuonyam nipadua no; na
yɛne No atena, na yɛne No adidi, na yɛne No atena, na yɛne No
atena afebɔɔ ɛne afebɔɔ ɛne mmerɛ dodoɔ bebree; na Daa mmerɛ
no ɛne ewiase bɛkɔso a ɛnni awieɛ.
864 Na wotumi yi bi anadwo yi. Sɛ wonsiesiee woho sɛ wohyia
saa beaɛ no a, ɛmfa ho ne sɛnea wo kɔ asɔre, sɛnea woyɛ asɔreba
papa, wayera kɔsi sɛ Kristo ama wo Nkwa foforɔ wɔ saa esum
no a wo nam mu no. Woyɛ nyamesomni ebia. Nyamesomni,
montie, nnamfonom, nyamesom yɛ nimdeɛ. Wahu? Kain asefoɔ
no nyinaa berɛ biara na wɔwɔ nyamesom. Saa Yudafoɔ no na
wɔwɔ nyamesom berɛ a Yesu baaeɛ no, nanso wɔpoo nkwagyeɛ.
865 Ebia na woyɛ nyamesomni paa anadwo yi. Ebia na
woyɛ Prɛsbiteriani, Mɛtɔdisni, Pentekoste, Nasarene, Pilgrim
Holiness. Ebia woyɛ nyamesomni; wokɔ wasɔre na wodi adanseɛ,
ebia woto dwom ɛna wo teateam ɛna woyi Awurade ayɛ, ebia
wode wo ntotosoɔ du ba asɔre, ebia woyɛ wo yɔnko yie, ɛno ne
woDaa awieɛ nni biribi baako yɛ. Kain yɛɛ ɛnomu ketewa biara.
Nokorɛ paa.
866 Twerɛ Kronkron no kaa sɛ “ayuo no ne aba bɔne no bɛnyini
abom.” Ayuo kumaa dada no te hɔ, sukɔm de no, ɛna nkasɛɛ no—
no nso saa. Berɛ a osuo tɔɔeɛ no, nkasɛɛ no anigyee sɛ osuo atɔ
sɛdeɛ ayuo no nso anigyeeɛ. “Nanso, wɔde wɔn aba, wobɛhunu
wɔn.”

Afei momma yɛmmɔ mpaeɛ berɛ a wo hwehwɛ w’aba mu:
867 Afei, Agya Nyankopɔn, na nsɛmmisa bi a ɛmu yɛ den wɔ ha
anadwo yi. Ebia na manyɛ ade papa, nanso me nimdeɛ paa mu
no; Wo nim m’akomam. Mebɔ mpaeɛ, Nyankopɔn, sɛ Wobɛgye
atom. Na afei, ebia, wɔ nsɛmmisa yi bi mu no, sɛ manyɛ no yie
a, ɛnneɛ Wo kasa kyerɛ nnipa no akoma, na Wama no ayɛ sɛdeɛ

ɛsɛ sɛ ɛyɛ. Menya atenka sɛ Wo na wokasa kyerɛɛ me. Nanso sɛ
mɛtumi ayɛ mfomsoɔ a, ɛnneɛ na Wo de bɛkyɛ me.
868 Na mebɔ mpaeɛ, Onyankopɔn, sɛ yeinom mu biara bɛfa saa
nnoɔma yi wɔ wɔn akoma mu, na ma wɔn nwenwene ho na
wɔnsusu ho te sei, “Aane, asafo no wɔ hɔ, nnoɔma yeinom wɔ
hɔ. Ɛno ne deɛ Twerɛ Kronkron no kaaeɛ.”
869 Mammabaa no, Awurade,Wo nim sɛmenkyerɛ biribiara ntia
obiara sɛ meka kyerɛɛ wɔn. Nanso, Onyankopɔn, me—me dɔ me
nuammaanom, na Wo nim saa, Agya. Wo nim sɛnea me dwene
wɔn ho. Nanso sɛ megyina hɔ na meka biribi a ɛnyɛ kyerɛ wɔn
a, mɛyɛ a—a ɔdaadaafoɔ ama wɔn. Mempɛ sɛ mɛyɛ ɔdaadaafoɔ
ama me nuammaanom, mepɛ sɛ meka Nokorɛ no kyerɛ wɔn. Na,
Agya, me fa No firi W’Asɛm mu pɛɛ.
870 Na afei me mmu me nuanom fɔ, nanso, Awurade, meka sɛ sɛ
wɔma yeinom ho kwan a wɔbɛfom. Na sɛ awuraa no nim na ɔkɔ
yɛ a, ɛnneɛ na ɛsɛ ɔno ara, ɔhwɛfoɔ no nni fɔ.
871 Abba Agya No, saa nnoɔma no yɛ W’Asɛm, na wɔyɛ Wo dea.
Afei Wo kasa kyerɛ nnipa no akoma. Me de wɔn nyinaa hyɛ Wo
nsa. Mɛhwɛ deɛ W’ayɛ, Agya; Wo nim. Kasa kyerɛ akoma biara.
Yɛbisa wɔ Kristo Din mu.

Na berɛ a y’asi yɛn tiri ase yi:
872 Mentumi nhunu sɛ obi bɛma ne nsa so a, aka sɛ,
“Onuabarima Branham, wo deɛ kae me sɛ mɛtumi ayɛ
nkonimdini koraa, na da a ɛdi akyire no mɛhyɛ ayeforɔhyia
atadeɛ no na maka Kristo ho.” Wo bɛma wo nsa so, aka sɛ, “Bɔ
mpaeɛ ma me anaa”?
873 Obiara nsi ne tiri ase seesei ara, na bɔ wo mu ase.
Onyankopɔn nhyira mo, ɛno yɛ. Ɛhɔ, Onyankopɔn nhyira mo, me
nuammaanom; ɛneme nuammarimanom, nso, mo amemamo nsa
so. Ɛno yɛ nwanwa.
874 Afei, Agya, Wo hunu wɔn nsa. (Me nim, ɛtɔdabi a wo dwene
sɛ, “Ɛyɛ, mpaebɔ kakra te saa?”) Onyankopɔn, meredwene saa
maame no ho, ɛnnora ɔkaa sɛ, “Ɛyɛ mpaebɔ kakra wɔ ne fie
hɔ saa da no berɛ a na saa abarimaa no rewuo, ɔwɔ nnawɔtwe
mmiɛnsa a ɔde retena aseɛ, saa adebɔne a ɛwɔ n’amene ho, na
afei ɛresesa nnoɔma.”
875 Me susu Hesekia ho, ɔde n’anim kyerɛɛ fasuo no, na ɔreteam,
“Awurade, meserɛ Wo, hu me mmɔbɔ. Kae me, ɛfiri sɛ manante
W’anim wɔ akoma a ɛwie pɛ mu.” Ɛdanee firi owuo kɔɔ nkwa
mu.
876 Onyankopɔn Ba no nteamu baako, “Lasaro, firi bra!” na
onipa a wawuo sɔreeɛ.
877 O Nyankopɔn, Wo kaa sɛ, “Kasa, bisa na wɔde bɛma wo. Sɛ
mo ka biribi a, mongyeni sɛ deɛ mo kaaeɛ no bɛba mu, mo nsa
bɛka deɛ mo ka.”

878 Afei, Agya, me bɔ mpaeɛ sɛ obiara a wama ne nsa soɔ no
bɛnya deɛ nti ɔmaa ne nsa soɔ no. Na ma wɔn nyɛ nhyira. Na
Onyankopɔn, me bɔ mpaeɛ sɛ Wo bɛboa yɛn nuammaanom, sɛ
wɔbɛyɛ…ma wɔn mmɔ wɔn bra yie, sɛ Satan nam kasamfonini
ɛne Nokorɛ Nsɛm nkrataa so ɛne deɛ ɛkeka ho, a wɔnhwɛ so yie,
ɛne nhyehyɛeɛ a aban nhwehwɛɛ mu, sɛnea efi ɛne ahuhudeɛ wɔ
kasamfonini so ɛne deɛ ɛkeka ho, a ɛbɛyɛ…Anka ɛbɛtumi ayɛ
biribi wɔnam so bɛnya akra ɔpepepem ama Woɔ, nanso sɛnea
wɔn nhwehwɛ mu, na wɔde saa nnoɔma fi a wɔde…Oh, sɛnea
ɛyɛ awerɛho! Na yɛnim sɛ bonsam honhom awura mu na atwa
yɛn nuammaanom no ho ahyia, na ama wɔn siesie wɔn ho na
wɔhyɛ ntaadeɛ te saa.
879 Na yɛhunu sɛ wɔ ɔno…wɔ yɛn nua mmarimanom mu no,
nso, Awurade, sɛnea wɔsusu sɛ wɔtumi nom tawa na wɔnom nsa,
na wɔkɔso saa ara, na wɔdaso ara yɛ Akristofoɔ ɛsiane sɛ wɔka
sɛ “wɔgyedie.” Ma wɔn nhunu sɛ “bonsam gye di, nso.” Na ɔnyaa
nkwagyeɛ, “ɔgyedi na ne ho popo.”
880 Na afei, Agya, yɛbɔ mpaeɛ sɛ Wobɛhu yɛn nyinaa mmɔbɔ,
wode yɛn bɔne akyɛ yɛn, na ebia ebinom amma wɔn nsa so, O
Nyankopɔn, hu mmɔbɔ. Ma akwanya a ɛdi hɔ a wɔwɔ no, ma wɔn
mma wɔn nsa so.
881 Yɛrebɛkɔ awurade adidie, Awurade. Fa yɛn bɔne ɛne yɛn
abrabɔ a atwam kyɛ yɛn. Na ma yɛn nsa nka Wo nhyira, ɛfiri
sɛ yɛbisa no wɔ Kristo Din mu. Amen.
882 Awurade No nhyira mo. Ɛyɛ me ya sɛ mama mo akyɛre sei.
Menhunu, ansana awurade adidie no, sɛ obi bɛba ama yabɔ
mpaeɛ ama no a, obi pɛsɛ yɛbɔ mpaeɛ ma no a, ɛyɛ, ɛbɛyɛ yɛn
anigye sɛ yɛbɛyɛ saa berɛ yi, sɛ obi wɔhɔ na yɛmɔ mpaeɛ ma no
a.
883 Ne nyinaa yɛ, onuabarima, wo deɛ fa no bra soro ha, ɛno bɛyɛ
yie. Aka kakra bi, na afei yɛrekɔ—yɛrebɛ firi ha. Na sɛ yɛfiri ha,
na wɔn a wɔbɛka mu ayɛ awurade adidie, bɛtumi aka mu. Nanso
seesei ara yɛbɛbɔ mpaeɛ ama ayarefoɔ. Deɛn na Twerɛ Kronkron
no kaaeɛ?
884 Sɛ onuabarima no ntumi nsɔre a…Ne nyinaa yɛ, momma no
ntena hɔ, yɛbɛ ba ne nkyɛn. Ne nyinaa yɛ, ma no ntena hɔ ara. Na
yɛbɛba fam na yabɔ mpaeɛ ama no. Ɛno yɛ. Ne nyinaa yɛ, owura,
wo deɛ ma—ma no ntena hɔ pɛɛ. Ɛyɛ den ma no sɛ ɔbɛgyina ha,
adɛn, ɛbɛyɛ yɛn anigye sɛ yɛbɛba ne nkyɛn.
885 Afei mepɛ sɛ meka biribi ketewa bi, madamfo dɔfoɔ. Hwɛ,
me—me nim sɛ Awurade akyerɛ yei aboro na aboro mmerɛ pii.
Wahu? Me nyɛ ɔsɛnkani bebree, mensuaa nwoma ɛne deɛ ɛkeka
ho. Me dɔ Awurade Yesu, Onyankopɔn nim sɛ me dɔ No. Nanso
adeɛ baako a wɔfrɛɛ me sɛ memɛyɛ, memɔ mpaeɛ ma ayarefoɔ.
Mo gye saa di? Mpo ansana mehunuu akyɛdeɛ no, na metaa kɔ
ayaresabea hɔ; na me kae saa ayarehwɛfoɔ sɛ wɔreka sɛ, “Afei

wo ho rebɛyɛ wo den.” Wahu? Na ɛyɛ biribi, sɛdeɛ Onyankopɔn
ayɛ adom paa de ama me mpaeɛ de ma nnipa no.
886 Me susu sɛ, anadwo yi, sɛ wɔbɛfrɛ a, ewiase-nyinaa
amaneɛbɔ akɔ wiase baabiara. Nawaka sɛ, obiara a Onuabarima
Branham abɔ mpaeɛ ama no, bra ha, mepɛ sɛ mo de krataa,
ma United States aban no mmuaeɛ. Na ɛno nyɛ wiase-nyinaa
kaseɛbɔ. Me susu sɛ, ebia nnipa ɔpepem nnan anaasɛ nnum bɛma
saa ɔfrɛ no ho mmuaeɛ sɛ wɔnim a. Wohu?
887 Na saa nnipa no, anaasɛ emu binom awu dada, a dɔkota ayi
wɔn, ɛne—ɛne funsiefoɔ no. Wɔn mu binom awu wɔ akwanhyia
mu; emu binom ankasa na wɔwuiɛ. Wɔn mu binom yɛ anifirafoɔ,
wɔtɔguso, apakye, wakyinkyim, amanehunufoɔ, adwenem…wɔ
ayaresabea, wɔnnim mpo sɛ yɛbaa ayaresabea bɛbɔɔ mpaeɛ maa
wɔn. Fa wɔn bra mu, ɛsɛ sɛ wɔfa wɔn. Wɔko fa mu na wɔtwitwa
wɔn mu asiniasini, a mpo wɔnnim baabi a wɔwɔ. Wɔ simma
nnum mu, ne ho atɔ no, dɛɛdɛ, ɔdɔ nnipa, na wayɛ dinn wɔn nna
a aka no. Wohu?
888 Ɛyɛ…Ɛyɛ deɛn? Ɛnyɛ Onuabarima Branham. Ɛyɛ Yesu
Kristo, na Wɔasoma me sɛ memɔ mpaeɛ mma ayarefoɔ. Afei deɛ
ɛwɔ ha nie. Ɛnyɛ adeɛ a akɔyie wɔ Jeffersonville, ɛfiri sɛ, deɛ
ntira no nie. Afei, mepɛ sɛ mohunu sɛ mewɔ nnamfoɔ paa ɛne
ayɔnkofoɔ wɔ kuro yi mu pɛɛ. Ɛwɔ mu sɛ kuro no ankasa, kuro
no tebea no, mempɛ saa. Mempɛ saa tebea yi, na menyɛɛ da; berɛ
a na meyɛ abarimaa kumaa, mete hɔ, na merekenkan me nwoma
fa abakɔsɛm ho, Me kaa sɛ, “Da bi mɛfiri ha.” Wohu?
889 Mempɛ Jeffersonville, ɛhɔ yɛ ɛwora, ɛwɔ fam ha. Ɛhɔ
yɛ ɛwora paa, na—na ɛnyɛ koraa. Monkɔ Spickert Knobs
soro ha anaasɛ baabi, na monhwɛ fam ɛfa New Albany ɛne
Jeffersonville, sɛ mopɛ sɛ mo hunu a. Monhwɛ ha, adɔkotafoɔ no
mpo reka seesei ara, sɛ, “Nnipa a wɔwɔ bonhwa yi mu no renya
mogyaweɛ esiane tebea no.”
890 Awuraa kumaa bi wɔ soro ha, Owurayere. Morgan, ɔnyaa
kokoram ayaresa, ɔde ne kraman kɔɔ klinik, ɔsusuu sɛ wanya
honam ani mmoa. Monim deɛ ɛteɛ? Colgates atenaeɛ ɛne nnoɔma
wɔ nwura no so baabi a ɛfaaeɛ. Ɛyɛ baabi a ahonidie nni hɔ
koraa.
891 Na onipa bi wɔ Asraafoɔ no mu, ɔkɔɔ fam ha ɛna ɔnyaa…
Ɔnyaa ntehyeewa. Me kɔɔ fam ha wɔ Florida no na n’ani abɛyɛ
tuntum paa, na ɔkɔɔ dɔkota no hɔ, na ɔkaa sɛ, “Dɔkota…”
892 Dɔkota no kaa sɛ, “Afei, wokɔɔ ɔko mu, wonyɛɛe?”
893 Ɔkaa sɛ, “Daabi, owura, menyɛɛe.”
894 Sɛ mopɛ sɛ mo hunu deɛ ɔyɛ a, ne din de Herby. Afei, sɛ
mɛtumi asusu a…Ɔyɛ—ɔwɔ Union National Bank, ɛwɔ New
Albany, ɔhwɛ sika so. Kɔ hɔ na hwɛ ɔbaako a wɔfrɛ no “Herby,”
bisa no.

895 Na ɔkaa sɛ…Ɔkɔɔ, ɔkaa sɛ, “Dɔkota,” ɔkaa sɛ, “Manya
hwenemu haw.”
896 Na ɔhwehwɛɛ ne mu, ɔkaa sɛ, “Ɛyɛ nokorɛ.” Ɔkaa sɛ, “Me
susuu sɛ wowɔ ɔko mu.” Ɔkaa sɛ, “Abarimaa, ɛhen na wo teɛ?”
897 Ɔkaa sɛ, “Worentumi nhunu beaɛ hɔ,” ɔkaa sɛ, “Mete kuro
ketewa bi mu firi Louisville, Kentucky, wɔfrɛ no New Albany,
Indiana.”
898 Ɔkaa sɛ, “Wo kyerɛ me sɛ wayi hwene mu haw firi saa
nkyenensuo a ɛwɔ Miami ha, sɛ ɛmma?” Ɔkaa sɛ, “Sɛ wo
tumi tena Jeffersonville, Indiana, anaasɛ New Albany, Indiana,
wobɛtumi atena baabiara wɔ ewiase a United States asraafoɔ no
bɛsoma woɔ.” Ne nyinaa ne no. Wohunu?
899 Ɛyɛ beaɛ a ahoɔden nnie a ɛwɔ wiase mu, a me nim fa ho,
gyesɛ ɛyɛ tadeɛ bi a huraeɛ wɔ. Wahu? Na me—me—me—me wɔ
nnamfoɔ wɔ ha.
900 Monhwɛ ha, mɛtumi akɔfrɛ wɔn te sei. MonhwɛDɔkota. Sam
Adair,me yɔnko.Ne nyinaa yɛ,Mike Eganwɔ hɔ, a ɛte hɔ. Oh,me,
dodoɔ sɛn na mɛtumi abɔ wɔn din! Nnamfonom paa bɛyɛ ɔha pii,
m’ayɔnkofoɔ dada, a madɔ wɔn…Ɛmfa ho ne me nnamfonom
dodoɔ foforɔ a me nya, biribiara nni hɔ a ɛbɛsi ɔyɔnkoɔ dada no
ananmu. Mo nim saa.
901 Me maame abrewa na ɔte akyire hɔ no, ɔnni nna pii wɔ asase
so, ɔwɔ ne n’aduosia mu seesei. Me yere maame na ɔwɔ hɔ no,
aduɔson, a ɔrekɔ aduɔson-baako; ɔte akyire ha baabi, me susu
saa, anadwo yi. Na ɛhɔ, mongyae no. Wasie me papa wɔ soro ha;
me yere wasie no wɔ Walnut Ridge; m’abɔfra da hɔ. Wahu deɛ
merekyerɛ?
902 Me—me—mempɛ sɛ…Me—me—me—mempɛ sɛ mɛtena ha,
na me gyedi sɛ ɛrenkyɛre, koraa, merebɛfiri ha akɔ. Hwɛ, ɛfiri
sɛ aba me nkyɛn, me ka yei wɔ asɛnka pono no ho na me Twerɛ
Kronkron, daadaa.
903 Berɛ a me ka kyerɛɛ me yere sɛ, berɛ a wɔmaa yɛn sika sɛ
yɛnsi saa dan no na me dane maa asafo yi no…Saa asafo yi na
efie no yɛ ne dea; kɔ fam ha, hwehwɛ mu sɛ ɛnte saa a. Hwɛ, me
ara memfa.
904 Afei, berɛ a na merebɛsi dan wɔ hɔ no, Meda kaa sɛ, “Mepɛ
sɛ me tena ha me maame nti.”
905 Me kaa sɛ, “Ɔdɔfoɔ, sɛdeɛ ɛyɛ nokorɛ sɛdeɛ yɛyɛ no, yɛbɛdi
yaw wɔ ho. Hwɛ, ɛrenkɔ so. Onyankopɔn aka sɛ, ‘Mentwe me ho,’
ɛsɛ sɛ me yɛ.”
906 Na ɔkaa sɛ, “Ɛyɛ, me maame!”
907 Me kaa sɛ, “Me maame, nso. ‘Nanso deɛ wanngya ɔno ara
deɛ, na wanni Makyi no, ɔmfata sɛ wɔfrɛ no Me deɛ.’ Na ɛno yɛ
nokorɛ.”

908 Da bi, ɛnkyɛre, me te nka sɛ mɛfiri ha, ɛne sɛ, mɛkɔ. Nanso
ɔkwan no nie, nhyiamu no renkɔ so wɔ ha. Ɛrenkɔ so te sɛ deɛ
ɛyɛ wɔ baabiara no, na obiara a waba nhyiamu no ase no nim sɛ
ɛyɛ nokorɛ, ɛfiri sɛ ɛyɛ ɛha wɔ me ara me kurom. Ɛne no.
909 Yesu kaa adekorɔ no ara bi berɛ a Ɔbaeɛ no.
910 Wɔkaa sɛ, “Hwan ne saa onipa yi? Ɛnyɛ duadwumfoɔ
abarimaa no nie? Sukuu bɛn na ɔkɔɔeɛ? Ɛhe na ɔnyaa saa nimdeɛ
yi firiiɛ? Afei ma me nhunu sɛ wo yɛ…Wo kaa sɛ wo yɛɛ
anwanwadeɛ wɔ ha, ma me nhu sɛ woyɛ adekorɔ no ara bi wɔ
ha. Deɛ woyɛɛ wɔ Kapernaum no, ma me nhu sɛ woyɛ no wɔ ha.”
911 Yesu kaa sɛ…“Na wɔn anyeanie no yɛ no nwanwa.” Ɔdanee
ne ho na ɔkaa sɛ, “Nokorɛ, nokorɛ, mereka makyerɛ mo sɛ,
odiyifoɔ wɔ nidie gyesɛ ɔno ara ne nkurɔfoɔ ntam wɔ ɔno ara
ne man mu.” Ɛyɛ nokorɛ saa?
912 Na yɛnim…monhwɛ…Momfa Finney, momfa Sankey,
Moody; momfa John Wesley, wɔantumi anyɛ hwee, hwɛ, kɔsi
sɛ ɔfirii ne man mu. Monhwɛ—monhwɛ—wɔ—wɔ Moody. Berɛ a
Moody, a ɔyɛ Boston mpaboayɛfoɔ, wantumi ankɔ koraa, ɔbaa
Chicago ansana ɔregye din. Wahu? Na ɛsɛ sɛ ɔnya firi ɔno ara ne
deɛ mu. Ɛbɛyɛ sɛ berɛ biara woyɛ.
913 Nanso seesei, ɛha yi, Onyankopɔn bɛyi mpaeɛ ano sɛ wowerɛ
bɛfiri sɛ ɛyɛ William Branham (Wahu?), sɛ wo werɛ bɛfiri sɛ
William Branham wɔ biribiara yɛ wɔ mu, ɔyɛ obi a ɔregyina na
wabɔ mpaeɛ ama woɔ. Ɛyɛ Yesu Kristo na wayɛ deɛ wobisaaɛ
no dada, sɛ wobɛgye adi a. Wohunu? Ɛnyɛ biribiara sɛ mɛyɛ…
Me nni hwee yɛ wɔ ho, sɛ meredi ho adanseɛ. Nanso ɛreyɛ ayɛ sɛ
mene mo atena ha akyire no, na monim mmerɛyɛ biara a mewɔ
no, ɛne mfomsoɔ biara a mewɔ…Na monim deɛ Onyankopɔn
ayɛ, ɛwɔ saa kuro yi mu pɛɛ.
914 Saa kuro yi, wɔ atemmuo da no, wɔbɛyi ano atua ka kɛseɛ
da bi, ɛfiri sɛ ayaresa sononko ahodoɔ ɔha ɛne ɔha pii akɔso
wɔ ha pɛɛ (Ɛno yɛ nokorɛ.), wɔ ha pɛɛ. Nsɛnkyerɛnneɛ ɛne
anwanwadeɛ, ɛne Ɔbɔfoɔ no sɛ ɔrepue wɔ fam ha, na nkrataa pii
kasa faa ho ɛne biribiara, na nnipa kɔso ara nyɛ…Adɛn ntira?
915 Afei da bi, merebɛfiri ha. Ɛyɛ me nwanwa: “Ɛdeɛn na
ɛbɛyɛ m’awieɛ? Atwam anaa? Ɛrebɛyɛ te sɛ? Madi mfirinhyia
aduannan-nnwɔtwe. Ɛrebɛtwam anaa?” Mentumi nhunu yei. Sɛ
ɛyɛ…
916 Monhwɛ, adɛn nti na ewiase anhunu saa nfonini no a ɛwɔ
hɔ no? Adɛn nti na wɔanhunu no ntɛm so? Adɛn nti na wɔnhunu
saa nnoɔma foforɔ yinom? Adɛn nti na wɔnhunu saa nkɔmhyɛ
ahodoɔ ɛne nnoɔma? Mo nim, wɔrentumi nhunu no seesei, nanso
da koro bi merebɛfiri wiase, na sɛ mefiri ha a, afei wɔbɛhunu
No. Mo mmeranteɛ no bi bɛhunu saa mekɔ akyi. Wohunu? Nanso
Onyankopɔn remma ho kwan sɛ wɔnyɛ seesei. Hwɛ deɛ…mote
deɛ merekyerɛ no ase anaa. [Ahoma no so yɛ hunu—Ɔs.]



NSƐMMISA ƐNE MMUAEƐ HEBRIFOƆ ƆFA III 47

917 …abaayewa kumaa no nsa. Obiara bɛtumi anya. Na me
gyedi sɛ Onuabarima Sothmann kaa sɛ ɔgyaa Twerɛ Kronkron
wɔ ha berɛ a ɛtwa toɔ a ɔbaa ha, me gyedi. Obi hunuu Twerɛ
Kronkron no, a—a Twerɛ Kronkron a afom kwan wɔ ha? Sɛ
wahu a, ɛyɛOnuabarimaFred Sothmann a ɔfiri Canada dea. Afei
momma yɛmmɔ mpaeɛ.
918 Awurade, yɛ ahummɔborɔ, berɛ a nnwom no rebɔ dɛdɛɛdɛ yi
na Onuabarima Neville resra ngo yi, Mekɔ de nsa gu ayarefoɔ no
so wɔ Yesu Din mu. Yɛ ma yɛn, Awurade, de ma wɔn ayaresa.
Amen.
919 Obiara mmɔ mpaeɛ, seesei, obiara. Ne nyinaa yɛ.

Awurade, akumaa no, sɛdeɛ ne nanabarima gyina ha ma
no yi. Nufusuo yɛ n’akyiwadeɛ, nufusuo biara. Nanso Wowɔ
Tumi nyinaa ɛne akumaa no rentumi nya gyidie ma ne ho. Na
afei, Awurade, merenya gyidie ama no, yɛne awofoɔ no ɛne ne
nananom na yɛka sɛ, ɛwɔ Yesu Din mu, sɛ saa abɔfra no bɛtumi
anom nufusuo na watena ase ama Onyankopɔn animuonyam.
Amen. Ɛbɛyɛ saa kwan no so.

Oh, Onyankopɔn, ɔbɔ mpaeɛ ma n’agya. Mene no bɔ mpaeɛ
sɛ Wo bɛsa n’agya yadeɛ na wama no deɛ ɔhia, ɛwɔ Kristo Din
mu. Amen.
920 Afei, ɛnyɛ sima anaa? Nnipa a wɔrebɔ mpaeɛ, nanso saa
na nnipa…Wɔhwehwɛ biribi kɛseɛ na wɔyɛ no hwanyann.
Onyankopɔn yɛ no sima.Woyɛ no hwanyann na ɛpawo ho.Wahu?
Wo deɛ yɛ…Momma no nyɛ sima te sɛ deɛ Onyankopɔn kaaeɛ:
“Nsɛnkyerɛnneɛ yi bɛdi wɔn a wɔbɛgye adie akyi; sɛ wɔde wɔn
nsa gu ayarefoɔ so a, wɔn ho bɛyɛwɔn den,” te sɛ deɛOnyankopɔn
kaaeɛ.
921 Yɛde nsa gu ɔbaa yi so, Awurade, yɛn nuabaa yi a ɔgyina ha
yi, na ma ɔnya ayaresa sɛdeɛ yɛbisa, ɛwɔ Yesu Kristo Din mu.
Amen.
922 Agya, berɛ a yɛde nsa regu yɛn nuabaa so yi, ɛwɔ Yesu Kristo
Din mu, ɛyɛ nkaeɛ de ma Twerɛ Kronkron no ɛne nkyerɛkyerɛ a
ɛfiri Awurade hɔ no, ma no nya ayaresa.

Agya, ɛwɔ Kristo Din mu, yɛbisa ayaresa de ma yɛn nuabaa
no, na mebɔ mpaeɛ sɛ Wobɛma ne ho ayɛ no den berɛ a yɛyɛ
setie ma W’Asɛm no, akyinnyeɛ baako nni m’adwene mu gye deɛ
ɔbɛtumi ayɛ…?…Amen.
923 Agya, yɛde nsa gu yɛn nuabaa so, na yɛbisa sɛ, ɛwɔ Awurade
Yesu Din mu, sɛ wo bɛsa no yadeɛ na wama ne ho ayɛ no den.
Amen.

Wɔ Awurade Yesu Din mu, yɛde nsa gu yɛn nuabarima no so
na yɛbisa sɛ Wo ma ne ho yɛ den ma Onyankopɔn animuonyam.

Agya, wɔ Awurade Yesu Din mu, yɛsra onuabaa yi, na yɛde
nsa gu ne so na yɛbisa ma n’ayaresa wɔ Yesu Din mu.

Agya Nyankopɔn, yɛde nsa gu yɛn nuabarima so, yɛbisa sɛ,
ɛwɔ Yesu Kristo Din mu, berɛ a yɛresra no ngo yi Ma ne ho nyɛ
no den.

Agya, ɛha, ne yere dɔfoɔ…?…yɛsra no ngo na yɛde nsa gu
ne so, a yɛrebisa, wɔ Yesu Kristo Din mu.
924 Awurade Nyankopɔn, yɛsra Edith kumaa yi ngo, de nsa gu
ne so, na me bisa wɔ Awurade Yesu Kristo Din mu sɛ Wo bɛyɛ
n’abisadeɛ ama no.

Agya, ne maame nso, yɛsra no ngo na yɛde nsa gu ne so na
yɛbisa ma n’ayaresa, ɛwɔ Awurade Yesu Kristo Din mu, ma ne
ho nyɛ no den.
925 Agya, yɛsra saa abusua yi mu agudeɛ kumaa yi, akoma yadeɛ
ketewa yi, ɛwɔ Awurade Yesu Din mu, da koro bi ɔbɛka Wo ho,
na me bɔ mpaeɛ sɛ Wo bɛsa…?…
926 Oh Onyankopɔn, Wonim yɛn nuabaa no abisadeɛ na yɛda
W’ase dema ne gyidie kɛseɛ no. Afei, ma saa nnoɔma no a ɔbisaeɛ
no, sɛ…?…ɔde dii agorɔ berɛ a na ɔsua no, na Onyankopɔn,
ma ɔtamfoɔ no nyae ɔbaa no mu na ɔmmra fie apomuden mu,
Awurade. Yɛbɔ mpaeɛ ma saa onipa no, nso, a ɔbisa maa no no,
W’ahyɛ bɔ, “Sɛ mo bisa biribi wɔ Me Din mu a, mɛyɛ.” Me bɔ
mpaeɛ sɛ Wo bɛyɛ abisadeɛ yi ama yɛn, wɔ Yesu Din mu. Amen.
Onyankopɔn nhyira wo.
927 Awurade, sɛdeɛ ntini yi rewuo wɔ me nuabarima yi moma so
no, yɛbisa sɛ nkwa mpue mfiri mu, berɛ a yɛde nsa agu ne so na
yɛbisa, wɔ Yesu Din mu, sɛ saa ntini no bɛnya ahoɔden.

Agya Nyankopɔn, yɛde yɛn nsa gu yɛn nuabaa yi so berɛ a
yɛde ngo asra no, ɛwɔ Awurade Yesu Kristo Din mu, yɛbisa ma
n’ayaresa. Amen.
928 Ɔsoro Agya, sɛdeɛ yɛn nuabaa yi agyina ama nkonimdie
akɛseɛ bebree Wayɛ yi, ɔregyina ama Wakoa mu baako, ɔsɔfoɔ,
wanya ahopopoɔ paa; na yɛn werɛ ahɔ akomamma no yɛnim deɛ
ɔnam mu. Mebɔ mpaeɛ, Onyankopɔn, sɛ Wobɛsra yɛn nuabaa yi
ngo sɛ wagyina ha ama no na sra no ngo ma n’ayaresa. Mebɔ
mpaeɛ, wɔ Kristo Din mu. Amen…?…Awurade nim…?…
929 Ɛyɛ. M’ani agye paa. Ɛno yɛ Awurade ngosra paa. Awurade
Nyankopɔn, akyire yi a wagye saa ɔbaa yi afiri adamone a ɔne
no ako mfirinhyia pii yi, da koro bi Wo maa no faa efie bi ho na
afei Honhom no saneeɛ, “SƐDEƐ AWURADE SEƐ NIE,” ɔteaam
akyire yi no, ɔdaa afɔrebukyia no so, wayɛ biribiara a ɔnim sɛnea
ɔyɛ, nanso ɛfaa SƐDEƐ AWURADE SEƐ NIE so. Afei, ɔbaa no
rebɛgye ne nuabaa abɔfra a ɔrefeɛ; ɔntumi nnante, ɔboro afe
dada. Mebɔ mpaeɛ, Awurade, sɛ Wobɛma Onyankopɔn nhyira
aba ne so wɔ Yesu Kristo Din mu. Ɛyɛ m’anigye de ma saa,
onuabaa, wayɛ sononko, nso. Na wone owuo ntam atwe seesei,
ɛnte saa anaa?

Agya Nyankopɔn, yɛbɔ mpaeɛ sɛ Wo bɛhyira yɛn nuabaa no
berɛ a yɛresra no ngo yi na yɛde nsa gu ne so na yɛbisa sɛ saa adeɛ
yi a Wo kaa sɛ: “Nsɛnkyerɛnneɛ yi bɛdi wɔn a wɔbɛgye adie akyi.
Wɔde nsa bɛgu ayarefoɔ so, wɔn ho bɛyɛ wɔn den.” Yɛpaemu ka
sɛ yɛyɛ agyedifoɔ, Awurade, enti yɛbɔ mpaeɛ sɛ Wo yɛ biribi, wɔ
Yesu Din mu…?…
930 Agya Nyankopɔn, wonim ɔbaa kumaa yi akomam, sɛ wahwie
afiri mu, yɛbɔ mpaeɛ sɛ Wobɛhu no mmɔbɔ na woyɛ deɛ wabisa
no ama no. O Agya Nyankopɔn, de ma n’abusua, de ma ne mma,
nabarimaa, titiriw, Onyankopɔn, me bɔ mpaeɛ seesei, sɛ Wobɛyɛ
saa nnoɔma yinom ama no…?…me de m’akoma nyinaa, me
bisa, wɔ Yesu Din mu. Amen.

Agya Nyankopɔn, berɛ a yɛresra ɔbaa yi ngo yi, na yɛbɔ
mpaeɛ ma no wɔ Awurade Yesu Din mu yi, sɛ Wo bɛsa no yadeɛ
na wama ne ho atɔ no ama Onyankopɔn animuonyam.
931 Wo din nyɛ West, ɛyɛ saa?

Agya, yɛbɔ mpaeɛ ma awuraa kumaa no. Ɔbisa ma ne papa.
Afei, me bɔ mpaeɛ sɛ Wobɛyɛ ama ne papa, frɛ wɔ n’akoma mu,
Awurade. Ɔpɛ sɛ ɔnya nkwagyeɛ. Ɔmpɛ sɛ ɔbɛtena ewiase mu
sɛdeɛ ɔteɛ, yei, ɔno ara n’abɔfra, n’aseni. Me bɔ mpaeɛ, Agya, sɛ
Wobɛyɛ ahummɔborɔ ama no, ɛwɔ Kristo Din mu.
932 Ɔnhyira wo, me babaa, ma Nyankopɔn mfa mma wo, adeɛ a
wabisa no.

Onyankopɔn Dɔfoɔ, yɛbɔ mpaeɛ gye ahummɔborɔ ma ɔbaa
no, na yɛbisa sɛ Wo bɛyɛ ahummɔborɔ, berɛ a yɛresra no ngo
yi…?…

